
PREDGOVOR

Studija percepcije korupcije u Bosni i Hercegovini predstavlja jedinstveni pokušaj nevladinog sektora da širom aktivnošću uspostavi bazičnu dijagnozu ovog akutnog društvenog problema, kao i da stvori instrument za njegovo kontinuirano praćenje. Cilj projekta bilo je kreiranje baze podataka za cijelu zemlju sa detaljnim podacima po sektorima, nivoma vlasti, institucijama itd. pri čemu će građani dati svoj sud, do koje mjere se korupcija ukorijenila u društvu, kao i svoje viđenje na koji način joj se najbolje suprotstaviti. Publikovanje rezultata, posebno u predizbornom periodu 2002.g. dio je strategije Transparency International BiH (TI BiH) da vlastodršcima ukaže na sve njihove dosadašnje neuspjehe i nametne novu agendu za opšte izbore, te želju građana da BiH konačno krene sa uvođenjem pravne države, na šta se uzaludno čekalo skoro sedam godina po okončanju ratnih dejstava.

Jedini dosadašnji pokušaj ove vrste provela je Svjetska Banka na zahtjev vlada u BiH sa svojom Dijagnostičkom studijom o korupciji u BiH i to u periodu jun-septembar 2000.g. što je već zastarjelo vremenski, ali pomaže i poslužilo je i ovoj studiji u mjerenju eventualnih promjena unutar prethodne dvije godine. Valja ipak istaći da je istraživanje Svjetske Banke rađeno uz pomoć međunarodnih konsultanata i ne predstavlja krajnji domaći proizvod Bosne i Hercegovine. Time se i ukazala potreba za novim dijagnostičkim mehanizmom.

Studija koja je pred Vama, sistematski obrađuje fenomen korupcije u BiH. Zasniva se na bazi podataka koja je profesionalno napravljena anketiranjem građana na teritoriji čitave države, a koju je za potrebe TI BiH u februaru i martu 2002.g. obavila Agencija za marketinški konsalting – Partner, Banja Luka. Sama baza podataka sastoji se od preko 900 stranica materijala, tabela i grafikona, koji daju pregled svih odgovora, te statistički najznačajnijih demografskih ukrštanja, kao i regionalne preglede. Čitava studija je zasnovana upravo na tim rezultatima, a dio materijala iz te opsežne baze naveden je i obrađen u tekstu.

U pisanju analiza, učestvovao je tim od devet ljudi, eminentnih eksperata u svojim poljima, koji su takve sirove podatke pretvorili u studije po pojedinačnim segmentima društva. Srđan Puhalo pripremio je uvodni dio, koji definiše uzorak za ispitivanje, koji je na kraju pretočen u postojeću bazu podataka. Sociološku analizu proveli su Olivera Pavlović i Jasmin Komić dajući pregled efekata korupcije na društvo uopšte. Mirjana Nadaždin-Defterdarević je dala institucionalni presjek BiH, apostrofirajući 'najzaraženije' dijelove upravnog aparata. Danijela Vidović i Boris Divjak su s ekonomske strane analizirali štetnost korupcije, uz poseban nagalsak na upravljanje javnim finansijama, privatizaciju i stvaranje poslovne klime. Sagledavanje pravne države, zakonske regulative i podređenih mehanizama pripremila je Fatima Hajdarević. Kao posebno važan aspekt sadašnjeg stepena razvoja države, Vladimir Marić obradio je institucije socijalne mreže, s akcentom na obrazovanje, zdravstvo itd. Kao sublimat svih radova, zajednički su pripremljeni zaključci i plan akcije u borbi protiv korupcije. Emir Đikić bio je koordinator čitavog projekta i administrativno i organizaciono zadužen za njegovu realizaciju. Na kraju, kancelarija TI BiH zadržala je pravo redakture tekstova, njihovog usaglašavanja i finalne dorade, kako bi svi navedeni pogledi zaista odražavali stavove ove organizacije.

Navedeni autori u svakom su pogledu funkcionisali kao tim i ono što ohrabruje jeste i činjenica da kroz TI BiH funkcionišu jedinstveno u borbi protiv korupcije, a pritom su znanje i iskustvo iskoristili kao svoje najjače oružje. I baš kao što kriminal i korupcija ne poznaju granice, tako i borba protiv istih mora da bude podjednako organizovana. TI BiH je kroz nevladin sektor dokazao da su takvi napori mogući, objedinivši stručnjake iz Mostara, Banja Luke i Sarajeva. Iako je publikacija tehnički pisana na sva tri jezika BiH, samo jedan jezik izvire iz zajedničkog rada, a to je vjera da je u BiH pravna država ipak dostižan cilj i da se objedinjavanjem svih društvenih stubova, uključujući i nevladin sektor, može obezbjediti bolje sutra građanima ove zemlje.

Ujedno je ova publikacija i učešće TI BiH u javnoj raspravi o Akcionom planu Savjeta Ministara u borbi protiv korupcije. TI BiH kao jedino udruženje građana u BiH s tim ciljem, vidi sebe kao strateškog partnera vlastima, a posebno u obliku mehanizma za implementaciju i praćenje jednog takvog plana.

Na kraju, veoma je važno istaći nesebičnu pomoć Delegacije Evropske Komisije u BiH, koja je obezbjedila finansijska sredstva za čitav projekat, od istraživanja do publikovanja rezultata, na čemu je TI BiH veoma zahvalan. Ovaj projekat i jeste izvjesna sinergija dva društvena razvojna stuba – donatora, tj. međunarodne zajednice i nevladinog sektora, koja je rezultirala sasvim konkretnim instrumentom borbe protiv korupcije. Takav dokaz treba da posluži kao podsticaj ostalim segmentima društva na zajednički rad s jedinstvenim ciljem. Ova podrška nosi i sasvim određenu simboliku, a to je spoznaja da nas svaki uspjeh u borbi s korupcijom vodi jedan korak bliže Evropskoj Uniji i porodici razvijenih i organizovanih država, s uspostavljenim mehanizmima zaštite od ove društvene kuge.

Možda je baš ovdje pravo mjesto da se naglasi i nota optimizma: ne postoje etničke ili rasne razlike koje korupciju više ili manje udomaće u nekom društvu. Sve su ljudske jedinke iste i podjednako su joj sklone – u svakom istorijskom razdoblju i na svakom geografskom meridijanu. Jedini razlog što korupcija u nekim zemljama hara poput kuge, a u drugima je zanemariv faktor, leži u nivou uspostavljanja zakona i institucija u zemlji, tj. vladavine prava. Dakle, ništa građani BiH nisu skloniji korupciji nego su to npr. Finci ili Danci, koji su prema Indeksu percepcije korupcije (CPI) Transparency International-a nacije sa najmanjim stepenom korpcije u svijetu
. Koliko je korupcija štetana po razvoj društva govori upravo donji grafikon koji poredi nivo bruto društvenog proizvoda sa ocjenom u CPI.

 Grafikon 1 – Obrnuto proporcionalan odnos BDP po glavi stanovnika i CPI

Gornji grafikon objašnjava i koliko je korupcija vezana za siromašenje nacije, tj. da upravo njeno otklanjanje trasira put ekonomskom rastu, zapošljavanju i većim primanjima stanovništva, što su glavni problemi koje su građani BiH identifikovali ovim istraživanjem.

Želja TI BiH jeste da ovo bazično istraživanje ukaže na pravac anti-korupcijskog djelovanja, a da svako iduće istraživanje koje se provede, bude mjeritelj napretka i jačanja sistema. Želja pak ispred svih drugih, jeste da poražavajući rezultati na koje ova studija ukazuje, budu ipak najniži stepen u borbi protiv korupcije u kojoj se BiH nalazila i da jedini pravac kretanja bude uzlazna putanja.

Zahvaljujemo svim našim članovima; saradnicima na ovom projektu; projektnim partnerima u Evropskoj Komisiji, a prije svega Gordani Šuvaliji, rukovodiocu projekta u delegaciji; logističkoj podršci Sekretarijata Transparency International u Berlinu i posebno Sari Morante, koordinatoru za Jugoistočnu Evropu; savjetodavnoj podršci institucija u BiH, prevashodno Ministarstvu spoljne trgovine i ekonomskih odnosa i Ministarstvu za evropske integracije kao i entitetskim Vladama; misiji Svjetske Banke u Sarajevu na informacijama; Odjeljenju za borbu protiv korupcije (AFD) u Kancelariji Visokog predstavnika (OHR) za cijenjeno mišljenje i metodološke konsultacije; kao i svim ostalim brojnim institucijama i pojedincima koji su na neki način doprinijeli nastanku ove studije, a koji su na ovom mjestu uslijed lapsus memoriae izostavljeni.

Transparency International Bosna i Hercegovina

Transparency International Bosna i Hercegovina je prva i dosada jedina domaća nevladina organizacija s ciljem "suzbijanja korupcije, promovisanja demokratskih vrijednost i poštene tržišne utakmice" (iz Člana 7 Statuta Udruženja). Udruženje je osnovano početkom 2001.g, a zvanično pokrenuto 23. februara 2001.g, kojom prilikom je primljeno u globalnu mrežu Transparency International, kao jedno od već oko 90 priznatih ogranaka širom svijeta.

TI BiH ima sjedište u Banjoj Luci, odakle pokriva teritorij čitave Bosne i Hercegovine. Upravni odbor broji pet članova, od kojih je jedan predsjednik Udruženja. Petero članova su građani Sarajeva, Banja Luke i Mostara i eksperti su iz različitih polja. TI BiH broji 20 članova iz čitave BiH i ponosan je na balans koji je postigao kako u domenu gendera, tako geografske rasprostranjenosti, prije svega stručne, ali i etničke pripadnosti članstva.

Rad TI BiH je pomognut sredstvima iz nekoliko projektnih izvora i to: Evropska Komisija, Britansko Odjeljenje za međunarodni razvoj – DFID, Vlade Švicarske i Njemačke, Organizacija za ekonomsku saradnju i razvoj – OECD i Agencije za međunarodni razvoj Sjedinjenih Država – USAID, a očekuje se skora realizacija više projekata uz podršku Vlade Finske itd. U izvorima finansiranja, TI BiH ostaje autonoman, čime i politika Udruženja od prvog dana rada stiče nezavisnost pogleda i stavova.

TI BiH je volontersko Udruženje i zasada je jedini profesionalno zaposlen kadar – Izvršni rukovodilac Udruženja, lociran u njegovom sjedištu.

TI BiH priprema mnogo širi spektar aktivnosti u periodu 2002-2003.g. o čemu će javnost blagovremeno biti upoznata kroz javno djelovanje Udruženja, kao i putem Internet prezentacije.

UVOD

U ovoj studiji predstavljeno je istraživanje javnog mnjenja, sprovedeno na teritoriji čitave Bosne i Hercegovine, u periodu februar-mart 2002.g, a u cilju ispitivanja opažanja fenomena korupcije i stavova građana BiH prema tom fenomenu.
Ciljevi istraživanja

Ovo istraživanje imalo je za cilj da ispita nekoliko tema koje su u ovom trenutku u žiži interesovanja na prostorima Bosne i Hercegovine:
Prva tema bila je identifikacija korupcije kao problema u BiH.
Druga tema se odnosila na to koji su uzroci korupcije u BiH.
Treća tema se odnosi na koliko je korupcije rasprostranjena u BiH.
Četvrta tema se odnosila na individualna iskustva građana BiH i korupcije.
Peta tema se tiče metoda borbe protiv korupcije i ko su nosioci te borbe.
Šesta i poslednja tema je odnos korupcije i procesa privatizacije.
Metodologija i uzorak
Metodologija

Ispitivanje fenomena korupcije u Bosni i Hercegovini sprovedeno je na reprezentativnom uzorku od 1200 ispitanika starijih od 18 godina, građana Bosne i Hercegovine. Terenski dio ispitivanja sproveden je putem face-to-face intervjua, metodom terenske ankete po stanovima građana. Korišćen je stratifikovani slučajni uzorak, sa unaprijed utvrđenim brojem ispitanika po određenim mjesnim zajednicama i utvrđenim startom i korakom. Ova procedura omogućava da uzorak bude reprezentativan za datu populaciju, što znači da se dobijeni podaci mogu uopštiti na cijelu ispitivanu populaciju.

Prilikom formiranja uzorka korišćeni su podaci (procjene) Statističkog zavoda Republike Srpske i Statističkog zavoda Federacije Bosne i Hercegovine. Parametri koji su se uzimali u obzir prilikom kreiranja uzorka su:
·
Broj građana Bosne i Hercegovine
·
Broj građana u pojedinim entitetima
·
Broj građana u pojedinim regionima entiteta
·
Nacionalna struktura pojedinih regiona u okviru entiteta
·
Odnos urbano-ruralno stanovništvo u pojedinim regionima entiteta
·
Polna struktura stanovništva u pojedinim regionima entiteta.
Republika Srpska je podjeljena na šest regiona:
1.
Banja Luka-Prijedor

2.
Doboj

3.
Bijeljina-Brèko

4.
Pale-Višegrad

5.
Zvornik

6.
Trebinje

Federacija BiH je podjeljena u šest regiona:

1.
Bihać

2.
Tuzla

3.
Sarajevo

4.
Mostar

5.
Kiseljak

6.
Čapljina

Uzorak

Osnovne demografske karakteristike uzorka korišćenog u istraživanju:
Bosna i Hercegovina

Tabela 1. Pol
	
	broj ispitanika
	% ispitanika

	muški
	613
	51,1

	ženski
	578
	48,9

	ukupno
	1200
	100


Tabela 2. Uzrast
	
	broj ispitanika
	% ispitanika

	18-29
	313
	26,1

	30-44
	412
	34,3

	45-59
	308
	25,7

	60 i više
	167
	13,9

	ukupno
	1200
	100


Tabela 3. Obrazovanje
	
	broj ispitanika
	% ispitanika

	četiri razreda
	53
	4,4

	osnovno
	128
	10,5

	srednje
	743
	62,1

	više i visoko
	276
	23

	ukupno
	1200
	100


Tabela 4. Zanimanje

	
	broj ispitanika
	% ispitanika

	poljoprivrednik
	107
	8,9

	NK-PK radnik
	76
	6,3

	KV-VKV radnik
	455
	37,9

	službenik
	176
	14,7

	privatni preduzetnik
	72
	6

	stručnjak
	135
	11,3

	bez zanimanja
	179
	15

	ukupno
	1200
	100


Tabela 5. Radni status

	
	broj ispitanika
	% ispitanika

	Zaposlen u državnoj firmi
	312
	26

	Zaposlen u privatnoj firmi
	210
	17,5

	Vlasnik firme
	52
	4,3

	Penzioner
	168
	14

	Nezaposlen
	249
	20,8

	Domaćica
	102
	8,5

	Sudent
	81
	6,8

	Ostalo
	26
	2,2

	ukupno
	1200
	100


  Tabela 6. Ukupan mjesečni prihod porodice
	
	broj ispitanika
	% ispitanika

	0-149 KM
	524
	43,7

	150-149 KM
	91
	7,6

	250-499 KM
	238
	19,8

	500-699 KM
	140
	11,7

	700 –999 KM
	93
	7,8

	1000-2000 KM
	79
	6,6

	2000 KM i više
	35
	2,9

	ukupno
	1200
	100


Federacija BiH

Tabela 1. Pol
	
	broj ispitanika
	% ispitanika

	muški
	400
	50

	ženski
	400
	50

	ukupno
	800
	100


Tabela 2. Uzrast
	
	broj ispitanika
	% ispitanika

	18-29
	226
	28,2

	30-44
	271
	33,8

	45-59
	195
	24,3

	60 i više
	108
	13,6

	ukupno
	800
	100


Tabela 3. Obrazovanje
	
	broj ispitanika
	% ispitanika

	četiri razreda
	25
	3,1

	osnovno
	74
	9,2

	srednje
	488
	60,9

	više i visoko
	209
	26,1

	ukupno
	800
	100


Tabela 4. Tip naselja
	
	broj ispitanika
	% ispitanika

	grad
	492
	61,5

	selo
	308
	38,5

	ukupno
	800
	100


Tabela 5. Region
	
	broj ispitanika

	Bihać
	100

	Tuzla
	100

	Sarajevo
	200

	Kiseljak
	100

	Mostar
	200

	Čapljina
	100

	ukupno
	800


Republika Srpska

Tabela 1. Pol
	
	broj ispitanika
	% ispitanika

	muški
	212
	53

	ženski
	188
	47

	ukupno
	400
	100


Tabela 2. Uzrast
	
	broj ispitanika
	% ispitanika

	18-29
	88
	22

	30-44
	141
	35,3

	45-59
	113
	28,3

	60 i više
	58
	14,5

	ukupno
	400
	100


Tabela 3. Obrazovanje
	
	broj ispitanika
	% ispitanika

	četiri razreda
	26
	6,8

	osnovno
	52
	13

	srednje
	255
	63,8

	više i visoko
	64
	16,5

	ukupno
	400
	100


Tabela 4. Tip naselja
	
	broj ispitanika
	% ispitanika

	grad
	183
	45,8

	selo
	217
	54,3

	ukupno
	400
	100


Tabela 5. Region
	
	broj ispitanika

	Banjaluka-Prijedor
	185

	Doboj
	55

	Bijeljina-Brčko
	55

	Pale-Višegrad
	35

	Zvornik
	45

	Trebinje
	25

	ukupno
	400


KORUPCIJA DANAŠNJEG DRUŠTVA U BOSNI I HERCEGOVINI

Uvod

Promjene koje se odvijaju u zemljama nastalim na tlu bivše SFRJ, ogledaju se u više sfera društvenog života. Promjene ekonomskog, političkog i vrijednosnog sistema ostavljaju puno nejasnoća i prostora za najrazličitije manipulacije i proizvoljna tumačenja zakona, propisa ili vrijednosnih načela demokratskog političkog uređenja. Političari koji su na čelu ovih zemalja, kao i stanovnici, nalaze se pod pritiskom promjena koje treba sprovesti u što kraćem vremenskom periodu, a osnov za te promjene je dosta slab i nepostojan. Problemi koji nastaju kao rezultat ovih procesa su brojni, a među njima su svakako najznačajniji nezaposlenost, siromaštvo, loša ekonomska situacija i korupcija.

Problem korupcije nije ništa novo u ovim zemljama - različiti nivoi i oblici korupcije postojali su i u prethodnom sistemu. Birokratizovana država u kojoj je svojina bila svačija i ničija ostavljala je dosta prostora za nelegalnu upotrebu položaja i sticanje individualne dobiti. Ono što treba istaći, a predstavlja novinu vezanu za ovaj problem, jeste raširenost i intenzitet korupcije, sloboda govora i pisanja o ovoj pojavi kao i pokušaji organizovane borbe koja se odvija u okviru zvaničnih institucija vlasti, ali i kroz aktivnu djelatnost nevladinog sektora. Sve ovo stvara utisak da je korupcija problem koji se pojavio s društenim promjenama koje su obilježile devedesete. Ovaj stav potvrđuju i podaci dobijeni istraživanjem: period prije rata građani Bosne i Hercegovine percipiraju kao vrijeme u kom je korupcija bila najmanje prisutna. 

Poslijeratni pokušaji uspostavljanja tržišta ostavili su prostora za veći broj aktera koji se nalaze u tržišnoj utakmici. Neregulisan pravni okvir, kao i sporo reagovanje sudova i policije, omogućili su velikom broju stanovnika zemalja u tranziciji da svoje potrebe zadovolje i po cijenu kršenja zakona. Tako je postalo uobičajeno da se u toku jednog poslovnog lanca obavi podmićivanje ili izvršenje nekih protivusluga ili da su političari povezani sa velikim lancima polulegalne trgovine i uspijevaju da svoje trenutne položaje unovče. 

Treba spomenuti i drugu grupu uslova koja se odnosi na promjene vrijednosnog sistema u zemljama kao što je i Bosna i Hercegovina. Postavlja se pitanje na koji način su promjene koje su se odigrale u posljednjoj deceniji uticale na članove društvene zajednice, odnosno u kojoj mjeri su stanovnici države bili spremni na ukupnu transformaciju. Jedna od karakteristika zemalja u tranziciji je opšta kriza vrijednosti koja se ogleda na pojedinačnom nivou, ali se i prenosi na više instance, odnosno određuje i funkcionisanje kolektivnih oblika ponašanja. Između ove dvije grupe uslova može se uspostaviti veza. Političke elite koje vode zemlju ne predstavljaju ispravan primjer ponašanja. Svjedoci smo novinskih članaka u kojima se iznose tvrdnje ili pretpostavke koje govore o velikim novčanim aferama i nelegalnom sticanju dobiti. S druge strane, rijetko kada se dogodi da pročitamo kako je neko od političara osuđen zbog mita ili korupcije ili zbog zloupotrebe službenog položaja. Percepcija uspješnosti i motivi za političko angažovanje ne iskazuju se kroz borbu za ostvarenje opšteg dobra, već se mjere ličnom dobiti. S tim u vezi, valja napomenuti da najveći broj stanovnika Bosne i Hercegovine spada u kategoriju onih koji se povode za postupcima i ličnošću onih koji se nalaze na javnim funkcijama. Ovakav stav je proistekao iz činjenice, koja je i empirijski višestruko potvrđena, da je najveći broj stanovnika sklon da poštuje autoritet i da prihvata vlast kao uzor. Učestvovanje u koruptivnim djelatnostima promoviše se kroz nekažnjavanje istaknutih pojedinaca i kao primjer proširuje na druge pripadnike društva. Tako, ako predsjednik vlade ili direktor velike javne kompanije biva optužen za korupciju, ali ne i kažnjen, to predstavlja dobar podsticaj i opravdanje i drugim članovima društva da izvlače profit kroz koruptivne aktivnosti, u onoj mjeri u kojoj je to njima dostupno.

Definicije korupcije

Kada se govori o korupciji i pokušajima definisanja korupcije suočavamo se sa dvije ravni na koje korupcija može upućivati. Možemo se baviti korupcijom na nivou javne uprave i administracije koja čini javnu upravu, i njihovim postupcima koji se mogu karakterisati kao korupcija. To je 'velika' ili 'grand scale' korupcija. Ovaj oblik korupcije i njegova percepcija zahtijevaju poseban pristup i aktvnosti koje su usmjerene na njegovo suzbijanje. U drugom slučaju, pored javnih službi, interesuje na koji se način korupcija manifestuje i prostire i u nekim drugim segmentima koji su daleko bliži pojedinačnim članovima društva. Tu je riječ o 'maloj' ili 'small scale' korupciji koja se najčešće javlja na nižim nivoima javne uprave (opština, inspekcije, policija, itd.) i u javnim zdravstvenim i obrazovnim ustanovama.

Uz to, važno je razlikovati podmićivanje za obavljanje legalnih usluga i podmićivanje za obavljanje nelegalnih usluga. Uzimanje nadoknade nelegitimno je u oba slučaja. U prvom slučaju podmićivanja, plaća se za obavljanje usluge koja je zakonski definisana i plaća se kako bi se ona ostvarila preko reda ili da bi uopšte došlo do realizacije. U slučaju kada govorimo o podmićivanju za obavljanje usluge koja izlazi iz zakonskog okvira, riječ je o dvostrukom kršenju zakona: zakon se krši tako što se određena radnja ne sprovodi po zakonskoj proceduri ili po zakonu i tako što se prima, odnosno, daje mito.

Zvanična definicija korupcije prema Transparency International glasi: korupcija je zloupotreba povjerene moći u vlastitu korist. Ova definicija može pomiriti obe ravni i ne navodi striktno na određenu ravan ili nove korupcije. Svako ko se nalazi na nekoj od pozicija na kojima komunicira sa drugim ljudima pružajući neku vrstu usluga ili obavljajući bilo koju drugu djelatnost za potrebe drugih, može se naći u superiornijem položaju u odnosu na druge ljude tako što će vješto povećavati značaj svog položaja, a time i svoju realnu moć. Ova situacija se može iskoristiti tako što će se odnosi moći i zavisnosti rješavati zarad lične koristi jedne od strana - one koja ima mogućnost da odlučuje.

Pored ove definicije treba imati u vidu i definiciju Svjetske banke, kojom se operiše u sferi nevladinog sektora i zvaničnim timovima za borbu protiv korupcije: "korupcija predstavlja zloupotrebu javnih ovlašćenja, kako bi se stekla lična korist". Zanimljivo je istaći i definiciju koju iznosi Vito Tanci
 po kojoj korupcija postoji ako je došlo do narušavanja nepristrasnosti pri donošenju odluka u cilju prisvajanja neke pogodnosti.

Standardno određenje korupcije u pravnom smislu podrazumijeva da je korupcija traženje ili primanje mita, direktno ili indirektno, od strane lica koje obavlja javnu funkciju, odnosno ponuda ili obećanje, neposredno ili posredno, javnom radniku ili licu koje obavlja javnu funkciju, bilo kakve novačne vrijednosti ili druge povlastice, kao što je poklon, usluga, obećanje ili pogodnost za tog radnika, neko drugo lice ili nekog trećeg, u zamjenu za neko činjenje ili nečinjenje u obavljanju javne dužnosti; činjenje ili propust u obavljanju svojih dužnosti od strane javnog službenika ili lica koje vrši javnu funkciju, radi dobijanja nezakonitih pogodnosti za njega ili treću stranu; zloupotreba ili dobijanje imovine koje proizlazi iz nekog akta; sudjelovanje kao pokretač, podstrekač, saučesnik, pomagač ili prikrivač nakon počinjenog djela ili, na bilo koji način, u zamjenu za uzvrat ili u očekivanju uzvrata za saradnju ili zavjeru da bi se počinilo neko djelo.

Pored zvaničnih definicija koje se koriste u akcionim planovima ili teorijskim raspravama o korupciji, posebo je važno vidjeti i na koji način javno mnjenje percipira ovaj problem. Fluidnost ovog pojma u shvatanju pojedinaca otežava borbu protiv korupcije. Postavlja se pitanje šta je za nekog koruptivno ponašanje, a šta to predstavlja nekom drugom. Najlakši odgovor bio bi da tu upravo i nema dileme i da odnosi moraju biti zakonski regulisani i da se sve ono što zvanično potpada pod korupciju ne može objasniti na drugi način. Naravno, to bi bilo tako kada bi se radilo o društvu u kome vladaju zakoni i u kome žive narodi neopterećeni tradicijom. Prema istraživanju koje je objavljeno prilikom pokretanja ogranka TI za BiH, a ra]eno tokom 2000. godine, na uzorku od 1000 ispitanika u Republici Srpskoj, pokazalo se da za najveći broj ispitanika flaša pića ili bombonjera nisu korupcija, već mali znak pažnje
. Slične rezultate dalo je i istraživanje rađeno u okviru SELDI projekta, kojim se korupcija mjerila u 7 zemalja jugoistočne Evrope. Autori projekta su pokušali da pokažu praktičnu efikasnost korupcije. U svim zemljama, po podacima dobijenim u okviru ovog projekta, uključujući i Bosnu i Hercegovinu, korupcija se opaža kao efikasan instrument u rješavanju problematičnih situacija .

Pozicija Bosne i Hercegovine u regionu

Da bi pokazili na koji način se problem korupcije tretira u BiH, u odnosu na druge zemlje u regionu, poslužiće istraživanje koje je rađeno u sedam zemalja jugoistočne Evrope (Albaniji, BiH, Bugarskoj, Rumuniji, Makedoniji, Hrvatskoj, Srbiji i Crnoj Gori)
.

U svim zemljama korupcija se nalazi među gorućim problemima. Pored nezaposlenosti i siromaštva, korupcija se nalazi među najznačajnijim problemima koje opažaju stanovnici svih zemalja. U Rumuniji i Albaniji ovaj problem je na prvom mjestu. Po podacima koje iznosi UNDP u periodu 2001-2002, korupcija se u BiH nalazi konstantno na drugom mjestu najozbiljnijih problema. Kao glavni problem percipira se nezaposlenost. Ovaj trend potvrdilo je istraživanje TI BiH po kome 20,3% ispitanika smatra da je korupcija najozbiljniji problem. Možemo reći da svaki peti stanovnik Bosne i Hercegovine opaža korupciju kao najveći problem sa kojim se naše društvo suočava.
	Problem
	BiH (%)
	RS (%)
	FBiH (%)

	Nezaposlenost
	25,8
	25,6
	25,4

	Korupcija
	20,3
	17,0
	21,9

	Politička nestabilnost
	14,0
	12,3
	14,9

	Siromaštvo, nizak standard
	12,6
	12,5
	12,6

	Kriminal
	10,9
	12,0
	10,4

	Ekonomska obnova
	7,3
	11,0
	5,5

	Loši međuetnički odnosi
	3,3
	2,3
	3,9

	Povratak izbjeglica
	2,3
	1,8
	2,6

	Loša zdravstvena zaštita
	1,7
	2,3
	1,4

	Suđenje ratnim zločincima
	1,2
	0,8
	1,4

	Nešto drugo
	0,4
	1,3
	0,0

	Odbija
	0,3
	0,5
	0,1


Tabela 1 - Percepcija najozbiljnijih problema za stanovnike BiH, i po entitetima
Izdvajanje najozbiljnijih društvenih problema stoji u direktnoj vezi sa obrazovanjem ispitanika. Kod ispitanika nižeg nivoa obrazovanja možemo primjetiti da su dominantni oni problemi koji se najočiglednije manifestuju na individualnom nivou, a to su siromaštvo i nezaposlenost. Kod ispitanika višeg obrazovanja kao najozbiljniji problem percipira se korupcija. Ako bismo izdvojili najozbiljniji problem po mišljenju ispitanika različitog nivoa obrazovanja dobili bismo slijedeću sliku.

	Problem
	Osnovna škola (%)
	Viša i visoka škola (%)

	Siromaštvo
	12,7
	11,6

	Suđenje ratnim zločincima
	0,8
	0,4

	Loša zdravstvena zaštita
	0,8
	1,8

	Povratak prognanika
	3,2
	1,5

	Nezaposlenost
	32,5
	21,1

	Kriminal
	14,3
	10,5

	Ekonomska obnova
	8,7
	10,5

	Korupcija
	14,3
	22,5

	Loši međuetnički odnosi
	4,8
	3,6

	Politička nestabilnost
	7,1
	16,4

	Ne zna / nešto drugo
	0,8
	0


Tabela 2 - Najozbiljniji problemi u BiH - podjela po obrazovanju ispitanika

Stanovnici zemalja u kojima je rađeno regionalno istraživanje u okviru projekta SELDI pokazali su izuzetno visok nivo deklarativnog neprihvatanja korupcije u svom društvu. O tome govori indeks tolerancije korupcije
. Indeks je najviši u Albaniji i Makedoniji i iznosi 2,4. Važno je istaći da je u Bosni i Hercegovini došlo do smanjenja indeksa tolerancije korupcije u odnosu na prethodnu godinu. Stanovnici Bosne i Hercegovine pokazali su povećanje neprihvatanja korupcije, došlo je do pada vrijednosti indeksa sa 2,8 na 2. Ovo smanjenje može biti posljedica intenzivnog javnog promovisanja ovog problema kroz medije i istupanje predstavnika međunarodne zajednice, koji su u velikom broju prilika isticali ozbiljnost i veličinu ovog problema i postavili borbu protiv korupcije, kao jedan od prioritetnih zadataka.

Pored toga što se korupcija opaža kao loša, ispitanici su svjesni koliko koruptivno ponašanje u pojedinim situacijama omogućava rješavanje ličnih problema, te koliko ubrzava proceduru i pojednostavljuje proces rješavanja problema. U odnosu na ostale zemlje regiona, Bosna i Hercegovina se nalazi u grupi zemalja u kojima dolazi do smanjenja prihvatanja ovog načina rješavanja ličnih problema. Za razliku od Albanije, u kojoj je indeks prijemčivosti (praktična efikasnost korupcije) 4,5 i od Rumunije u kojoj indeks ima vrijednost 3,7 istovremeno, u Bosni i Hercegovini ovaj indeks iznosi 2,9
. Na prvi pogled može izgledati nelogično opadanje indeksa tolerancije korupcije i povećanje vrijednosti indeksa prijemčivosti korupcije. Međutim, valja imati u vidu da su građani u suštini ostavljeni na milost i nemilost veoma složenoj i komplikovanoj birokratskoj proceduri. U najvećem broju slučajeva su sigurni da neće ništa uspjeti da urade, ako ne uđu u koruptivni odnos, zapravo ako ne podmite ključnu osobu za rješavanje problema. Takav stav izaziva suprotnu reakciju i netoleranciju korupcije. Građani ne odobravaju korupciju, ali su svjesni da ne mogu riješiti probleme sa kojima se suočavaju ako ne poštuju 'standardizovanu' proceduru.

Slijedeći indeks koji se može porediti među ovim zemljama jeste indeks koji govori o konkretnim postupcima ispitanika - koliko su ispitanici bili suočeni sa zahtjevom službenika da se nelegalno oduže za neku od usluga. U ovom slučaju, Bosna i Hercegovina se nalazi iza Albanije, u kojoj je najrasprostranjenije učešće u procesu podmićivanja. Ono što je daleko značajnije, jeste činjenica da je došlo do povećanja ovog indeksa u odnosu na prošlogodišnje istraživanje. To znači da je veći broj građana Bosne i Hercegovine bio doveden u situaciju da im je neko od službenika direktno tražio novac, poklon ili uslugu.

Kada je riječ o indeksu raširenosti korupcije, dobijene su najviše vrijednosti. U Albaniji je najviši indeks raširenosti korupcije (7), iza nje se nalazi Rumunija (6,9), a Bosna i Hercegovina se nalazi na petom mjestu zemalja regiona sa vrijednošću indeksa 6. 

U ovom odjeljku prezentovaćemo podatke koji pokazuju gdje se nalazi BiH i kada je riječ o vremenskoj ravni. Naime, istraživanja pokazuju uzlazni trend opažanja raširenosti korupcije. Analizirajući vremenski period od 1992. do danas, uočljivo je da, u različitim vremenskim razdobljima, korupcija postaje sve raširenija pojava. Za period koji se završava sa 1992. godinom može se reći da je period u kome je korupcija bila jedva prisutna: 49% ispitanika smatra da je korupcija bila raširena veoma malo ili malo, a drugi pol podržava 18,5% ispitanika koji smatraju da je korupcija raširena veoma mnogo i mnogo. U ratnom periodu 21,3% ispitanika smatra da je korupcija bila slabo rasprostranjena, a broj onih koji vide znatnu rasprostranjenost korupcije iznosi 47%. Period nakon potpisivanja Dejtonskog mirovnog sporazuma 1996-1998. g, ispitanici vide kao period u kome je korupcija veoma raširena u 70,2% slučajeva. U periodu prethodne vlasti, odnosno razdoblje 1998-2000. godine, 85,6% ispitanika ocjenjuje da su korupcija i mito bili mnogo i veoma mnogo rasprostranjeni. Slična je situacija i u periodu koji nastupa od 2001. godine: 84,1% ispitanika smatra da su mito i korupcija mnogo i veoma mnogo rasprostranjeni.

Grafikon 2 - Raširenost mita i korupcije po vremenskim razdobljima
Treba biti veoma oprezan u interpretaciji ovih podataka. Njjednostavnije bi bilo konstatovati da ispitanici smatraju da su posljednje garniture na vlasti najkorumpiranije. Tome treba dodati i ostale uglove gledanja. Opšte je poznata stvar da se najlakše komentarišu događaji koji su najsvježiji i da događaji u kojima učestvujemo izgledaju na jedan način u sadašnjem trenutku, a da drugačije izgledaju po nekom isteklom vremenu. Pravilo je da se o prošlim događajima gleda s blagonaklonošću, sem ako oni nisu javno okarakterisani kao izuzetno loši. U ovom slučaju, kroz vrijeme su se sticali uslovi da se govori o korupciji. U periodu od 1998.g. borba protiv korupcije postaje jedan od osnovnih zadataka koji je stavljen pred domaće vlasti.

Percepcija korupcije 

Shvatanje samog fenomena korupcije, kao i uzroka koruptivnog ponašanja, jako su bitni faktori za pravilno razumijevanje ove društvene pojave u okviru specifičnih uslova svake od zemalja. Na osmišljavanje i realizaciju akcija koje treba da doprinesu smanjenju korupcije definitivno utiču i stavovi javnog mnjenja o korupciji i njenim uzrocima. To će nam, između ostalog, pokazati da li su stanovnici osjetljiviji na korupciju koja se odvija na nižem nivou, u kome su oni direktno uključeni u svakodnevnom životu - u policiji, opštini, kod ljekara ili u školi; ili ih više dotiče korupcija koja se odnosi na sferu poslovnog i upravno-administrativnog okruženja i koja po definiciji uključuje i javne aktere.

Korupcija kao sociološka pojava

Preko dvije trećine ispitanika smatra da je korupcija štetna društvena pojava protiv koje se treba na sve načine boriti. Oko 20% ispitanika smatra da korupcija oduvijek postoji i da će postojati bez obzira šta mi o tome mislili. Pojavljuju se i oni ispitanici koji misle da je korupcija nužno zlo, nešto što nije dobro, ali može biti korisno. Odgovori pokazuju da je najviše onih koji su svjesni štetnosti korupcije kao društvene pojave, ali je daleko bitnije saznati koliko je to deklarativan stav koji opisuje pojavu, a u kojoj mjeri bi to moglo da predstavlja bazu za aktivno djelovanje protiv korupcije. Naravno, grupa onih koji smatraju da je to pojava sa kojom se treba pomiriti, pokazuje da postoji sloboda govora o ovoj pojavi kao i iskazivanja stavova koji nisu socijalno poželjni. Ova grupa ispitanika time iskazuje i razočaranje i skepsu da će stvari moći da promijene, ali iza ovoga su sakriveni i oni koji smatraju da je to dio našeg folklora i da se sa tim treba pomiriti. Buduće promjene odnosa broja onih koji su odgovorili na ovaj način, mogu da nam pokažu u kojoj mjeri su stanovnici naviknuti na ovaj problem.

Grafikon 3 - Šta predstavlja korupcija ?
Pored načelnog plana, na kome je pokazano u kojoj mjeri je korupcija poželjna, a u kojoj nepoželjna, koliko je prihvaćena i uobičajena, treba pokazati šta se u praksi shvata kao korupcija. Ispitanici su imali mogućnost da iskažu saglasnost sa listom stavova, odnosno, da odgovore u kojoj mjeri smatraju da navedeni oblici ponašanja predstavljaju korupciju, a u kojoj ne. Opšti stav koji se dobija iz skale koja je dobijena na osnovu odgovora je slijedeći: stanovnici Bosne i Hercegovine u najvećoj mjeri prepoznaju manifestacije koruptivnog ponašanja. Ispitanici kao korupciju prepoznaju i nuđenje protivusluga, intervencije, korišćenje veza, zloupotrebe položaja. Ne može se reći da je uobičajen stav koji vezuje korupciju za davanje novca. Dobijeni odgovori pokazuju da ne postoji značajna razlika između shvatanja korupcije kao davanja novca i korupcije koja se iskazuje kroz pružanje usluga. Obe pojave se opažaju kao koruptivno ponašanje. Sa stavom da npr. davanje novca saobraćajnom policajcu predstavlja korupciju, složilo se 84,3% ispitanika, a sa stavom da je korupcija odavanje poslovnih informacija drugim ljudima, a u cilju ostvarenja ličnog interesa, složilo se 83% ispitanika.
Ovakva situacija može biti jako dobro polazište za buduće akicije koje će biti usmjerene na borbu protiv korupcije. Stanovnici BiH imaju predstavu o tome šta sve korupcija podrazumijeva i na koje se sve načine manifestuje. To ostavlja mogućnost da se djeluje u svim sferama u kojima se primjećuju različiti pojavni oblici korupcije.

	Postupak
	Da (%)
	Ne (%)
	Ne zna (%)

	Dati poklon ljekaru
	65,4
	31,9
	2,7

	Ponuditi protivuslugu
	65,8
	29,9
	4,3

	Koristiti veze da bi nekog bliskog oslobodili vojne obaveze
	79,8
	16,8
	3,3

	Intervenisati kod nekog visokog činovnika da zaposli vašeg rođaka
	78,1
	19,4
	2,5

	Lično se obratiti opštinskom službeniku radi dobijanje građevinske dozvole 
	62,3
	32,6
	5,1

	Ponuditi novac saobraćajcu da vam ne oduzme vozačku dozvolu
	84,3
	14
	1,7

	Zloupotrebiti službeni položaj da bi svom privatnom preduzeću obezbijedili dobit
	89,7
	6.8
	3,6

	Odavanje poslovnih informacija drugim ljudima, a u ličnom interesu
	83,7
	11,9
	4,4


	Davanje novca državnom činovniku 
	90,8
	6
	3,2

	Davanje predizbornih priloga
	63,3
	27,3
	9,5

	Dodatna naknada advokatu za pomoć
	23,9
	12,6
	63,5


Tabela 3 - Koji od slijedećih postupaka spadaju u pojavu korupcije?

Uzroci korupcije

Zavisno od polazišta sa koga krećemo, možemo izolovati različite uzroke pojave korupcije: to mogu biti pravni, ekonomski, društveni ili pak moralni uzroci. Po podacima koji su dobijeni istraživanjem javnog mnjenja koje je objavio Transparency International, BiH u publikaciji povodom pokretanja svog rada u februaru 2001.g., kao glavni uzroci korupcije izdvajaju se bezakonje i nepostojanje pravne države, na drugom mjestu se nalaze moral i nepoštenje i na trećem mjestu se nalazi opšte siromaštvo
. Jasno je da je riječ o uzrocima iz različitih grupa. Bilo bi za očekivati da se, u zemlji u kojoj je najveći broj stanovnika na granici siromaštva ili se nalazi na granici egzistencijalnog minimuma, opšte siromaštvo opaža kao glavni uzrok korupcije. To bi bila neka vrsta opravdanja za sve one koji učestvuju u korupciji i na taj način dopunjavaju osiromašeni kućni budžet i prehranjuju porodicu. Drugačije rangiranje uzroka korupcije pokazuje da je daleko manji broj onih koji primaju od onih koji daju u procesu korupcije i da su ispitanici vidjeli najprije one koji učestvuju u 'velikoj' korupciji za koju ne postoje zakonski okviri sankcionisanja (odnosno, nepostojanje zakona i neažurnost sudova samo se prenosi i na ovu oblast). Kao drugi uzrok navodi se moral i nepoštenje. Izdvajanje ovog uzroka, prije opšteg siromaštva, pokazuje stav o društvenim vrijednostima koje su nastale u posljednjih deset i više godina. U ovom kontekstu, valja napomenuti da korupcija ne predstavlja izraz nepoštenja, već da radnje kao što je korupcija, podmićivanje, varanje (u žargonu – 'snalaženje'), postaju socijalno poželjne karakteristike pojedinaca.

	Uzrok
	Da (%)
	Ne (%)

	Opšte siromaštvo
	49
	51

	Nemoral i nepoštenje
	45,3
	54,7

	Neefikasnost sudskog sistema
	27,8
	72,3

	Nasljeđe prethodnog komunističkog sistema
	7,9
	92,1

	Loše zakonodavstvo
	22,9
	77,1

	Rat
	24,5
	75,5

	Politički sistem
	18,6
	81,4

	Privredni sistem
	5,4
	94,6

	Nedostatak jasne administracije
	16,5
	83,5

	Male plate državnih činovnika
	8,3
	91,7

	Bezakonje, nepostojanje pravne države
	54,7
	45,3

	Mješanje u državne tokove
	3,2
	96,8

	Ljudska priroda, ljudi su svuda takvi
	10,5
	89,5

	Nešto drugo 
	0,3
	99,7

	Ne zna / odbija
	0,3
	99,7


Tabela 4 - Osnovni uzroci korupcije

Ovi odgovori su potvrđeni i prilikom izbora jednog najvažnijeg uzroka korupcije. U ovom slučaju, ispitanici se nisu izjašnjavali da li je nešto uzrok korupcije ili ne, već su iz grupe birali glavni uzročnik korupcije. Svaki treći stanovnik Bosne i Hercegovine, kao najvažniji uzrok korupcije, vidi bezakonje i nepostojanje pravne države. Ovakvo raspoloženje javnog mnjenja može biti posljedica masovne kampanje koja se sprovodi na nivou cijele Bosne i Hercegovine, a usmjerena je na promjene i uvođenje novih zakona kojima bi se riješio problem korupcije, ali i autentičan stav o uzrocima korupcije.

	Uzrok
	%

	Bezakonje, nedostatak pravne države
	30,9

	Nemoral i nepoštenje
	15,9

	Opšte siromaštvo
	18,0

	Neefikasnost sudskog sistema
	7,7

	Nedostatak jasne administracije
	4,5

	Nasljeđe prethodnog sistema
	1,8

	Rat
	5,4

	Loše zakonodavstvo
	5,1

	Politički sistem
	5,0

	Male plate državnih službenika
	1,3

	Ljudska priroda
	1,2

	Ne zna / odbija
	1,2

	Privredni sistem
	1,1

	Mješanje državnih u privredne tokove
	1,1


Tabela 5 - Najvažniji uzrok korupcije

Neki od osnovnih demografskih parametara uslovljavaju stavove o glavnim uzrocima korupcije. Ispitanici nižeg obrazovanja (četiri razreda i osnovna škola) percipiraju siromaštvo i rat kao osnovni uzrok korupcije, češće nego ispitanici sa višim nivoom obrazovanja. Sa druge strane, ispitanici višeg nivoa obrazovanja neefikasnost sudskog sistema naglašavaju kao uzrok korupcije.

Korupcija kao (ne)posredno iskustvo

Stanovnici Bosne i Hercegovine primjećuju da je korupcija veliki problem s kojim se suočava naše društvo i jasno shvataju manifestacije korupcije. Na žalost, uočavaju da je korupcija u zamahu i da je sve više rasprostranjena, te da ima uzlazni trend u odnosu na posljednjih deset godina. Ostaje da se pokuša razriješiti dilema koliko su ovakvi stavovi posljedica stalnog medijskog praćenja ovog problema i razgovora koji se vode o korupciji, a koliko su zaista ispitanici bili suočeni sa ovom pojavom.

Zato je TI BiH pokušao da razjasni na osnovu kog iskustva - posrednog ili neposrednog - ispitanici govore o raširenosti korupcije. Da li o korupciji govore i zaključuju na osnovu ličnog iskustva ili iskustva drugih ljudi, putem medija ili posrednim zaključivanjem? Dobijeni odgovori ne pomažu da sa sigurnošću tvrdimo na koji način su stanovnici Bosne i Hercegovine došli do podataka o raširenosti korupcije. Najviše je onih koji su do procjene o raširenosti korupcije došli na osnovu ličnog iskustva, ali u poređenju sa ostalim odgovorima ne postoji značajna statistička razlika koja bi dozvolila da se ističe ovaj faktor.

Grafikon 4 - Raširenost korupcije - izvori saznanja
Nešto jasnija slika dobija se analiziranjem uzorka po zanimanju ispitanika. Kod kategorije ispitanika bez zanimanja, ocjena rasprostranjenosti korupcije se daje na osnovu medijskih oglašavanja - 28,9% daje prednost medijima. U grupi stručnjaka je takođe najviše onih koji ocjenu formiraju na osnovu medija. Kada je riječ o privatnim preduzetnicima, situacija je drugačija: oni svoje stavove formiraju na osnovu ličnog iskustva. Kategorija službenika i poljoprivrednika, najviše vjeruje svojim rođacima i prijateljima. Kategorija radnika ocjene donosi na osnovu svog ličnog iskustva. Iz grafikona br. 4 možemo zaključiti da kategorija privatnih preduzetnika najčešće donosi ocjenu o raširenosti korupcije na osnovu ličnih iskustava. Ovo se može dovesti u vezu i sa prirodom posla kojim se bave i brojem kontakata koji ostvaruju u toku poslovnog procesa.

Saznanja o korupciji mogu se svrstati u dvije kategorije: oni koji su o njoj saznavali iz medija, nevezano za nivo profesionalizacije koji su ovi dostigli, ili iz direktnog iskustva, kako pokazuje donji grafikon. Žalosno je primjetiti iz prizme rastućeg privatnog sektora, da je većina preduzetnika korupciju iskusila najviše na svojoj koži i to u vidu mita – čak 36.1%. Ovakvi rezultati ponajmanje daju nadu da će novo bh. društvo moći da se zasniva na ubrzanom rastu sektora malih i srednjih preduzeća, o čemu će više riječi biti u dijelu ove publikacije, koji se bavi ekonomskom tematikom.

Grafikon 5 - Zasnovanost raširenosti korupcije – podjela po zanimanju

Uz sva ostala, može se postaviti slijedeće, veoma logično pitanje, u vezi sa davanjem mita: kako se određuje suma novca koju treba dati da bi neko činjenje ili nečinjenje, kao traženo rješenje problema, proizvelo željeni efekat?

Grafikon 6 - Saznanje o sumi novca prilikom plaćanja mita

Distribucija odgovora ispitanika na ovo pitanje upućuje na zaključak, isključujući 46,7% ispitanika koji nisu davali mito, da je to poznato prije razgovora (32,6% odgovora ispitanika), odnosno da se 'cifra' zna. Može se posredno zaključiti da je podmićivanje raširena i odomaćena pojava, jer ako se zna 'cifra' i prije samog čina, to znači da se već formira i određeno tržište usluga, da postoje spoznaje, da je to već uvriježena navika i da je javnost prihvata kao dio stvarnosti, pa čak i kao dio našeg mentaliteta. 

U slučaju kada posmatramo samo one koji su učestvovali u procesu korupcije dobijamo slijedeću sliku: u neposrednom razgovoru bez pitanja saznalo je 15,6%, a u neposrednom razgovoru u kome se direkno pitalo za iznos koji treba dati saznalo je 14,5%, dok je za 'tarifu' je prije plaćanja znalo 68,5%.

'Korisnost' korupcije

Na opštem planu korupcija se određuje kao pojava koja ugrožava efikasnost administracije (države) i ekonomije i ugrožava načela pravičnosti i nepristrasnosti ugrađena u savremene demokratske sisteme. To je pojava protiv koje se treba boriti i čiji intenzitet i raširenost treba smanjivati. U svakodnevnom životu suočavamo se sa situacijama u kojima je veoma bitno da se neki od poslova završe na vrijeme, da se dobije željena informacija ili potvrdu, da se riješi problem u vlastitu korist. Tada je moguće birati između dve opcije: da se regularno traži rješenje problema i čeka ishod, ili da se pokuša podmititi nekog, kako bi se obezbijedila sigurna realizacija posla ili rješavanje problema. Reakcija je vezana za više faktora: koliko je bitno da se nešto riješi (da li je riječ o ljekarskom tretmanu ili lišavanju slobode i sl.), kolika je mogućnost reagovanja onako kako se očekuje (prije svega finansijski), koliko se to moralno odobrava ili ne, i koliko se smatra da je to uobičajena pojava. Čini se da je posljednja dimenzija ujedno i najbitnija, jer ukoliko smatramo da je to nešto što se očekuje od nas, nešto što je uobičajeno i što je neophodno da učinimo da bismo riješili problem, onda je jako teško oduprijeti se i ponašati drugačije. Naravno ostaje još jedna dilema: da li bilo kakvo opštenje sa predstavnicima javnih službi podrazumijeva koruptivni odnos, jer je uobičajeno da se na 'poseban' način zahvali za bilo koju učinjenu uslugu? Naravno, sama situacija razrješava dileme i mijenja stavove. Često se razmišlja da su 'neki drugi' oni koji treba da rješavaju problem korupcije, odnosno, da ne podržavaju ovakvo ponašanje svojim postupcima, jer nismo u stanju da se ponašamo drugačije zato što smo ugroženi ili je ugrožen neko od nama bliskih osoba. U ovom slučaju misli se prvenstveno na korupciju u zdravstvu, gdje se nezvanično znaju tarife za pojedine operacije, krevet, porod i sl. Ovo potvrđuju i podaci dobijeni u ispitavanju javnog mnjenja stanovnika Bosne i Hercegovine o korupciji. Ispitanici su u skoro 60% slučajeva spremni da plate mito kako bi dobili bolju ljekarsku uslugu. U odnosu na ostale probleme, najviše je onih koji bi dali mito u ovoj oblasti.

Kada je riječ o efikasnosti korupcije u rješavanju problema, oslikana je izuzetno pesimistična perspektiva odnosa u javnoj sferi drušva: 84,7% ispitanika smatra da je je potrebno ponuditi novac službeniku kako bi se uspješno riješio problem. Na sličan način ispitanici su odgovorili i kada je riječ o davanju poklona: 85% ispitanika smatra da postoji velika vjerovatnoća rješavanja problema sa kojim se suočavaju kad nekom od službenika ponude poklon. Usluge koje se čine službenicima koji treba nešto da završe, dovoljno su dobar način za rješavanje problema sa kojim se suočava: 82% ispitanika smatra da je vjerovatno da će se neki od problema uspešno riješiti ukoliko se službeniku odgovornom za rješavanje tog problema učini neka protivusluga.

Grafikon 7 - Kada biste željeli da uspješno riješite neki svoj problem, koliko je po vašem mišljenju,

vjerovatno da bi ljudi u ovom drušvu morali da urade jedno od navedenog?

Građani su svjesni činjenice da neke od problema mogu riješiti tako što će odgovornoj osobi ponuditi novac, poklon, ili protivuslugu. Rasprostranjeno je vjerovanje da se na ovaj način jednostavnije rješavaju stvari i da je potrebno nešto 'učiniti' kako bi se osigurao uspjeh. 

Osjećaji vezani uz mito

Na koji način je ispravno interpretirati podatak da 46,7% ispitanika nije bilo u prilici da daje mito? Da li uopšte postoji ispravan način zavisi od stanovišta onoga ko analizira, po analogiji s izrekom "do pola prazno" odnosno "do pola puno". Da li procenat koji govori da ispod polovine ispitanika nije učestvovalo u procesu korupcije znači da je stanje dobro ili je to poražavajući podatak sa kojim treba da se društvo suoči?

Grafikon 8 - Učešće u korupciji

Činjenica da je najveći broj ispitanika znao koliko treba dati, pokazuje da je korupcija postala uobičajena praksa, odnosno postaje dio procedure prilikom obraćanja nekom od javnih službenika. Podaci govore da je polovina ispitanika bila u situaciji da daje mito. Interesanto je pokazati na koji način se osjećaju oni koji su bili direktno uključeni u proces korupcije.

Oni koji se odlučuju da 'poštuju pravila igre' i učestvuju u korupciji, svoja osjećanja u vezi sa davanjem novca ili poklona i rješenog problema, opisuju na dva načina: ili se osjećaju loše zbog načina na koji su to učinili, ili su ravnodušni i zadovoljni. Manje od jedne trećine - 26,9% ispitanika - ljuto je jer su to morali da urade, a 23,6% ispitanika se osjeća posramljeno. Sa druge strane, svakom desetom koji je dao mito je svejedno, dok je 26,8% ispitanika zadovoljno.

Grafikon 9 - Kako se osjećaju oni koji su dali novac ili poklon

Podmićivanje – kome i koliko?

Podmićivanje podrazumijeva svojevoljno ili iznuđeno davanje (nuđenje) mita ili uzimanje (traženje) mita. U ovoj aktivnosti javljaju se dvije strane. Jedna strana su ljudi određenih društvenih pozicija (funkcija, uloga) koji podmićivanjem stiču dobitke (koristi) koje bez podmićivanja ne bi imali. Na drugoj strani, davalac mita ima korist koja se javlja kao razlika u odnosu na onu korist koja bi se ostvarila bez podmićivanja. Po pravilu, dobici obiju strana, mada nisu jednaki, razlog su za ovu vrstu aktivnosti, kao i za nastojanje da se ona prikrije. To je osnovni razlog što korupcija opstaje, bez obzira na moralna načela i javno vrednovanje.

Ova praksa, ukoliko se ukorijeni i društveno toleriše, postaje pravilo normalnog ponašanja, što dalje vodi do njenog širenja i povećanja učestalosti. S obzirom na te spoznaje, konkretne slučajeve, njihovu relativnu učestalost, te faktičko društveno tolerisanje takvog ponašanja, širi se uvjerenje da korupcije ima svugdje, u svim oblastima društvenog života.

Ovakvo shvatanje može se zapaziti i iz odgovora ispitanika i njihove ocjene 

prisutnosti korupcije u pojedinim oblastima društvenog života.

	Oblast društvenog života
	Veoma malo
	Malo
	Osre-dnje
	Mnogo
	Veoma mnogo
	Ne znam/ odbija
	Prosj-ečna ocjena

	Zdravstvo
	7,3
	12,5
	27,0
	35,3
	15,0
	3,0
	3,39

	Školstvo
	8,3
	22,5
	37,5
	19,5
	6,5
	5,8
	2,93

	Opštinska uprava
	1,5
	3,3
	15,5
	44,5
	31,5
	3,8
	4,05

	Carina
	1,0
	1,5
	7,5
	36,0
	51,3
	2,8
	4,39

	Pravosuđe
	1,3
	3,8
	21,0
	36,0
	32,5
	5,5
	4,00

	Policija
	2,5
	5,3
	16,8
	36,8
	35,5
	3,3
	4,01

	Državna preduzeća
	2,0
	4,3
	13,3
	39,8
	35,8
	5,0
	4,08

	Privatna preduzeća
	6,0
	10,0
	17,3
	28,8
	28,3
	9,8
	3,70

	Kantonalna uprava
	-
	-
	-
	-
	-
	-
	-

	Političke stranke
	1,0
	1,8
	9,0
	33,3
	40,8
	14,3
	4,29

	Predsjedništvo BiH
	1,3
	3,8
	16,0
	30,0
	25,8
	23,3
	3,98

	Vijeće ministara BiH
	1,3
	3,0
	15,3
	31,5
	26,8
	22,3
	4,02

	Vlada Republike Srpske
	1,3
	2,8
	17,0
	33,3
	28,5
	17,3
	4,03

	Narodna skupština RS
	1,5
	3,3
	15,0
	34,3
	26,5
	19,5
	4,01

	Telekom RS
	5,0
	10,5
	20,0
	26,8
	20,8
	17,0
	3,58

	Vojska
	15,5
	19,3
	22,5
	15,3
	11,5
	16,0
	2,86

	Vlada distrikta Brčko
	2,8
	6,3
	16,5
	19,8
	14,5
	40,3
	3,62

	Nevladine organizacije / Udruženja građana
	8,3
	15,8
	24,0
	12,8
	14,8
	24,5
	3,13

	Poreska uprava RS
	2,8
	2,5
	14,0
	33,8
	37,5
	9,5
	4,11

	Međunarodne organiz. (OHR, UN, OSCE)
	5,5
	8,5
	17,8
	23,8
	22,8
	21,8
	3,64

	Ministarstvo za izbjeglice i raseljena lica RS
	3,0
	5,0
	15,0
	30,8
	33,3
	13,0
	3,99

	Elektroprivreda RS
	3,0
	7,0
	18,0
	30,5
	28,3
	13,3
	3,85


Tabela 6 - Ocjena prisutnosti korupcije u različitim oblastima društvenog života, RS

	Oblast društvenog života
	Veoma malo


	Malo
	Osrednje
	Mnogo
	Veoma mnogo
	Ne znam/ odbija
	Prosj-ečna ocjena

	Zdravstvo
	7,5
	15,5
	24,8
	28,0
	23,4
	0,9
	3,45

	Školstvo
	11,6
	25,4
	37,6
	17,9
	6,3
	1,3
	2,82

	Opštinska uprava
	1,5
	5,8
	30,8
	36,0
	24,0
	2,0
	3,77

	Carina
	2,0
	4,0
	25,8
	37,8
	25,9
	4,6
	3,85

	Pravosuđe
	1,8
	5,3
	26,3
	34,6
	27,8
	4,4
	3,85

	Policija
	2,6
	7,4
	26,0
	36,4
	24,5
	3,1
	3,75

	Državna preduzeća
	3.3
	6,4
	21,6
	37,8
	28,1
	2,9
	3,84

	Privatna preduzeća
	5,6
	9,6
	26,1
	31,6
	23,5
	3,5
	3,60

	Kantonalna uprava
	1,9
	5,3
	25,1
	35,4
	26,8
	5,6
	3,85

	Političke stranke
	3,3
	5,6
	18,5
	30,9
	36,4
	5,4
	3,97

	Predsjedništvo BiH
	7,5
	8,1
	21,5
	26,8
	28,8
	7,4
	3,66

	Vijeće ministara BiH
	4,9
	7,8
	20,4
	26,9
	31,4
	8,8
	3,79

	Vlada FBiH
	3,3
	7,8
	21,4
	26,0
	33,1
	8,5
	3,85

	Skupština FBiH
	2,5
	6,9
	21,4
	26,3
	33,6
	9,4
	3,90

	PTT BiH
	7,9
	17,5
	26,1
	24,0
	18,9
	5,6
	3,30

	Vojska
	11,4
	21,1
	35,8
	15,6
	10,8
	5,4
	2,93

	Vlada distrikta Brčko
	4,9
	9,6
	21,9
	16,5
	18,1
	29,0
	3,47

	Nevladine organizacije / udruženja građana
	19,0
	22,8
	19,5
	15,3
	9,3
	14,3
	2,69

	Poreska uprava FBiH
	3,4
	9,8
	19,8
	25,4
	34,9
	6,9
	3,84

	Međunarodne organizacije (OHR, UN, OSCE)
	17,5
	28,0
	18,9
	11,4
	11,0
	13,3
	2,66

	Ministarstvo za izbjeglice i raseljena lica FBiH
	10,4
	13,9
	18,1
	23,0
	25,9
	8,8
	3,44

	Elektroprivreda FBiH
	4,5
	11,0
	23,9
	25,3
	25,1
	10,3
	3,62


Tabela 7 - Ocjena prisutnosti korupcije u različitim oblastima društvenog života, FBiH

Ako se odgovori ispitanika kvantifikuju na slijedeći način: 1 – veoma malo, 2 – malo, 3 – osrednje, 4 – mnogo i 5 – veoma mnogo, tada je generalna prosječna ocjena u Republici Srpskoj 3,81 dok je u Federaciji BiH 3,55. Ocjene daju rezultat koji se može okvalifikovati između mnogo i veoma mnogo. Pri tome, građani u Republici Srpskoj percipiraju veći nivo korupcije. To se i vidi i iz raspona vrijednosti, jer se u Republici Srpskoj ove vrijednosti kreću od 2,86 do 4,39, dok u Federaciji BiH ova vrijednost varira od 2,66 do 3,97 pri čemu je disperzija približno jednaka u oba posmatrana uzorka (u Republici Srpskoj standardna devijacija je 0,403 a u Federaciji BiH 0,404). Uz to, u Republici Srpskoj čak 10 oblasti društvenog života ima visoku negativnu ocjenu iznad 4, dok u Federaciji BiH niti jedna ocjena ne prelazi 4. S druge strane, ako se pogledaju najniži rangovi, može se zaključiti da nema niti jedne oblasti društvenog života obuhvaćene anketom koja ima rang niži od 2. Ovo upućuje na zaključak da je mišljenje javnosti da nema oblasti u kojoj korupcija nije prisutna, odnosno u kojoj ima minoran karakter. Zbog toga i nije čudno da ispitanici ocjenjuju da se drugi najozbiljniji problem sa kojim se društvo suočava ogleda u korupciji. Ove ocjene izraz su viđenja aktuelne realnosti iz ugla ličnih iskustava i shvatanja ispitanika. Istina je da ona mogu biti pod uticajem tuđih shvatanja, kolektivnih stereotipa kao i ideološko-političkih usmjerenosti, zbog čega se neke pojave doživljavaju i naglašenije nego što su u stvarnosti, odnosno kao manje prisutne nego što to u stvarnosti jesu.

Rang lista prvih pet oblasti društvenog života sa najvišim ocjenama o prisutnosti korupcije u Republici Srpskoj je:

Carina




4,39

Političke stranke


4,29

Poreska uprava


4,11

Državna preduzeća


4,08

Opštinska uprava


4,05

U Federaciji BiH ta rang lista izgleda ovako:

Političke stranke


3,97

Skupština Federacije BiH

3,90

Carina




3,85

Vlada Federacije BiH 

            3,85

Pravosuđe



3,85

Uočljivo je da su carina i političke stranke dobile visok negativni rejting i u jednom i u drugom entitetu. Razlike su u tome što ispitanici ocjenjuju da je ekonomski aspekt korupcije u Republici Srpskoj više naglašen kroz poresku upravu i državna preduzeća, dok je u Federaciji više percipirana korupcija vezana za organe vlasti (Skupština Federacije BiH i Vlada Federacije BiH) i pravosuđa. Iz ovoga se može izvesti i zaključak da su različitosti percepcije korupcije posljedica različitih problema u entitetima. Kada se analiziraju dobijeni rezultati treba imati na umu osobine nelegalnih (nepropisnih) činjenja uslijed podmićivanja; vrste i razmjere mita; način podmićivanja (svojevoljnost ili iznuđenost davanja mita); neposredne i dugoročne posljedice podmićivanja; i posebno društvena moć aktera podmićivanja (onih koji daju i onih koji primaju mito). Posebnu težinu ima ocjena javnosti o korumpiranosti državnog vrha, odnosno nosilaca vlasti, jer to upućuje na zaključak da su derogirani svi društveni procesi, odnosno proces tranzicije u cjelini.

Kada su takvi i stavovi javnog mnjenja po pitanju korupcije pojedinih profesija, tada bi trebalo očekivati prirodnu vezu sa rasprostranjenošću korupcije u pojedinim djelatnostima.

	Profesije
	Gotovo svi su uklju-čeni
	Većina je uklju-čena
	Samo neki su uklju-čeni
	Gotovo niko nije uklju-čen
	Ne znam/ odbija
	Prosje-čna ocjena

	Direktori državnih preduzeća
	46.3
	38.8
	10.8
	0.5
	3.8
	1.64

	Učitelji i nastavnici
	4.3
	14.5
	62.0
	12.5
	6.8
	2.89

	Univerzitetski profesori
	11.0
	27.0
	46.8
	4.5
	10.8
	2.50

	Službenici u entitetskim ministarstvima
	19.3
	40.0
	19.8
	0.8
	20.3
	2.03

	Službenici u kantonalnim ministarstvima
	-
	-
	-
	-
	-
	1.99

	Službenici u zajedničkim 

organima BiH
	19.3
	36.8
	19.5
	1.3
	23.3
	2.04

	Advokati
	22.5
	34.5
	30.5
	2.3
	10.3
	2.14

	Policajci
	26.8
	41.3
	26.3
	2.0
	3.8
	2.04

	Carinici
	45.3
	36.5
	12.3
	2.8
	3.3
	1.72

	Sudije
	26.5
	35.8
	29.3
	2.5
	6.0
	2.08

	Ljekari
	24.3
	32.3
	36.3
	3.0
	4.3
	2.19

	Privatni preduzetnici i biznismeni
	30.5
	34.3
	23.0
	3.3
	9.0
	1.99

	Bankarski službenici
	19.3
	30.0
	37.5
	3.5
	9.8
	2.28

	Inspekcije i kontrolni organi
	41.0
	37.8
	15.5
	1.5
	4.3
	1.77

	Predstavnici međunarodne zajednice
	27.8
	25.3
	23.8
	5.0
	18.3
	2.07

	Lideri političkih stranaka
	42.5
	32.3
	15.5
	1.0
	8.8
	1.73

	Lokalni politički aktivisti, partijski zvaničnici
	34.0
	33.5
	21.0
	1.5
	10.0
	1.89

	Službenici u elektrodistribuciji
	19.3
	31.8
	31.8
	6.0
	11.3
	2.28

	Službenici u Telekomu
	17.3
	27.8
	33.8
	7.5
	13.8
	2.37

	Novinari
	12.5
	22.5
	36.3
	8.8
	20.0
	2.52


Tabela 8 - Rasporostranjenosti korupcije pojedinih profesija, RS

	Profesije
	Gotovo svi su uklju-čeni
	Većina je uklju-čena
	Samo neki su uklju-čeni
	Gotovo niko nije uklju-čen
	Ne znam/ odbija
	Prosje-čna ocjena

	Direktori državnih preduzeća
	32.5
	40.8
	23.5
	1.3
	2.0
	1.93

	Učitelji i nastavnici
	5.0
	18.6
	57.3
	15.8
	3.4
	2.87

	Univerzitetski profesori
	14.0
	32.1
	45.5
	5.4
	3.0
	2.44

	Službenici u entitetskim ministarstvima
	19.3
	36.9
	34.3
	3.0
	6.6
	2.22

	Službenici u kantonalnim ministarstvima
	19.1
	38.4
	33.5
	2.9
	6.1
	2.21

	Službenici u zajedničkim 

organima BiH
	18.9
	37.6
	31.8
	4.9
	6.9
	2.24

	Advokati
	19.6
	31.5
	37.0
	6.4
	5.5
	2.32

	Policajci
	16.1
	36.8
	38.4
	3.9
	4.9
	2.32

	Carinici
	20.4
	36.4
	36.5
	2.9
	3.9
	2.23

	Sudije
	19.0
	33.8
	36.3
	5.9
	5.1
	2.31

	Ljekari
	23.8
	38.4
	30.5
	4.6
	2.8
	2.16

	Privatni preduzetnici i biznismeni
	20.8
	32.6
	34.6
	5.1
	6.9
	2.26

	Bankarski službenici
	14.5
	29.3
	39.9
	7.5
	8.9
	2.44

	Inspekcije i kontrolni organi
	28.3
	32.3
	27.8
	6.4
	5.4
	2.13

	Predstavnici međunarodne zajednice
	11.9
	22.9
	35.9
	17.8
	11.6
	2.67

	Lideri političkih stranaka
	26.5
	33.4
	27.1
	5.3
	7.8
	2.12

	Lokalni politički aktivisti, partijski zvaničnici
	24.1
	35.6
	27.8
	4.8
	7.8
	2.14

	Službenici u elektrodistribuciji
	16.5
	29.1
	39.8
	7.1
	7.5
	2.41

	Službenici u PTT
	13.6
	25.8
	43.3
	8.8
	8.6
	2.52

	Novinari
	5.4
	13.9
	38.0
	20.3
	22.5
	2.94


Tabela 9 - Rasporostranjenosti korupcije pojedinih profesija, Federacija BiH

Ako se odgovori ispitanika kvantifikuju na slijedeći način: 1 – gotovo svi su uključeni, 2 – većina je uključena, 3 – samo neki su uključeni i 4 – gotovo nijedan nije uključen, tada je generalna prosječna ocjena u Republici Srpskoj 2,10 dok je u Federaciji BiH 2,34. Ove ocjene pokazuju da je mišljenje ispitanika u prosjeku takvo da je većina navedenih profesija uključena u praksu podmićivanja i korupcije. I u slučaju posmatranja profesija, rezultati upućuju na izraženije prisustvo korupcije u Republici Srpskoj nego u Federaciji BiH. Raspon vrijednosti u Republici Srpskoj kreće se od 1,64 do 2,89, a u Federaciji BiH od 1,93 do 2,94. Disperzija je nešto veća u Republici Srpskoj (0,307) u odnosu na Federaciju BiH (0,251). I u slučaju posmatranja uključenosti profesija u praksu podmićivanja i korupcije, najviše ocjene (2,52 u Republici Srpskoj i 2,94 u Federaciji BiH) upućuju na konstataciju da u percepciji ispitanika nema profesija (obuhvaćenih anketom) koje imaju takve ocjene da bi se moglo reći da su rezistentne na podmićivanje i korupciju.

Lista prvih pet profesija sa najnižim ocjenama, koje upućuju na to da je većina pripadnika profesije uključena u praksu podmićivanja i korupcije, u Republici Srpskoj je:

Direktori državnih preduzeća



1,64

Carinici





1,72

Lideri političkih stranaka



1,73

Inspekcije i kontrolni organi



1,77

Lokalni politički aktivisti, partijski zvaničnici
1,89

U Federaciji BiH rang lista izgleda ovako:

Direktori državnih preduzeća



1,93

Lideri političkih stranaka



2,12

Inspekcije i kontrolni organi



2,13

Lokalni politički aktivisti, partijski zvaničnici
2,14

Ljekari






2,16

Može se zapaziti da su rezultati u oba entiteta veoma slični. Na prvom mjestu, sa ocjenom da je većina uključena u praksu podmićivanja i korupcije, su direktori državnih preduzeća, zatim lideri političkih stranaka, inspekcije i kontrolni organi, te lokalni politički aktivisti, odnosno partijski zvaničnici. Pored toga u Republici Srpskoj su apostrofirani carinici, a u Federaciji BiH ljekari. Ovi rezultati upućuju na zaključak da u procesu tranzicije, uključenost u praksu podmićivanja i korupcije ima spregu u ekonomskoj i političkoj sferi, čime se direktno derogiraju nastojanja da se provede proces privatizacije, stvore preduslovi za inostrana ulaganja i investicionu aktivnost, kao i za otvaranje demokratskih procesa i razvoja zemlje.

Lista pet profesija sa najvišim ocjenama (sa najmanjim uključenjem u praksu podmićivanja i korupcije) u Republici Srpskoj je:

Učitelji i nastavnici




2,89

Novinari





2,52

Univerzitetski profesori



2,50

Službenici u PTT i Telekomu



2,37

Bankarski službenici




2,28

a u Federaciji BiH to su:

Novinari





2,94

Učitelji i nastavnici




2,87

Predstavnici međunarodne zajednice


2,67

Službenici u PTT i Telekoma



2,44

Bankarski službenici




2,66

Najviše rangirani u oba entiteta su dosta slični: čak su četiri iste profesije uključene u oba entiteta. Treba ponoviti da i najniže rangirani imaju ocjene koje upućuju na umiješanost u korupciju, ali je naglasak u rangiranju vezan prije svega za relativne odnose. To je značajno baš zbog činjenice da prilikom određivanja pravaca aktivnosti u borbi protiv korupcije, mogu da se odrede prioriteti, što svakako nisu i najniže rangirane profesije. Istovjetnost percepcije na ovom planu prisutna je u oba entiteta. Ovaj vid percepcije možda je i posljedica činjenice da su navedene profesije, izuzev predstavnika međunarodne zajednice i novinara, na svojevrstan način u poziciji da svojim činjenjem ne mogu da značajnije utiču na tokove u privredi i društvu. Uz to, zadaci ovih profesija su takvi da je objektivizacija u njihovom radu preduslov za uspješno obavljanje aktivnosti. 

Davanje mita svojevrsna je 'diplomatska aktivnost' između onih koji mogu da riješe neki problem i onih kojima treba to rješenje. I jedna i druga strana očigledno je svjesna nelegitimnosti postupka i zbog toga se radi 'u rukavicama', što treba da obezbijedi svojevrsnu diskreciju čitavog postupka. Zadovoljstvo obiju strana treba da bude zalog da će sve ostati prekriveno velom tajne, odnosno neprozirnosti za okolinu, čime ni jedna od strana neće biti izložena osudi javnosti ili krivičnom postupku.

U Tabeli 10 dati su odgovori ispitanika na pitanje da li je neko od navedenih službenika, u posljednjih godinu dana, tražio mito za rješavanje problema ispitanika.

	Službenik
	Da
	Ne
	Ne znam

	Ljekar ili medicinsko osoblje
	25,6
	71,0
	3,4

	Učitelj, nastavnik
	2,0
	94,8
	3,3

	Univerzitetski profesor
	3,8
	92,7
	35

	Opštinski službenik
	14,3
	82,5
	3,2

	Službenik javnog komunalnog preduzeća
	6,2
	90,7
	3,2

	Sudija ili službenik u sudu
	5,1
	91,9
	3,0

	Carinik
	10,1
	86,3
	3,7

	Policajac
	22,2
	74,2
	3,7

	Poslanik u skupštini ili stranački lider
	1,3
	95,0
	3,8

	Privatni preduzetnik
	4,6
	92,0
	3,4

	Poreznik ili inspektor
	8,4
	87,8
	3,8

	Kantonalni službenik
	2,0
	94,0
	4,0


Tabela 10 - Službenici koji su tražili mito od ispitanika u posljednjih godinu dana

Umješanost činovnika u korupciju

Percepcija umiješanosti činovnika, počev od državnog do lokalnog nivoa, upućuje na stav građana u vezi tzv. velike korupcije. Mala korupcija podrazumijeva dva nivoa: prvi nivo, kog predstavljaju sitna podmićivanja i pokloni davaocu usluga, i drugi nivo koji najčešće podrazumijeva davanje novčane naknade za usluge manjeg i srednjeg obima. Za veliku korupciju obično se vežu državnici, političari i ljudi iz poslovnog svijeta. Srednji nivo je negdje između velike i male korupcije. Granice između ovih nivoa nisu jasne i oštre.

 Grafikon 10 - Korupcija među službenicima u zajedničkim organima u posljednjih godinu dana

 Grafikon 11 - Korupcija među službenicima u entitetskim upravama


[image: image13.wmf]25.2

46.3

22.4

1.1

0.3

4.8

0

10

20

30

40

50

Gotovo svi su u to umješani

Većina je u to umješana

Samo neki su u to umješani

Gotovo niti jedan nije umješan

Ne postoji korupcija

Ne znam / odbija

 Grafikon 12 – Korupcija među službenicima u lokalnoj upravi

U tabelama 11 i 12 dati su odgovori ispitanika u vezi sa umiješanošću u korupciju činovnika na raznim nivoima – počev od državnog do lokalnog nivoa. Najveći broj ispitanika, i u Republici Srpskoj (43,8-50,8%) i u Federaciji BiH (45.8-52.5%), ima ujednačeno mišljenje, prema kome je većina činovnika u zajedničkim organima, entitetskim i kantonalnim upravama, kao i u lokalnoj vlasti, umiješana u korupciju. Ova istovjetnost stavova upućuje na zaključak da javno mnjenje ima jasno izgrađen stav o raširenosti korupcije među činovnicima svih nivoa vlasti. Sve to ukazuje na fenomen 'zarobljene države' pri čemu korupcija kontroliše sve nivoe vlasti.
	Umješanost u korupciju
	Činovnici u zajedničkim organima
	Činovnici u entitetskim upravama
	Činovnici u kantonal-nim upravama
	Činovnici u lokalnoj upravi

	Gotovo svi službenici su umiješani
	22,3
	20,3
	18,0
	28,3

	Većina je u to umiješana
	48,0
	50,8
	43,8
	47,3

	Samo neki su u to umiješani
	14,8
	13,5
	11,3
	16,5

	Gotovo nijedan nije u to umiješan
	0,0
	0,0
	0,0
	0,0

	Ne postoji korupcija
	0,0
	0,0
	0,3
	0,0

	Ne zna / odbija
	15,0
	15,5
	26,8
	8,0

	Ukupno
	100,0
	100,0
	100,0
	100,0


Tabela 11 - Umješanost u korupciju činovnika različitih nivoa vlasti, Republika Srpska
	Umješanost u korupciju
	Činovnici u zajedničkim organima
	Činovnici u entitetskim upravama
	Činovnici u kantonal-nim upravama
	Činovnici u lokalnoj upravi

	Gotovo svi službenici su umiješani
	20,0
	18,4
	20,4
	23,6

	Većina je u to umiješana
	50,3
	52,5
	50,6
	45,8

	Samo neki su u to umiješani
	23,9
	24,5
	24,1
	25,4

	Gotovo nijedan nije u to umiješan
	0,9
	0,8
	0,9
	1,6

	Nepostoji korupcija
	0,5
	0,4
	0,1
	0,4

	Ne zna / odbija
	4,5
	3.5
	3,9
	3,3

	Ukupno
	100,0
	100,0
	100,0
	100,0


Tabela 12 - Umješanost u korupciju činovnika različitih nivoa vlasti, Federacija BiH

Gledano regionalno, iako postoji visok nivo usaglašenosti pogleda građana na umješanost različitih nivoa vlasti u korupciju, izvjesne su razlike ipak uočljive. Donji grafikon takođe oslikava koliko građani u pojedinim mjestima ili regionima imaju povjerenja u svoje lokalne vlasti – opštine i kantone.

Grafikon 13 - Umješanost u korupciju činovnika različitih nivoa vlasti

Važno je istaći i slijedeću percepciju po demografskim kategorijama. Otprilike podjednak broj ispitanika doživljava muškarce kao sklonije primanju novčanog mita nego žene, tj. ne postoji gender senzitivnost kada se radi o 'plavoj koverti'. Međutim, predrasude postoje kada je u pitanju neodređeni poklon, vjerovatno zamišljajući pritom cvijeće ili bombonjeru. Tu je 48,6% ispitanika odgovorilo da su žene sklonije da poklon prime, za razliku od 38,6% koji ovakvu tvrdnju nisu podržali. Pokušavajući dalje istražiti sklonost mitu i korupciji, došlo se do veoma ohrabrujućih rezultata kada su u pitanju mlađi administrativni službenici, gdje 58,3% ispitanika ne podržava tvrdnju da su mlađi činovnici korumpiraniji od starijih, dok se samo 23,4% složilo s tom pretpostavkom. 

Grafikon 14 – Da li su mlađi činovnici korumpiraniji od starijih (podjela po obrazovanju)
Još jasniju sliku ocrtava prethodni grafikon, koji mladom kadru osigurava široku podršku obrazovanijih slojeva stanovništva i gdje svega 16,7 više i visoko obrazovanih građana daje prednost starijim službenicima nad mlađima.

Budućnost korupcije

Može se slobodno zaključiti da je zanemariv broj onih koji smatraju da se korupcija može iskorijeniti - 7,8% ispitanika dijeli to mišljenje. Sa druge strane, dvije trećine ispitanika iznosi odlučne stavove o tome da je korupcija dio naše stvarnosti i da će tako i ostati. Ovi podaci govore o spremnosti stanovnika Bosne i Hercegovine da žive sa ovom pojavom. To potkrepljuje i najfrekventniji odgovor - da će kod nas korupcije uvijek biti (41,3% ispitanika). 

Grafikon 15 - Stavovi o korupciji

Malo optimističniju sliku o budućnosti Bosne i Hercegovine daje odgovor na pitanje "Zamislite sebe u ulozi slabo plaćenog činovnika kome neko nudi novac, poklon ili protivuslugu da mu riješite neki problem. Šta biste učinili?". Na ovo pitanje, samo 18,4% ispitanika izjavilo je da bi prihvatilo novac, poklon ili protivuslugu. Jedna trećina ispitanika to ne bi prihvatila, jer se plaši zakonskih sankcija ako je rješenje problema izvan zakonskih okvira, odnosno, ako je rješavanje problema povezano sa kršenjem zakona. Jedna trećina građana, dakle, ne bi učestvovali u korupciji 'protiv pravila'. To naravno ne znači da uopšte ne bi učestvovali u korupciji, već prije da su skloni učešću 'u skladu sa pravilima'. Konačno, 44,7% ispitanika izjavljuje da ne opravdavaju takve postupke i da iz tog razloga ne bi prihvatili novac, poklon ili protivuslugu. Ta nepuna polovina građana predstavlja tvrdo jezgro jedinki koje se protive svim oblicima korupcije. 

UPRAVA I POLITIČKA SCENA, POVJERENJE U INSTITUCIJE VLASTI, PARTIJE I MEĐUNARODNE ORGANIZACIJE

Uvod

Fenomen političkog sistema zbog svoje složenosti nema jednu opšteusvojenu definiciju. On obuhvata sve institucije, organizacije i udruženja koji kao agensi političkog života utiču na društvo, bez obzira na motiv ili na stepen njihovog uticaja. Bez obzira na značenje kojeg damo političkom sistemu, on predstavlja sintezu i političkih i društvenih institucija, koja je uvijek šira od države.

Pojmom političkog sistema obuhavaćene su pored države i raznovrsne organizacije i asocijacije, koje se formiraju izvan uticajne sfere državne vlasti, ali koje uprkos tome u znatnoj mjeri artikulišu najrazličitije društvene stavove vršeći uticaj na donošenje i primjenu državnih odluka.

Bitno je sa aspekta razvoja demokratije, čije uspostavljanje je pretpostavka uspješne realizacije tranzicije, da ciljevi svih subjekata političkog sistema, bez obzira na stepen kontradiktornosti kojeg u sebi nose, ipak čine jedinstvo. Cilj je svih njih pojedinačno stvaranje političkih odluka unutar države koja kao globalna organizacija ima obavezu donijeti odluke univerzalnog karaktera koje će postati obavezne za sve članove zajednice i na taj način osigurati jednakost svih subjekata.

Politički sistem računa sa činjenicom da država nije postala manje značajna i da njen ekskluzivitet ničim nije ugrožen. Država je sveobuhvatnija, glomaznija, a njena pravila postaju sve brojnija stvarajući gustu mrežu propisa i na taj način postaju sve prisutniji kako u životu čovjeka tako i društva kao cjeline. Upravo kroz ovu situaciju praktično se konzumira suština političkog sistema, što znači da se uz raniji izbor predstavnika, kao jedini način učešća građana u vlasti kog poznaje ustavni sistem, javljaju i drugi koji su ne samo brojniji nego i djelotvorniji. 

Politički sistem u ambijentu tranzicije

Bosanskohercegovačko društvo je u tranziciju, zajedno sa naslijeđem bivšeg socijalističkog političkog, pravnog, ekonomskog i ideološkog koncepta, ušlo i sa traumatičnim iskustvom rata. 

Zahtjevan i složen proces, kakav tranzicija nesporno jeste, jer pretpostavlja napuštanje starog državnog koncepta i uspostavljanje novog, u specifičnim bosanskohercegovačkim prilikama posebno je otežavan vrlo sporim društvenim promjenama koje trebaju stvoriti uslove za stabilan demokratski ambijent 

Uslov uspješnosti društvene transformacije je otkrivanje i eliminisanje nepoželjnih i štetnih fenomena, za šta je pretpostavka postojanje prepoznatljivih i pouzdanih kriterija za njihovo determinisanje. Tranzicija je dovela do promjene vlasti, socijalizam je sišao sa društvene pozornice, novi politički koncept zagovarao je samo svoj demokratski predznak, ali prava iskušenja novih demokratija više su svjedočila o strahu od demokratije nego li o volji da se njeni principi usvoje i poštuju. 

Iskustva istočnoevropskih društava u procesu tranzicije ukazuju na kontinuitet nastojanja novih političkih režima da održe autoritarni model kontrole nad javnošću i javnim mnijenjem, a s druge strane društvena je promjena omogućila otvaranje jedne nove, do tada u ovim društvima zbog prirode vlasti nepostojeće sfere javnosti, koja zahtijeva javni dijalog, u kom će se suprotstaviti argumenti za i protiv aktuelno važećeg političko pravnog koncepta, a u kojoj se vodi rasprava o pitanjima od opšteg interesa. Javnost se tranzicijom transformiše u aktivnog subjekta političkog sistema koji zahtjeva respektabilan status.

Zemlje u tranziciji, pa i Bosna i Hercegovina, nalaze se tako u kontradiktornom položaju. S jedne strane one žele da se što prije priključe integrativnim tokovima u zapadnoj Evropi, da prihvate vrijednosne kriterije razvijenih demokratija, a s druge vrlo teško usvajaju princip transparentnosti u radu javne vlasti.

Rat je za posljedicu imao opštu krizu morala, napuštanje ranijeg sistema vrijednosti koji nije zamijenjen novim, osjećaj nesigurnosti izazvan nepostojanjem pravne države, bezakonjem, lošim zakonodavstvom. Stari državnopravni koncept je odbačen kao potrošen i neprimjeren, normativni okvir ranijeg sistema ili je još jedno vrijeme produžio svoje važenje čekajući da ga zamjene novi zakoni koji će bolje i životnije odgovoriti novonastalim društvenim prilikama, ili su raniji pravni propisi prestali da važe, a da nisu odmah zamijenjeni novim, što je rezultiralo pravnim prazninama koje su ugrožavale kredibilitet koncepta nove demokratije dovodeći u sumnju stvarnu namjeru javne vlasti da pristupi korjenitoj i kvalitetnoj društvenoj promjeni koja će osigurati stabilnu osnovu za razvoj demokratskog društva.

Sa tranzicijom na historijskoj i političkoj sceni, javila se uz državu, koja je u eri komunizma bila ekskluzivni tvorac pravnih propisa, složena struktura društvenih snaga koje jednako tako pretenduju da učestvuju u državnom odlučivanju s namjerom da ga realizuju prema sopstvenim interesima. Tome svakako pogoduje činjenica da je monistički politički sistem komunizma zamijenjen političkim pluralizmom, koji je na političkoj sceni kao najznačajnijeg aktera promovisao političke partije. "Političke stranke su upravo sredstvo za političko aktiviranje narodnih masa i njihovo uvlačenje u politički život"

Političke stranke svojim djelovanjem čine dominantan sadržaj političkog života bez obzira što ih ustavi, u načelu, ne pominju i nastoje da im, ako ih i pomenu ne pridaju značaj. Ustavi, zbog faktičkog značaja kojeg partije imaju u političkom životu s jedne strane, žele da preduprijede formiranje partija koje bi djelovale u suprotnosti sa postojećim ustavnim poretkom, a da onima čije je osnivanje dopušteno osujete djelovanje koje bi bilo štetno po 'javni interes'. Na ovaj način propisuje se javnost u radu stranaka, način njihovog finansiranja, modaliteti dopuštene propagandne djelatnosti, nadzor nad stranačkim radom i sl.

Osnovni uzroci korupcije u sistemu

Raniji pravno politički koncept socijalizma nijednu društveno nepoželjnu manifestaciju nije želio da prizna u punom kapacitetu, a ako ju je i priznavao onda je to činio u mjeri da minimizira njen društveni uticaj, da je marginalizira ili, u najgorem slučaju, da je prikaže kao slabost sa kojom će se 'zdrave snage moći bez problema razračunati. 

Socijalizam je svakako poznavao i fenomen korupcije, ali o njemu kao nepoželjnom i po sistem neprihvatljivom nije se, iz ranije navedenih razloga, otvoreno govorilo. Pouzdanih podataka o razmjerama fenomena nema, pa će istraživanja javnog mnijenja koja se aktueliziraju sa tranzicijom, pažnju alarmantno usmjeriti na ovaj problem, definišući ga kao jedan od ključnih koji onemogućava, ili u najboljem slučaju, usporava uspostavljanje funkcionalnog pravno-političkog okvira nove demokratije. 

Istraživanje percepcije korupcije građana Bosne i Hercegovine sprovedeno je na cijelom teritoriju Bosne i Hercegovine sa ciljem da se: dijagnosticira korupcija kao problem; utvrde razlozi koje građani smatraju relevantnima; otkriju razmjere njene rasprostranjenosti; kao i individualna iskustva građana obzirom na njihov stav prema korupciji; spremnost da joj se suprotstave, da je prihvate ili da je sami generiraju motivisani neposrednom ličnom koristi u interesu koje će je biti spremni i praktikovati. 

Istraživanje TI-a na kom se temelji ova analiza sugeriše prije svega svijest građana da korupcija postoji. U nekim oblastima ona je osobito naglašena. Partije, kao najznačajniji segment političkog sistema, je 10,8% ispitanika označilo za institucije u kojima je prisustvo korupcije najupečatljivije. Kao institucije u kojima je korupcija najmanje izražena, podaci ankete određuju školstvo sa 24,7%, odnosno međunarodne organizacije sa 15,5%. 

Grafikon 16 – Rasprostranjenost korupcije po institucijama

Grafikon 17 – Rasprostranjenost korupcije po institucijama (drugi dio)
Jedan od najzanimljivijih dijelova istraživanja jeste ispitivanje javnog mnijenja i njegove percepcije o uzrocima korupcije i uticaja na njenu rasprostranjenost. Ubjedljivo među ponuđenim alternativama prednjači, sa 54,7% po mišljenju ispitanika, bezakonje i nepostojanje pravne države, nemoral i nepoštenje za uzrok korupcije uzima 45,3%, a za neefikasnost sudskog sistema kao uzrok za pojavu korupcije opredjeljuje se 27,8% ispitanika. Nesporne posljedice rata kao uzrok korupcije prepoznaje 24,5%, dok je to loše zakonodavstvo po mišljenju 22,9% ispitanika.

Za potrebe ove analize osobito su interesantna dva podatka dobijena ispitivanjem - naslijeđe prethodnog komunističkog sistema kao osnovni uzrok korupciji navodi tek 7,9% ispitanika, a u istom svojstvu politički sistem prepoznaje njih 18%. 

Grafikon 18 – Osnovni uzroci širenja korupcije

Grafikon 19 – Najvažniji uzroci širenja korupcije

Ispitanici kao najvažnije uzroke širenja korupcije prepoznaju bezakonje, nepostojanje pravne države u visokom procentu od 30,9%, opšte siromaštvo sa 18%, nemoral i nepoštenje 15,9% i neefikasnost sudskog sistema 7,7%. 

Da korupcija potkopava društvo i njegove vrijednosti, dokazuje i idući grafikon, koji navodi na činjenicu, da bogatiji slojevi građana imaju mnogo manje dodira sa mitom i korupcijom (npr. 8,6% ispitanika sa preko 2000 KM mjesečnih primanja u odnosu na 31,1% ispitanika sa prosječnim primanjima, ili 25,2% sa minimalnim prihodima). Posebno je važno naglasiti, da u svjetlu postojanja standardnih 'tarifa' za pojedine usluge u administraciji, proporcionalno je veći iznos realnog mita koji plaćaju siromašniji, od onoga što plaćaju bogatiji građani. Drugim riječima, korupcija zaista siromašne čini još siromašnijima, a bogate još bogatijima. Pored toga, građani sa višim primanjima češće imaju institucionalne 'veze' i poznanstva, koja ih oslobađaju plaćanja mita, dok su siromašni slojevi gotovo bez iznimke izloženi njegovom plaćanju i odlivu sredstava u ilegalne tokove, a da bi se zauzvrat obezbjedila sasvim obična usluga.

Grafikon 20 – Na čemu je zasnovana spoznaja o korupciji u društvu

Korupcija u javnim službama (administrativnom aparatu)

Poznati sociolog Ralf Darendorf je tvrdio da je za uspostavljanje osnovne strukture pravne države potrebno šest mjeseci, preobrazbu ekonomije šest godina, a za izgradnju civilnog društva šezdeset godina. Bosanskohercegovačko društvo višestruko je premašilo rok za uspostavljanje pravne države, a da zadovoljavajući rezultat nije postignut, što je za posljedicu imalo nepovjerenje građana u institucije sistema. 

U oblasti pravosuđa ispitanici prisustvo korupcije u 35,1% slučajeva kvantitativno označavaju sa mnogo, u 29,3% slučajeva veoma mnogo, a njeno će prisustvo tek u 24,5% slučajeva imenovati osrednjim. Zbirni procent ove tri kategorije od kojih svaka, mada u različitoj mjeri, govore u prilog postojanja korupcije u pravosuđu pokazuje da je po mišljenju anketiranih korupcija prisutna sa alarmantnih 88,9%.

U policiji ispitanici sa 36,5% označavaju korupciju kao mnogo prisutnu, njeno će prisustvo u 28,2% slučajeva biti određeno kategorijom veoma mnogo i tek u 22,9% slučajeva kao osrednje, što znači da čak 87,6% ispitanika uočava značajno prisustvo korupcije u policiji.

Ovi izuzetno visoki procenti kojima je prisustvo korupcije izraženo u policiji i pravosuđu opravdano pobuđuju bojazan u mogućnost efikasne i djelotvorne borbe sa korupcijom koja je povjerena ovim djelatnostima, obzirom da je ona u njima, po mišljenju građana, uzela tolikog maha. Ovo potvrđuju i rezultati istraživanja; građani uz pojam pravnog sistema pojam pravedno i nepristrasno vezuju uvijek samo u 6,8% slučajeva, čine to u većini slučajeva 21,7%. 38,1% ispitanika te pojmove uz pravni sistem veže samo izuzetno, 25% njih čak nikada. Ovo potvrđuje opravdanost ranije pomenute bojazni u kredibilitet ove državne funkcije i njenu sposobnost da odgovori društvenoj zadaći koja joj je povjerena.

Ispitanici uz pojam pravosuđa vežu ocjenu "pošteno i nekorumpirano" u najvećem broju slučajeva, 36,8%, vezivati samo izuzetno, nikada u zabrinjavajućem procentu od čak 32,6% ispitanika. U većini slučajeva čini to 16,8% njih, a uvijek tek 5,2%. Osnovni principi na kojima počiva pravosudna funkcija načelo nepristrasnosti i efikasnosti, koja uz ono najvažnije, načelo zakonitosti, čine srž ove treće po značaju državne funkcije (iza ustavno zakonodavne i izvršno-političke, a ispred upravne funkcije) ozbiljno su dovedeni u pitanje.

Ispitanici neće ocjenu "brzo i efikasno" nikada vezati uz pravosuđe u 37,8% slučajeva, samo izuzetno učiniće to u 37,3% slučajeva, dok će u efikasnost pravosuđa vjerovati uvijek tek skromnih 3,8% ispitanika. 12, 8% njih će taj kvalitet uz pravosuđe vezati u većini slučajeva.

Jednako kako sumnjaju u sposobnost pravosuđa da bude pravedno i nepristrasno, pošteno i nekorumpirano, brzo i efikasno ispitanici, sumnjaju i u sposobnost istog da provede svoje odluke. Čak 41% ispitanika mišljenja je da je to pravosuđe kadro ostvariti samo izuzetno, a 24,4% njih misle da ono to ne može nikada. Skroman procent od 26,2% onih je koji vjeruju da je pravosuđe sposobno da provede svoje odluke: njih 5,8% od tog broja mišljenja je da je pravosuđe to u stanju uvijek, dok je 20,4% mišljenja da to može u većini slučajeva.

Ovu lošu ocjenu pravnog sistema dodatno pogoršava i rezultat dobiven na pitanje ispitanicima koliko često uz pojam pravosuđa vezuju pojam nezavisnosti. Tek 20,9% ovaj pojam uopšte veže uz pravosuđe: od toga 4,9% to radi uvijek, a 16% u većini slučajeva.

Na načelu nezavisnosti, pored načela zakonitosti, počiva pravosudna funkcija. Ono nije ništa drugo do zahtjev da suci rješavaju pravne sporove samostalno, bez ikakvog uplitanja drugih subjekata u njihovo odlučivanje o konkretnim stvarima. Poštujući ovo načelo "tako se zaštićuju, naročito od političkih moćnika i policije, autoritet i objektivnost suca, autoritet zakonodavca čije odluke sudac primjenjuje, te pravednost, sigurnost, prava i slobode građana"

Isto pitanje usmjereno na policiju, da se utvrdi obim prakse podmićivanja, u 38,3% slučajeva dobiće odgovor da je u tu praksu većina uključena, da su gotovo svi uključeni mišljenja je 19,7%, dok u nekorumpiranost policije vjeruje tek 3,3% ispitanika. U istom periodu gotovo svaki četvrti ispitanik bio je u situaciji da daje mito koje je od njih tražio policajac. 

Kako je ispitivanje poduzeto sa ciljem percepcije korupcije u Bosni i Hercegovini, obzirom na zabrinjavajuće loš stav ispitanika prema pravosuđu i ne ohrabrujući prema policiji interesantne su procjene ispitanika.

· obzirom na to koliko su mito i korupcija bili rašireni u našem društvu u periodu 1992 pa do danas, 

· i obzirom na to koliko su vlasti u periodu 1998/2000.g. ulagale napora da se iskorijeni korupcija, te koliko sadašnja vlast ulaže napora u tom pravcu.

Još je jedna institucija od kritičnog značaja za sadašnji trenutak razvoja BiH – ministarstva za izbjegla i raseljena lica. Njih je istraživanje posebno posmatralo, jer je velik broj lica u zemlji u fazi ostvarivanja prava na svoje vlasništvo, ili na alternativni smještaj. Ocjenjeno kao jedna od najkorumpiranijih institucija, gdje je ista rasprostranjena veoma mnogo (28,3%) odnosno mnogo (25,6%), pojava mita vrlo je učestala. Međutim, zbog fundamentalnog značaja po jedinku, za obezbjeđenje smještaja građani su daleko skloniji plaćanju mita. Donji grafikoni pokazuju u kojoj mjeri su spremni da potplate činovnike da bi povratili imovinu, odnosno zadržali privremeni smještaj.

Grafikon 21 – Da li biste platitli mito da: 

a) ostvarite pravo na povrat imovine; i b) ostvarite pravo na alternativni smještaj

Korupcija i politička vlast

Ispitanici za period do 1992 mito i korupciju u našem društvu procjenjuju kao veoma malo razvijenu (20,8%), malo razvijenu (29,5%) i osrednje razvijenu 25,4%, što je indikativno, mada se generalno prethodnom režimu uz nedemokratičnost rado pripisuju i svi drugi poroci. Istraživanje za period 1992-1996.g. bilježi, po mišljenju ispitanika, značajan porast ovog fenomena tako ga na pitanje o njegovoj raširenosti 28,4% ispitanika određuje kao osrednje, 28,6% kao mnogo, a 18,4% veoma mnogo.

U narednoj fazi opservacije u periodu 1996-1998.g. 38,8% ispitanika procijenjuje da su mito i korupcija mnogo rašireni, a 31,4% da su veoma mnogo rašireni. Za naredne dvije godine, period 1998-2000., 43,3% ispitanika mišljenja je da je korupcija raširena veoma mnogo, a 42,3 mišljenja je da je raširena mnogo. Konstantan rast nastavlja se i u periodu od 2001 do danas, pa ispitanici u 47,3% slučajeva ocjenjuju da je raširena veoma mnogo, a 36,8% da je raširena mnogo. Ovo navodi na zaključak da nivo korupcije u odnosu na prethodni period vlasti nije smanjen, već da mu se samo intenzitet marginalno uvećao.

Po mišljenju ispitanika kad su privrednici u pitanju, napori koje je ulagala ranija vlast (period 1998-2000.) bili su mali (27,3%) ili nikakvi (34,1%), a po njihovoj ocjeni ni sadašnja vlast ne ulaže napore te vrste (61,6%). Kad je taj napor usmjeren na visoke državne službenike ispitanici u 40, 4% slučajeva mišljenja su da ga nije bilo, dok 25,5% njih misli da je taj napor bio mali. Ohrabruje procenat od 26% ispitanika koji su mišljenja da je prethodna vlast iz navedenog perioda ulagala veoma ozbiljne napore da iskorijeni korupciju na ovom nivou. Ispitanici su mišljenja da i sadašnja vlast čini izvjesne pokušaje da među visokim državnim službenicima uvede više transparentnosti u radu, ali je taj procenat opao na 21,1%, tj. za oko 5%.

Kad je u pitanju najniži nivo vlasti, onaj na lokalnom nivou, na kog su građani najviše upućeni u direktnom kontaktu, onda tu po procjeni ispitanika u 33,3% slučajeva prethodna vlast u iskorjenjivanju korupcije nije ulagala nikakav napor, ili je to činila malo, što je mišljenje 27,5% ispitanika. Aktuelna vlast, po mišljenju 26% ispitanika, ulaže ozbiljne napore usmjerene na iskorjenjivanje korupcije na ovoj razini, što je jedina sfera koja bilježi poboljšanje i to skoro dvostruko.

Mada je dijagnoza korupcije prilično obeshrabrujuća; 18,3% ispitanika mišljenja je da se korupcija ne može suzbiti, 41,3% mišljenja je da će je u bosanskohercegovačkom društvu uvijek biti, mada se može donekle smanjiti, i tek 7,8% vjeruje da se korupcija može potpuno iskorijeniti. Postojeće institucije sistema, uprkos lošoj ocjeni koju su od ispitanika dobile, a prvenstveno se ovo odnosi na pravosuđe, ispitanici u borbi protiv korupcije legitimiraju postojeće institucije, ostajući tako u okviru sistema što znači da kredit institucija nije potrošen. 

Ispitanici u najvećem broju prepoznaju kao djelotvorno sredstvo: dosljedno provođenje zakonskih sankcija – 29,5%, pooštravanje zakonske regulative – 27,8%, pa i jačanje postojećih institucija – 9,9%. Za 15,7% ispitanika rješenje je u stvaranju novog antikorupcijskog tima, dok njih 9,6% izlaz traži u davanju većih ovlaštenja međunarodnim institucijama.

Grafikon 22 – Najbolji načini za borbu protiv korupcije

Građani u 70,6% slučajeva zakon poštuju samo kad im to odgovara, a njihov stav prema korupciji kao kažnjivoj djelatnosti je da sankcionisati treba i davanje i primanje mita – 49,6%, dok 32,7% ispitanika stoji na stanovištu da bi trebalo sankcionisati samo one koji primaju mito.

Bez obzira na ranije navedeni procenat, u nekim situacijama ispitanici manifestuju spremnost da plate mito kad to od njih zatraži nadležni činovnik: 

· 58,5% ispitanika učinilo bi to za bolju ljekarsku uslugu, 

· da bi se zaposlili, lično ili da bi nekoga zaposlili, spremni su to učiniti u 57,7% slučajeva, 

· 39,8% slučajeva biti spremni platiti mito da ne plate carinu na granici, 

· da bi izbjeglo plaćanje kazne saobraćajcu mito je spremno dati 38,8% anketiranih, 

· da bi platili manji porez daće mito u 32,1% slučajeva, 

· slično kao i u slučaju davanja mita da bi se obezbijedila neka komunalna usluga 32,8%, 

· da bi dobili sudski spor u 31,4% slučajeva, 

· za bolju ocjenu svog djeteta spremni su dati mito u tek 15,9% slučajeva, dok se u 79% slučajeva u ovoj situaciji izjašnjavaju negativno, 

Donja tabela daje presjek različitih nivoa vlasti i percepcije građana, koliko je koji od njih zahvaćen korupcijom.

	Nivo vlasti
	Veoma mnogo
	Mnogo
	Osred-nje
	Malo
	Veoma malo
	Ne zna/ odbija

	Opštinska uprava
	26,5
	38,8
	25,7
	4,9
	1,5
	2,6

	Kantonalna uprava (samo za FBiH)
	26,8
	35,4
	25,1
	5,3
	1,9
	5,6

	Vlada entiteta
	31,6
	28,4
	19,9
	6,1
	2,6
	11,4

	Savjet ministara BiH
	29,8
	28,0
	18,7
	6,2
	3,7
	13,3

	Predsjedništvo BiH
	27,8
	27,8
	19,7
	6,7
	5,4
	12,7


Tabela 13 – Koliko je prisutna korupcija po različitim nivoima vlasti?

Ispitanici umiješanost službenika u praksu podmićivanja ocjenjuju kategorijom "gotovo svi su uključeni" ali u različitim procentima;

· među službenicima u zajedničkim organima takvu ocjenu daje njih 19,0%, 

· u entitetskim upravama najvišu ocjenu daje 21,8%,

· u kantonalnim upravama na ovaj stepen ukazuje 19,1% ispitanika.

Prema mišljenju ispitanika u praksu podmićivanja "uključena je većina" službenika:

· u zajedničkim organima 37,3%,

· u entitetskim ministarstvima 37,9%,

· u kantonalnim ministarstvima 38,4%.

Javni činovnici većinom ne traže mito otvoreno. Novac otvoreno zahtjevaju u većini slučajeva po mišljenju 22,9% ispitanika, a u svim slučajevima po mišljenju njih 7,2%. Ako ne traže novac otvoreno, onda pokazuju očekivanje da im se pruži novac, poklon ili usluga, prema iskustvu anketiranih većinom u 37,8% slučajeva, odnosno 16,7% u svim slučajevima. Pored toga 8,3% činovnika nije otvoreno tražilo mito, ali su pak ispitanici nagovještavali da je takav dogovor moguć. Samo izuzetno je u ovakvoj situaciji bilo 23,8%, a nikada visokih 38,3% ispitanika, što predstavlja stranu 'ponude' kod mita.

Koliko je korupcija prisutna u entitetskim vladama, govore ispitanici pojedinačno u donjoj tabeli (procenti obuhvataju samo podatke dobivene na području tog entiteta):

	%
	Vlada Federacije BiH
	Vlada Republike Srpske

	Veoma malo
	3,3
	1,3

	Malo
	7,8
	2,8

	Osrednje
	21,4
	17,0

	Mnogo 
	26,0
	33,3

	Veoma mnogo
	33,1
	28,5

	Ne znam/ odbija
	8,5
	17,3


Tabela14 – Rasprostranjenost korupcije u entitetskim vladama

Sličnu slika dobivena je ispitivanjem građana, kako doživljavaju parlamente svog entiteta pojedinačno:

	%
	Parlament Federacije BiH
	Narodna Skupština Republike Srpske

	Veoma malo
	2,5
	1,5

	Malo
	6,9
	3,3

	Osrednje
	21,4
	15,0

	Mnogo 
	26,3
	34,3

	Veoma mnogo
	33,6
	26,5

	Ne znam/ odbija
	9,4
	19,5


Tabela 15 – Rasprostranjenost korupcije u entitetskim skupštinama

Političke stranke 

Ranije navedene pokazatelje treba tumačiti u tijesnoj vezi sa ocjenom ispitanika u kolikoj je mjeri korupcija prisutna u političkim strankama. Političke su stranke najznačajniji subjekt političkog sistema, one na njega najviše utiču, on je zapravo uslovljen njima. Najveći procent ispitanika, njih 37,8%, mišljenja je da je korupcija u političkim strankama prisutna veoma mnogo, 31,7% ispitanika mišljenja je da je mnogo zastupljena, i 15,3% mišljenja je da je prisustvo korupcije u političkim strankama osrednje. Kako od volje političkih stranaka koje dobiju povjerenje građana na izborima zavisi cijela organizacija državne vlasti sasvim su razumljivi ranije navedeni rezultati. Loš kvalitet kakav korupcija jeste, samo se iz političkih partija prenosi u strukturu državne organizacije.

Grafikon 23 – Rasprostranjenost korupcije u političkim strankama

Mada danas vlada opšte uvjerenje da je politički angažman građanina sveden tek na učešće u izborima najmanje efektivan način participiranja u političkim procesima, on je neophodan uslov postojanja moderne demokratske države, pa i samog političkog sistema. Izbori nisu ništa drugo do legitimiranje vlasti. "U biti moderne predstavničke demokracije, jeste pravo i mogućnost čovjeka pojedinca – ili građanina kada se gleda iz ugla države – da bira svoje predstavnike, da omogući stvaranje zakonodavnog tijela koje će donositi zakone i starati se o njihovoj primjeni".
 Zbunjujuće, ako ne i zabrinjavajuće djeluju ranije navedene brojke koje ne ukazuju na povjerenje građana u političke partije, pa slijedom toga ni u državne organe u čiji sastav njihovi predstavnici ulaze po osnovu glasova osvojenih na izborima. 

Grafikon 24 – Rasprostranjenost korupcije u političkim strankama 

(podjela po mjesečnim prihodima građana)

Na prisustvo korupcije u političkim partijama posebno upozoravaju ekonomski lošije situirani društveni stratusi: u kategoriji ispitanika sa mjesečnim prihodima u rasponu bh. prosjeka, njih 30,7% označava da je korupcija u političkim partijama prisutna mnogo, a čak 47,9% ispitanika iz ove kategorije definiše je prisutnom veoma mnogo. Slična je slika i kod pojedinaca sa najnižim primanjima u društvu.

Indikativno je da ekonomski najbolje situiran sloj ispitanika, sa mjesečnim primanjima od 2000 KM i više, prisustvo korupcije u ovom segmentu političkog sistema sa procentom od čak 8,6% označava veoma malim, ili sa procentom od 17,1% veoma mnogo. 

Navedeni podaci ukazuju na veću osjetljivost na fenomen korupcije onih društvenih slojeva koji su lošije ekonomski situirani. Oni u pravilu ne učestvuju aktivno u političkom životu, ali su najmasovniji segment biračkog tijela, sa mogućnošću da kreiraju i redefinišu politički sistem, pa bi bilo za očekivati da će svoju percepciju o neprihvatljivim i patološkim društvenim ponašanjima transformisati u politički stav na čijem ostvarivanju će insistirati kod političkih predstavnika koje su izabrali. Naspram njih stoje ekonomski bogatiji slojevi, koji su mnogo češće i sami partijski aktivisti, pa nisu skloni prihvatanju kritike ili, još rjeđe, samokritici. Time je još jednom dokazana statusna razlika u percepciji i šteti od korupcije.

Mišljenje ispitanika da je korupcija u političkim partijama izražena u navedenoj mjeri opravdano pobuđuje sumnju u to čije će interese izabrani politički predstavnici zastupati, odnosno koliko će zakoni, koje oni budu donosili, biti motivisani društvenim, a koliko njihovim ličnim interesom. Odnos ispitanika prema političkim strankama, obzirom na korupciju, objašnjava procente kojima se uz sve nivoe državne vlasti veže prisustvo korupcije, a koji su imenovani od političke opcije  koja je postala pozicija.

Grafikon 25 – U kojoj mjeri su lideri političkih stranaka uključeni u praksu podmićivanja 

Ispitanici u 33% slučajeva mišljenja su da je u praksu podmićivanja uključena većina lidera političkih stranaka, a 31,8% ispitanika mišljenja je da su gotovo svi uključeni. Praksi podmićivanja podložni su i lokalni politički aktivisti i partijski zvaničnici 34,9% ispitanika mišljenja ih je da je u tu nedozvoljenu aktivnost uključena većina, a 27,4% da su uključeni gotovo svi.

Grafikon 26 – U kojoj mjeri su lokalni aktivisti i stranački zvaničnici uključeni u praksu podmićivanja

Ovakvo stanje po institucijama, ukazuje na vanzakonske sinergije, koje se ostvaruju unutarpartijskim kombinovanjem centara moći u svrhu, npr. sticanja ekstra profita kroz proces privatizacije, pri čemu je dovoljno da jedna partija postavi 'svoje ljude' u državnom preduzeću, nadležnom ministarstvu i agenciji za privatizaciju, te po njih u idealnim uslovima i učešćem u lokalnoj vlasti. Na taj način jedna stranka omogućava sebi potpunu kontrolu toka nekog procesa, a time i pribavljanje koristi za svoje 'privilegovane' članove.

Iako je djelovanje političkih partija opterećeno hipotekom korupcije na pitanje koja je stranka u BiH najkorumpiranija čak 35,9% ispitanika ne zna odgovor. Ovo govori da su građani do te mjere zasićeni političkim partijama koje ne ispunjavaju svoja prazna predizborna obećanja,da u masi partija koje im se nude više i ne prave razlike, već ih sve, bez iznimke doživljavaju kao podjednako korumpirane, pa ih tako i ocjenjuju. Drugim riječima, 35,9% građana je u potpunosti razočarano političkim partijama na bh. sceni i nezainteresovano je za izbore. Priključimo li tome još 9,7% tradicionalno nezainteresovanih građana, što je dosadašnja uobičajena stopa minimuma političke zainteresovanosti i apstinencije na izborima, dobivamo gotovo polovinu građana, koji su veoma nezadovoljni, štaviše razočarani i ogorčeni.

Grafikon 27 – Korupcijski rejting političkih partija u BiH

Mediji

Stavovi koje ispitanici iznose o raširenosti korupcije zasnivaju se na ličnom iskustvu u 26,5% slučajeva, razgovora kojih imaju sa svojim rođacima u 23,9%, na osnovu posrednih saznanja putem medija 22,8%.

Mediji imaju nesumnjivo veliki značaj u formiranju javnog mnijenja. Njihov stvarni uticaj ilustrovan je i nazivom četvrte sile kojom je davno proglašena štampa. U političkom životu, mediji su kanal kroz koji se realizuje jedno od osnovnih ljudskih prava – pravo na informisanje, od kog u dobroj mjeri zavisi ostvarivanje principa demokratskog društva. U procesima stvaranja prava, potrebno je da građanin bude dovoljno "formiran i informiran" da bi mogao uspješno da ostvari zadaću koja se pred njega stavlja. Politika, posebno u sferi stvaranja zakona traži mnogo znanja, potrebno je imati informacije o svim aspektima života iz kojih dolaze zahtjevi usmjereni prema vlasti. Osnovni zadatak medija je da građane upoznaju sa informacijama koje su im potrebne da bi mogli steći sud o stvarima za koje su zainteresovani.

Pretpostavka uspješnog ostvarivanja ovog zadatka je samostalnost od uticaja, kako javne vlasti, tako i političkih partija. Ovi subjekti, svjesni uloge koju mediji imaju u formiranju javnog mnijenja, nerado odustaju od namjere da utiču na medije kako bi na taj način obezbjedili svoju političku promociju. Uticaji ove vrste udaljavaju medije od njihove osnovne svrhe i onemogućavaju pružanje objektivne i potpune informacije. Bosanskohercegovački mediji segment su društva u kom su ratne posljedice najvidljivije. Mediji su iz rata izašli sa teškim opterećenjem instrumenta ratnohuškačke politike, čiji su bili promotori i perjanice. Medijska regulativa nije razvijena u potrebnoj mjeri, nekoherentna je i pod jakim je uticajem  međunarodne zajednice. Sve ovo bitno utiče na kredibilitet medija, koji jednom izgubljen, teško se ponovo stiče.

Rezultati ispitivanja percepcije korupcije obzirom na novinare i njihovu spremnost da se uključe u praksu podmićivanja ohrabrujući su, ako se ima u vidu ranije navedeno. Ispitanici u 37,4% slučajeva mišljenja su da su samo neki novinari skloni ovom ponašanju, 7,8% sklono ih je vjerovati da su gotovo svi u to uključeni, a 16,4% mišljenja je da gotovo nijedan nije u to uključen.

 Grafikon 28 – U kojoj su mjeru i praksu podmićivanja uključeni novinari

Dalji razvoj institucija u BiH

Agensi političkog života, čija ukupnost zapravo predstavlja politički sistem, djeluju sa namjerom da na efikasan način prezentiraju interese onih koje zastupaju, onima koji su u poziciji da, kao organi javne vlasti, tim interesima udovolje. Tako zamišljen politički sistem da bi bio djelotvoran ne smije biti opterećen balastom nepovjerenja između građana i institucija, a prisustvo korupcije u mjeri u kojoj ispitanici na nju ukazuju govori u prilog tom nepovjerenju. Sumnjajući u korumpiranost političkih partija građani sumnjaju u cijeli sistem jer, kako je već rečeno, političke partije najznačajniji su element političkog sistema i one kao nosioci političke vlasti kreiraju cjelokupan politički, pravni, a krajnjoj liniji i svaki drugi ambijent.

Percepcija korupcije u političkom sistemu otvara čitav niz značajnih pitanja počevši od toga kako je moguće da građani u demokratskom društvu, makar ono tek usvajalo demokratska pravila, pristaju na političke predstavnike u čiju umiješanost u korupciju sumnjaju, kako je moguće očekivati efikasnost i djelotvornost sistema koji je u tolikoj mjeri označen kao korumpiran, koliko se protiv korupcije mogu boriti oni koji su u nju umiješani?

Ako je bosanskohercegovačka politička stvarnost opterećena korupcijom u političkim partijama, korumpiranošću političara, nepovjerenjem koje iz toga proizlazi, ako su i najmarkantnije državne djelatnosti zahvaćene korupcijom onda tim više treba naglasiti povjerenje koje građani pokazuju prema nevladinom sektoru i međunarodnim organizacijama koje djeluju u Bosni i Hercegovini, a koje su svojevrsna zamjena za neefikasna ili nepostojeća državna tijela.

Kako su prisustvo i posljedice korupcije evidentirani u alarmantnom obimu, pitanje je koje su efikasne mjere za njeno suzbijanje. Svakako da će trebati provesti reforme u smislu efikasnijih i strožih zakonskih rješenja, formirati specijalizirane timove za borbu protiv korupcije i možda najznačajnije uticati na svijest građana da se sa korupcijom ne treba miriti, da je jednom prepoznatu treba sankcionisati i njene aktere kazniti.

Prema stanju koje oslikava ovo najnovije istraživanje, dva su relevantna razloga zbog kojih se u ovoj konstelaciji društvenih odnosa ne može očekivati bitniji pomak u tretmanu promatranog fenomena korupcije; s jedne strane to je inertnost zakonodavnih tijela, a s druge nespremnost Vlada da provede sveobuhvatnu i rigoroznu reformu u cilju suzbijanja korupcije.

KORUPCIJA U EKONOMSKIM TOKOVIMA BIH
Uvod

Spoznaja da je korupcija veoma ozbiljna prepreka za ekonomski ravoj Bosne i Hercegovine, dovelo je do toga da je na zahtjev vlasti u BiH Svjetska banka (SB) provela istraživanje javnog mijenja u pogledu korupcije 2000. godine. S istim ciljem izvršeno je i istraživanje Transparency International BiH (TI BiH) u februaru i martu 2002. godine.

Komparacija rezultata ukazuje na to, da u periodu između ova dva istraživanja nije došlo do poboljšanja. Korupcija u BiH dovodi u pitanje započete reforme u zemlji, nove firme odvlači u područije sive ekonomije, vitalni resursi se bezumno iscrpljuju i nestaju, strani investitori okreću glavu zbog visokog rizika ulaganja. Visok nivo korupcije dodatno je doprinio otežavanju tranzicijskog perioda kroz opadanje proizvodnje i izrazito socijalno raslojavanje. Može se slobodno zaključiti da je osnovi trend koji obilježava ovaj period opšte opadanje povjerenja široke javnosti u državne institucije i vjere da se nešto može promijeniti. 

Cilj ovog djela jeste da indentifikuje uzroke korupcije i postojeću praksu korupcije u ekonomskom životu BiH i da ukaže na njihov uticaj na ekonomski razvoj i kvalitet života u BiH. Ovo poglavlje teži da doprinese podizanju svjesti javnosti o štetnosti korupcije i razvoju praktične strategije za borbu protiv korupcije u BiH.

Trenutno stanje u BiH – uzroci i posljedice korupcije

Prošlo je šest godina od potpisivanja Dejtonskog mirovnog sporazuma, uspostavljeno je novo državno uređenje i donekle je usvojena Zapadna doktrina ekonomskog razvoja, ali do značajnijih poboljšanja u ekonomiji još nije došlo. BiH se još uvijek nalazi među tranzicijskim zemljama sa najnižim bruto domaćim proizvodom (BDP) per capita, koji je u 2000. godini iznosio 1.129 USD u Federaciji BiH (FBiH) i 823 USD u Republici Srpskoj (RS).
 Uzroci ovakvog stanja u bh. ekonomiji su jednim dijelom naslijeđeni od prethodnog sistema, a drugim dijelom stvoreni kroz izbor takvog tranzicijskog puta koji odgovara pojedincima koji je stekli kapital tokom ratnih godina i na taj način obezbijedili moć da utiču na vlast i odluke koje ona donosi.

Veze između države i ekonomije (naslijeđene od prethodnog socijalističkog uređenja) u mnogim oblastima se nisu značajno promijenile, niti su definisane jasne granice između privatnog i javnog interesa što je u mnogome doprinijelo postojanju korupcije i u najvišim političko-ekonomskim institucijama u BiH. Simultani razvoj tržišne ekonomije, izgradnja novih političkih i socijalnih institucija i redistribucija socijalnih fondova u poslijeratnom razvoju Bosne i Hercegovine (BiH) stvorile su vrlo plodno tlo za korupciju

U BiH još uvijek dominira birokratski aparat kao rezultat socijalističkog naslijeđa, a koji je kontrolisan od strane službenika koji nemaju osjećaj i fleksibilnost potrebne za nove ekonomske zahvate. Takođe, mnogi zakoni potrebni za razvoj privatnih firmi ili nisu još usvojeni ili ne podržavaju privatnu inicijativu. Pravo svojine još uvijek nije precizno definisano, ugovori se često ne poštuju, a rad sudova je spor, netransparentan i nepedvidiv. Poresko opterećenje je previsoko i neusklađeno sa ekonomskom realnošću firmi. Sve ove karakteristike poslovnog okruženja doprinijele su izbjegavanju obaveza velikog broja firmi prema državi. Možemo reći da je BiH zapala u začarani krug korupcije koja smanjuje javne prihode, potkopava povjerenje javnosti, slabi kredibilitet vlasti i smanjuje vjeru da nove reforme mogu napraviti značajnu promjenu.

Istraživanje TI BIH je indentifikovalo dva oblika korupcije u BiH koji imaju različite efekte na ekonomiju: korupcija u najvišim nivoima vlasti i administrativna korupcija. (Tim oblicima korupcije više je pažnje posvećeno u politikološkoj i sociološkoj analizi u ovoj publikaciji, dok će ovo poglavlje analizirati njihove ekonomske posljedice).

Korupcija u najvišim nivoma vlasti dovodi do toga da velike firme prilagođavaju zakone, uredbe i propise svojim potrebama čime one bilježe visoke stope prometa. Takvo poslovno okruženje guši male perspektivne firme dok nekim firmama, koje imaju diskutabilne poslovne sposobnosti pruža šansu za opstanak. Administrativana korupcija je mehanizam za preživljavanje slabih firmi, koje u normalnim uslovima tržišne konkurencije ne bi mogle opstati, dok uspješnim firmama povećava troškove poslovanja i na taj način deformiše alokaciju društvenih resursa.
Da je domaća javnost dobro informisana o prethodno opisanim pojavama pokazuju i podaci istraživanja TI BiH o najvažnijim uzrocima širenja korupcije. Najveći broj ispitanika ukazao na bezakonje i nepostojanje pravne države kao najvažniji uzrok širenja korupcije (30,9%), zatim slijede opšte siromaštvo (18%) i nemoral i nepoštenje (15,9%). 
Ekonomski troškovi korupcije u BiH

Dok je osnovna definicija korupcije "zloupotreba zvaničnog položaja radi lične koristi", ona se, takođe može definisati i kao nepoštovanje principa 'dužine ruke', koji podrazumjeva da ni lični ni porodični odnosi ne smiju igrati ulogu prilikom donošenja ekonomskih odluka, bilo da te odluke donose ekonomski učesnici na tržištu ili državni službenici.
 Donošenje odluka od značaja za širu društvenu zajednicu pod uticajem vlastitog interesa neminovno proizvodi štetu koju možemo definisati kao ekonomske troškove korupcije.

Ekonomski troškovi korupcije uključuju:

1. Negativan uticaj na investicije i rast;

2. Negativan uticaj na razvoj privatnog sektora;

3. Povećanje administrativnih troškova;

4. Uticaj na javni sektor;

5. Opadanje kvaliteta roba i usluga;

6. Povećanje stope siromaštva;

7. Organizovani kriminal; i

8. Slabljenje kredibiliteta države.

Negativan uticaj na investicije i rast

Poznato je da nestabilnost poslovnog okruženja destimuliše investicije u zemlji. Time što povećava stepen nesigurnosti u zemlji, korupcija utiče na rast efektivnih troškova investiranja čime se smanjuje interes stranih investitora za zemlju. Smanjenje investicija implicira niske stope privrednog rasta što kumulativno i dugoročno utiče na opadanje budžetskih prihoda, stope zaposlenosti, životnog standarda i usporava napredak cjelokupnog društva.

Jedna od glavnih prepreka za strana ulaganja je korumpiranost procesa privatizacije. Prema istraživanju TI BiH, ogromna većina ispitanika smatra da je proces privatizacije protkan korupcijom. U uslovima kada imamo veoma nizak BDP po glavi, kada se nakon pretrpljenih ratnih razaranja i opšteg opadanja ekonomske aktivnosti podsticanje investicija nameće kao imperativ, borba protiv korupcije dobija svoj pravi smisao. Nerealno je očekivati da će doći do privlačenja stranog kapitala u BiH ako čitav državni aparat nosi epitet jednog od najkorumpiranijh u Evropi.

Negativan uticaj na razvoj privatnog sektora

Privatni sektor treba da bude nosilac ekonomskog razvoja u zemljama u tranziciji, a upravo on je posebno izložen negativnom uticaju korupcije. Dok korupcija pogoduje velikim državnim poslovnim sistemima (predstavlja njihov mehanizam za preživljavanje), ona sa druge strane guši privatnu inicijativu.

Privatni sektor u BiH suočava se sa nizom poteškoća u poslovanju. Ove opet mogu da prouzrokuju povećane troškove poslovanja kao i neefikasnost, nefleksibilnost i smanjenje mogućnosti za rast i razvoj. U većini slučajeva korupcija je glavni uzrok tih poteškoća. Problemi koji u svom ishodištu imaju korupciju su:

· komplikovane administrativne procedure koje se mogu skratiti jedino korištenjem 'veza' i podmićivanjem službenika;

· nejednakost u tretiranju privatnih i državnih preduzeća (iz razloga što državna preduzeća služe kao izvor prihoda političkim partijama) i stvaranje uslova nelojalne konkurencije, a time i ekstra profita;

· poslovanje u korumpiranom okruženju deformiše strukturu troškova i onemogućava njihovo planiranje, što firme iz BiH čini nekonkurentnim u poređenju sa stranim firmama, odnosno otežava im izlazak na inostrana tržišta; i

· oslanjanje menadžmenta privatnih preduzeća na korupciju kao najvažniji i najsigurniji instrument za rješavanje problema, čini ih nesposobnim da djeluju u normalnom ekonomskom okruženju. 

Povećanje administrativnih troškova

Poslovanje u korumpiranom okruženju neminovno uključuje i komplikovan administrativni aparat. Ne samo da se povećavaju troškovi poslovanja preduzeća već opada i efikasnost menadžmenta. Procjenjuje se da standardan iznos novca koji firma pojedinačno mora da potroši na podmićivanje službenika prilikom dobijanja raznih dozvola, priključivanja na vodovodnu, kanalizacionu i elektro-mrežu, poslovanja sa sudovima i carinama iznosi 120-609 KM. U strukturi ukupnih troškova prosječne firme, troškovi podmićivanja iznose 18%. S druge strane, menadžeri troše 10,5% svog vremena na komunikaciju sa javnim službenicima.

Ove podatke potkrepljuju rezultati istraživanja TI, koji pokazuju da oko 80% ispitanika smatra da je u ovom društvu neophodno ponuditi nekom službeniku novac, poklon ili uslugu, da bi se uspješno riješio neki problem (za obezbjeđivanje neke komunalne usluge, za dobijanje sudskog spora, za zapošljavanje i sl.). Dublja analiza ovih podataka pokazuje da su ovim plaćanjima najviše pogođeni privatni preduzetnici, posebno u kontaktu sa carinicima, poreskim službenicima i inspektorima (ovi podaci su detaljnije analizirani u narednom poglavlju ovog teksta). 

Uticaj na javni sektor

Korupcija dovodi do pojave prelivanja novca iz javnih u privatne fondove. Može se reći da postoji negativna korelacija između stepena korupcije i stepena naplate javnih prihoda. Pored toga što ima negativan uticaj na kvalitet zdravstva, školstva čak i infrastrukture, smanjivanje javnih prihoda povećava sklonost javnih službenika (u carini, kontrolnim organima, sudstvu i sl.) k uzimanju mita. Time se stvara prostor za djelovanje firmi koje 'love u mutnom'.

Jedan od najizraženijih vidova korupcije u BiH jeste izbjegavanje obaveza prema državi. Ova vrsta korupcije ispoljava se kroz slijedeće vrste ilegalnih postupaka: izbjegavanje plaćanja carine, evaziju poreza i akciza i podmićivanje inspektora. U ovom slučaju mito služi smanjivanju izdataka odnosno troškova za firmu ili pojedinca, a rezultat takvog načina poslovanja je godišnje smanjenje javnih prihoda u BiH za jednu trećinu.
 

Veoma rasprostranjena praksa u našoj zemlji je da pojedinci ili firme koji imaju 'čvrste veze' i naravno finansijska sredstva kojim se te veze održavaju, podmićuju carinike ili poreske službenike, a dobit ostvarena ovakvim poslovanjem dijeli se između obveznika i službenika. Sa jedne strane, na ovaj se način smanjuju budžetski prihodi, a time i mogućnost izdvajanja za javne službe kao sto su školstvo, zdravstvo i sl., a sa druge strane poreski teret se prebacuje na onaj dio stanovništva koji nema ili ne zloupotrebljava svoj službeni položaj ili veze sa državnim službenicima.

Carina

Carine i carinske procedure u BiH spadaju u nadležnost entiteta. Na nivou BiH postoji Državna granična služba, koja je zadužena za kontrolu prelazaka granice, mada se pretpostavlja da u BiH postoji preko 400 ilegalnih grančnih prelaza. Trenutno se uz pomoć međunarodne zajednice (CAFAO program) radi na definisanju saradnje između entiteta u cilju kreiranja i provođenja identičnih zakona na tom nivou koji će regulisati rad carine.
 

Podaci istraživanja javnog mnjenja TI BiH pokazuju da javnost carinu doživljava kao jednu od najkorumpiranijih ekonomskih institucija u BiH (grafikon 29). Od ukupnog broja ispitanika 10,3% smatra da je korupcija najrasprostranjenija u carini, a odmah iza nje slijedi poreska uprava za koju 8,8% ispitanika misli da je najkorumpiranija institucija BiH.


[image: image31.wmf]10.3

8.8

6.9

3.1

2.8

2.3

0

2

4

6

8

10

12

Uprava carina

Uprava prihoda

državna preduzeća

Elektroprivreda RS/FBiH

Telekom/PTT

privatna preduzeća


Grafikon 29 – Rasprostranjenost korupcije po institucijama

Upravo zato je donekle i bespredmetno istraživati ukupan broj ilegalnih graničnih prelaza – sasvim je dovoljno dovesti robu na jedan od glavnih, većih prelaza i podmićivanjem carinika, a prema potrebi i službenika DGS-a (jedina razlika je u dvostrukom trošku po uvoznika) i završiti 'posao' bez većih rizika sa neuglednim i nepristupačnim graničnim prelazima.

Na grafikonu 30 prikazani su stavovi građana BiH u odnosu na carinu. Zabrinjavajući je podatak da samo 1,7% ispitanika misli da u carini postoji veoma malo korupcije, što bi u normalnim uslovima trebalo biti široko rasprostranjeno mišljenje. Ocjena ove institucije značajno varira u zavisnosti od zanimanja ispitanika. Carinu kao najkorumpiraniju instituciju doživljava najveći procenat vlasnika firmi i zaposlenih u privatnim firmama, dok je taj procenat kod zaposlenih u državnim firmama osjetno niži. Značajna razlika postoji i u percepciji korupcije u carini između entiteta. U Republici Srpskoj je znatno veći broj ispitanika koji doživljava carinu kao korumpiranu u odnosu na FBiH. U RS 36% ispitanika smatra da je korupcija mnogo rasprostranjena u carini a u FBiH 37,8%. Da je korupcija veoma mnogo rasprostranjena u carini smatra 51,3% ispitanika u RS u odnosu na 25,9% u FBiH. Ova razlika u percepciji se potvrdjuje i kod ocjene rada zaposlenih na carini, gdje u RS 45,3% ispitanika misli da su gotovo svi carinici korumpirani, dok je taj procenat znatno niži u FBiH i iznosi 20,4%. 

Grafikon 30 – Prisustvo korupcije u carini

Međutim, ocjena zaposlenih na carini je nešto blaža nego ocjena carine kao institucije. 28,7% ispitanika misli da su gotovo svi carinici uključeni u praksu podmićivanja, 36,4% ispitanika je odgovorilo da je većina carinika uključena. Do odstupanja u odnosu na ocjenu carine kao institucije dolazi jer čak 28,4% ispitanika misli da su samo neki carinici uključeni u praksu podmićivanja.

Dati mito da bi izbjegli plaćanje carine spremno je 39,8% ispitanika, dok je 52,5% ispitanika odgovorilo da ne bi platili mito. Veoma je upadljiva razlika kod podjele ispitanika prema visini mjesečnih prihoda, gdje rezultati nedvojbeno ukazuju da su ispitanici sa većim primanjima spremniji platiti mito, i to što su primanja veća, veća je i sklonost da se plati mito. Očekivan je bio rezultat da je čak 50% vlasnika privatnih firmi spremno platiti mito na carini, isto bi učinilo 46,7% zaposlenih u privatnoj firmi, kao i 36,2% zaposlenih u državnoj firmi.

Grafikon 31 – Da li biste platili mito, ukoliko Vam ga nadležni službenik zatraži 

da ne biste platili carinu?
Podatak koji navodi na razmišljane je da je samo 10,1% građana izjavilo da su bili u situaciji u posljednjih godinu dana da carinik od njih traži mito, odnosno 86,3% ispitanika je dalo suprotan odgovor. Da li prilikom plaćanja carine postoji određena standardna procedura tako da mito nije potrebno tražiti, ili građani sami iniciraju takvu transakciju? Prilikom analize ovih podataka treba uzeti u obzir dvije činjenice. Kao prvo, nisu svi ispitanici imali priliku da posluju sa carinom u posljednjih godinu dana. Kao drugo, na ove procente utiče strah od sankcija, jer su u krivičnom zakonu izjednačeni oni koji daju i oni koji primaju mito. Naravno, najviše je privatnika bilo u situaciji da se od njih traži mito u posljednjih godinu dana prilikom carinjenja (23,1%), nešto rjeđe su se u istoj situaciji nalazili zaposleni u privatnoj firmi (17,1%), dok je znatno manji procenat zaposlenih u državnoj firmi (samo 8,3%) od kojih je traženo mito.

Porezi

Kako građani BiH percipiraju rad poreske uprave vidi se na ranijem grafikonu br. 29 koji pokazuje da 8,8% građana BiH misli da je korupcija najrasprostranjenija u ovoj instituciji. Poređenjem podataka o percepciji Uprave prihoda (UP) u FBiH i RS dolazi se do zaključka da se UP doživljava kao manje transparentna u RS nego u FBiH. Od ukupnog broja ispitanika u FBiH, 25,4% misli da je korupcija mnogo raširena u poreskoj upravi, dok je za RS taj podatak 33,8%. Da je UP veoma mnogo korumpirana smatra 34,9% ispitanika u FBiH, odnosno, 37,5% ispitanika u RS.

Prilikom analize podataka o transparentnosti rada UP po entitetima treba imati u vidu da je ovo istraživanje u RS provedeno u vrijeme prikupljanja jedinstvenih indentifikacionih brojeva poreskih obveznika. Loša organizacija ovog procesa, kao i dolazak UP u institucionalni prvi plan, ustvari je uticala na stavljanje UP pod lupu javnosti i nisku ocjenu rada u RS.

Međutim, istraživanja javnog mnjenja u RS iz perioda nakon provedenih akcija prinudne naplate poreza privatnim firmama od strane PU RS pokazuju sasvim drugačije rezultate. Preko 80% građana RS podržava ovu akciju PU, dok se protiv ovih akcija izjasnilo manje od 10% građana ovog entiteta.

Zabrinjavajući je međutim podatak da bi 32,1% građana BiH platilo mito radi izbjegavanja plaćanja poreza (grafikon 32) imajući u vidu da oko 90% istih misli da taj postupak predstavlja korupciju. Uočava se isti trend kao i kod izbjegavanja plaćanja carine, odnosno što su veća mjesečana primanja veći je i procenat onih koji bi platili mito. Taj procenat se kreće od 25,3% kod grupe ispitanika koji mjesečno primaju između 150 i 249 KM do 43% kod grupe ispitanika koji mjesečno primaju između 1000 i 2000 KM. Zaposleni u privatnoj firmi bi u najvećem procentu platili mito (37,8%), 30,8% vlasnika firmi spremno je platiti mito za istu svrhu, dok se 28,5% zaposlenih u državnim firmama ne libi ovog postupka. To ukazuje i na činjenicu da dok je državnim firmama 'zagarantovano' održavanje na tržištu, privatnici su jednostavno prisiljeni da, na potpuno ne-tržišni način, sebi obezbjeđuju opstanak i konkurentnost.

Grafikon 32 – Da li biste dali mito da biste platili manji porez?

Samo 8% ispitanika je izjavilo da je u posljednjih godinu dana od njih zatraženo mito od strane poreznika, a čak 87,8% ispitanika je dalo suprotan odgovor. U 23,6% slučajeva mito je traženo od privatnog preduzetnika, u 9,1% slučajeva od stručnjaka, a u 8,5% slučajeva od službenika. Razlika je takođe naglašena kod podjele ispitanika po radnom statusu, gdje su poreznici tražili mito od 25% vlasnika firmi, odnosno samozaposlenog; zaposleni u privatnoj firmi bili su u ovoj situaciji u prošloj godini u 15,2% slučajeva; a kod zaposlenih u državnoj firmi je taj podatak iznosio 6,1%. Ti su podaci daleko relevantniji, jer se svi građani ne suočavaju direktno s radnicima PU.

Grafikon 33 – Ako ste u posljednjih godinu dana bili u situaciji da se od Vas traži mito, da li je to bilo od strane poreznika ili inspektora?
Pitanje je kako se vlasti nose sa utajama poreza. U kompleksnom poreskom sistemu ona je prije svakodnevna pojava nego izuzetak. Poreske olakšice koje su date za strana ulaganja se veoma često zloupotrebljavaju. Nerijetko se firme registruju kao strana ulaganja, posluju dok traje period poreskih olašica, nakon toga se zatvaraju i registruju ponovo pod novim imenom. Ovo je posebno prisutno među građanima koji su ostvarili dvojno državljanstvo s nekom od susjednih ex-jugoslovenskih zemalja, a sada koriste razne zakonske nedorečenosti da bi ostvarili vanredne prihode i oštetili budžete za ekvivalentan iznos. Konkretna mjera za prevazilaženje ovakvih manipulacija je postepeno uvođenje PDV (porez na dodatnu vrijednost), što se planira kroz naredne tri godine.

Mnogi preduzetnici doživljavaju plaćanje poreza opterećenjem i odlučuju se za utaju poreza kao ne-tržišni način opstanka. Ovdje se prvenstveno radi o sitnijim preduzetnicima. S druge strane, preduzetnici koji su pod okriljem rata i uz naklonost vladajućih političkih partija stekli ogromno bogatstvo, nemaju problema sa opstankom na tržištu pa se to ne može smatrati razlogom zbog kojeg oni izbjegavaju plaćanje poreza. Razlozi za to su nešto drugačije prirode. U ranijem periodu, bogatstvo i način na koji su ga stekli obezbjeđivali su im moć da se postave iznad zakona i da svjesno izbjegavaju plaćanje poreza jer sistem nije imao snage da ih primora na to. Tokom vremena, došlo je do akumuliranja obaveza tako da su ovi preduzetnici postali najveći dužnici države po osnovu neplaćenih poreza. To danas predstavlja osnovni motiv za izbjegavanje plaćanja poreza jer su iznosi zaostalih obaveza, uz obračun zateznih kamata, dostigli astronomske cifre i njihova isplata bi ugrozila normalno poslovanje tih preduzeća.

Većina poreskih utaja ostvaruje se švercom akcizne robe kao što su nafta i naftni derivati, duvan, alkohol, kafa, lijekovi, zlato i sl. Zbog dualnog sistema oporezivanja, prethodno spomenute robe se prikazuju kao da su upućene u drugi entitet, tako da se ne mogu oporezovati zbog slobodnog toka ljudi i robe između entiteta, a u stvari ne prelaze granicu entiteta i prodaju se u istom, tako da porezi na njih nikad ne budu plaćeni.

Još jedna slabost poreskog sistema su tzv. 'fantomske firme' koje posluju sa poreskim dugom sve do sporo provedenog bankrotstva, zatim nestaju, da bi se nakon toga ponovo registrovale na ime nepostojeće ili preminule osobe.

Vlasti se najviše oslanjaju na inspekcije kad je riječ o sprečavanju utaje poreza, ali često su te iste inspekcije i same korumpirane kao što se vidi na grafikonu broj 34. Doskora, kazne za korumpirane inspektore su bile minimalne, nisu postojale, ili su se čak tolerisale, ali se ovaj proces počeo mijenjati u RS početkom 2002. godine, što bi moglo predstavljati dobru startnu podlogu za buduće promjene. 

Pored toga, preduzimaju se redovne aktivnosti da se prekinu lanci ilegalne trgovine i da se onemogući prodaja neoporezovane robe na ulici i pijacama. Međutim, ove akcije najčešće pogađaju najsiromašnije koji su primorani da rade na ulici ili pijaci da bi preživjeli. Očekuje se da se sa poboljšanjem poreskog sistema i sistema socijalne zaštite ovakav način trgovine postepeno legalizuje.

Inspekcijski organi

Pored izbjegavanja plaćanja carina i poreza postoji još jedan 'popularan' način smanjivanja troškova poslovanja, a to je nepoštovanje raznih vrsta propisa (neprijavljivanje radnika, nepoštovanje higijenskih ili tehničkih propisa i sl), što se previđa podmićivanjem inspektora.

Razlika u percepciji korupcije u ovoj oblasti između entiteta je veoma naglašena. U RS 41% ispitanika misli da su gotovo svi službenici u ovim organima uključeni u korupciju, dok takvo mišljenje dijeli 28,3% ispitanika u FBiH. Takođe, u RS je veći procenat onih koji misli da je većina uključena (37,8%), dok taj procenat u FBiH iznosi 32,3%. Samo 1,5% ispitanika u RS misli da u ovim institucijama nema korupcije, dok je taj procenat u FBiH 6,4%. 


[image: image36.wmf]32.5

34.1

23.7

4.8

5

0

5

10

15

20

25

30

35

gotovo svi su uključeni

većina je uključena

samo neki su uključeni

gotovo nijedan nije uključen

ne zna, odbija


Grafikon 34 – U kojoj mjeri su inspekcije i kontrolni organi uključeni u praksu podmićivanja?

Opadanje kvaliteta roba i usluga

Iako se plaćanje mita može učiniti kao jednostava doplata ili jedan oblik 'oporezivanja', postoji značajna razlika koja se mora imati u vidu. Dok plaćanje poreza i taksi povećava budžet, a samim tim i mogućnost poboljšanja kvaliteta usluga koje pružaju budžetski korisnici, dotle plaćeno mito završava u individualnom džepu i vodi samo poboljšanju životnog standarda pojedinca koji prima mito. Pored toga, tolerisanjem korupcije od strane javnosti se kvalitet usluga znatno pogoršava s ciljem da se na taj način iznudi plaćanje mita, a da bi se dobile bolje usluge.

Korupcija (neplaćanje carina i poreza i sl.) smanjuje prihode države, a time i mogućnost investicija u zdravstvo, školstvo i sl. Oskudica u sferi ovih djelatnosti dovodi do veće sklonosti primanju mita i slabijem kvalitetu usluga. Na taj način siromašniji dio stanovništva nije u mogućnosti da sebi priušti ni najosnovnije uslove za normalan život kao što je npr. kvalitetna ljekarska usluga, pravedan sudski postupak, kvalitetno obrazovanje i sl.

Istraživanje TI BiH pokazuju da je stepen korupcije u institucijama koje obezbjeđuju ovakav tip usluga veoma visok. Grafikon 35 prikazuje procenat ispitanika koji ove institucije smatra najkorumpiranijim.

Grafikon 35 - U kojoj od slijedećih institucija je korupcija najrasprostranjenija?

S druge strane, slaba kontrola uvoza (tačnije porijekla i kvaliteta proizvoda koje se uvoze), dovodi do povećanog prisustva roba sumnjivog kvaliteta na tržištu BiH. U velikom broju slučajeva, one se uvoze bez plaćanja propisanih dadžbina što ih čini jeftinijim u odnosu na domaće, kvalitetnije robe. Posljedice ovoga su dvojake. Prvo, niska kupovna moć koja primorava stanovništvo da se pri odlučivanju u kupovini rukovodi uglavnom cijenom čini ove proizvode češćim izborom potrošača. Zvuči paradoksalno, ali korupcija u ovom slučaju doprinosi povećanju rizika po zdravlje stanovništva. Drugo, njihova nerealno niska cijena istiskuje domaće proizvođače sa tržišta čime se stvara dodatni prostor na strani ponude, koji se popunjava povećanim uvozom nekvalitetnih roba.

Povećanje stope siromaštva

Za većinu pojedinaca i domaćinstava vidljiva posljedica tranzicije predstavlja opadanje njihovog životnog standarda. S jedne strane siromaštvo generiše korupciju tako što siromašne zemlje nemaju dovoljno sredstava za njeno suzbijanje. S druge strane, korupcija doprinosi siromašenju kako stanovništva, tako i države u cjelini.

Iako je moguće identifikovati brojne faktore koji doprinose povećanju nejednakosti, korupcija predstavlja jedan od najznačajnijih. U ranim fazama tranzicije uslijed neregulisanih ekonomskih odnosa stvoreno je pogodno tle za rast korupcije (koja je naslijeđena iz prethodnog socijalističkog sistema). Došlo je do naglog bogaćenja jednog sloja stanovništva, koji je korupciju iskoristio kao instrument za sticanje bogatstva. U ovom periodu dolazi i do siromašenja srednjeg sloja te do nastanka jaza između bogatih i ostalih. Rat u BiH doveo je do potpunog iščezavanja srednjeg sloja, a sa druge strane ustoličio se sloj novopečenih biznismena koji su svoj ogoman kapital stekli zahvaljujući ratnom profiterstvu i korupciji.

Budući da korupcija negativno utiče na stope ekonomskog rasta, dolazi do slabljenja glavnog faktora koji bi mogao ljude izvući iz siromaštva. Dodatno, korupcija ima direktan uticaj na uslove života siromašnih. Posljedice korupcije najviše osjeća dio populacije koji ima najniža primanja, jer iznosi mita, koji su manje-više ustaljeni, odnose najveći procenat njihovog dohotka i pogađaju ih znatno više nego dijelove populacije sa višim dohotkom. Plaćanje mita smanjuje kućni budžet i onemogućava planiranje budućih izdataka. Na taj način, smanjuje se mogućnost pristupa javnim uslugama kao sto su: zdravstvena zaštita, obrazovanje, pravna sigurnost i sl., pa su mnoge siromašne porodice primorane da prestanu koristiti javne usluge, što vodi srozavanju ionako niskog životnog standarda. Ovakva pojava čini život za siromašne porodice skoro nepodnošljivim i nije čudno što se veliki broj porodica odlučuje da napusti BiH u potrazi za boljim i sigurnijim životom.

S druge strane, korumpirana vlast vrši nepravednu raspodjelu postojećih budžetskih prihoda u cilju svojih interesa, čime se jos više povećava oskudica u školstvu, zdravstvu, sudstvu i drugim javnim djelatnostima, što vodi daljem padu životnog standarda. Najbolja ilustracija stanja u BiH su ekonomski pokazatelji koji ukazuju na visinu životnog standarda stanovništva. Stopa nezaposlenosti u FBiH je iznosila 39,9%, a u RS 40,9% u septembu 2001. godine. U isto vrijeme prosječna plata u FBiH je iznosila 445 KM, a u RS 309 KM.

Istraživanje percepcije korupcije provedeno od strane Svjetske banke u 2000. godini pokazuje da 60% ispitanika misli da je glavna posljedica korupcije da bogati postaju bogatiji a siromašni jos siromašniji. Da korupcija najviše pogadja najsiromašnije pokazuju i rezultati istraživanja TI BiH. Ako strukturu stanovništva posmatramo po visini mjesečnog prihoda domaćinsta uočava se trend povećanja spremnosti da se plati mito sa povećanjem mjesečnih primanja u slijedećim situacijama: da se plati manji iznos carine i poreza, da se ostvari pravo na povrat imovine, da se dobije sudski spor, za dobijanje bolje ljekarske usluge, obezbjeđenje komunalne usluge i da se izbjegne kazna za saobraćajni prekršaj. Ovakvi rezultati su sasvim logični ako uzmemo u obzir da mito od 100 KM predstavlja 5% prihoda osoba sa primanjima od 2000 KM, ali onima koji imaju plate između 100 i 200 KM ovaj iznos odnosi pola ili čak cijelu mjesečnu zaradu.

Posebno interesantne su razlike u mišljenju koga treba kažnjavati, što je prikazano na grafikonu 36. Uočljivo je da ispitanici koji imaju mjesečna primanja iznad 2000 KM smatraju da osobe koje nude mito ne treba kažnjavati.

Grafikon 36 – Koga treba kažnjavati?

Istraživanja provedena od strane IMAS-a (Institute of Marketing and Polls) u januaru i februaru 2002. godine pokazuju kako građani doživljavaju bh. realnost.
 Poredeći ekonomsku situaciju građana BiH sada i prije godinu dana zanemarljiv broj ispitanika je odgovorio da im je puno bolje sada (1,3% u FBiH i 2,2% u RS). U poređenju s tim, još je alarmantniji podatak da je značajan broj ispitanika ocijenio sadašnju situaciju nešto lošijom (22,1% u FBiH i 24,3% u RS), odnosno mnogo lošijom (10% u FBiH i 18,7% u RS) u odnosu na prethodnu godinu.

Organizovani kriminal

U posljednjih nekoliko godina napravljeno je više pokušaja da se procijeni šteta prouzrokovana korupcijom i organizovanim kriminalom u BiH. Predstavnici Međunarodnog monetarnog fonda tvrde da se u BiH godišnje izgubi 230 miliona dolara zbog šverca cigaretama i da vlasti pokazuju malo interesa za taj problem. Republika Srpska izgubi godišnje oko 100 miliona dolara zbog šverca cigaretama i jos 50 miliona dolara na šverc alkoholom i naftom. Za poređenje, godišnji budžet RS je približno 400 miliona dolara.
 Ove aktivnosti se u BiH uglavnom vezuju za djelovanje organizovanog kriminala.

Prije nego se pređe na analizu ekonomskih posljedica njegovog postojanja, neophodno je preciznije definisati sadržaj samog pojma 'organizovani kriminal'. Ključni kriterijum za definisanje organizovanog kriminala jeste postojanje kriminalne organizacije kao subjekta ilegalne aktivnosti te uvid u koristi i ciljeve zbog kojih se te aktivnosti vrše od strane jedne ili više osoba koje propadaju ili su povezane sa tom organizacijom. Dakle, organizovani kriminal postoji tamo gdje postoje kriminalne organizacije.

Uzroci nastanka organizovanog kriminala u BiH su slijedeći:

· Rat u BiH doprinio je stvaranju okruženja koje predstavlja plodno tle za razvoj organizovanog kriminala. Došlo je do opadanja životnog standarda stanovništva, slabljenja institucija države i iskrivljenog shvatanja morala. Ratni profiteri koji su na nelegalan način stekli ogromna bogatstva i moć u vihoru rata, nastavljaju da plove istim kursom i u poslijeratnom periodu. Oni se transformišu u lokalne moćnike koji iza paravana privatnih imperija nastavljaju da uvećavaju bogatstvo baveći se organizovanim kriminalom. 

· Velika nezaposlenost, niske plate kao i velika količina naoružanja kod stanovništva navode pojedince da se odlučuju na bavljenje organizovanim kriminalom jer se na taj način, prema njihovom shvatanju, lakše dolazi do sredstava za život. Osnovna deviza u ovom slučaju postaje: "Ono što ovako zaradim za mjesec dana na legalan način ne bih uspio za cijeli život".

· Geografski položaj BiH predstavlja faktor koji pogoduje razvoju pojedinih oblika organizovanog kriminala (šverc ljudima i oružjem).

· Kontrola prelaska granice je bila neefikasna u poslijeratnom periodu jer je u toku bio proces uspostavljanja institucija BiH. U novije vrijeme primjetne su pozitvne promjene u ovoj oblasti ali je potrebno još mnogo napora da bi se stvorio efikasan sistem kontrole.

· Nepostojanje adekvatnih zakona za borbu protiv organizovanog kriminala sputavali su postojeće institucije da u toku rata, a i u poslijeratnom periodu, pokrenu borbu protiv organizovanog kriminala. U novije vrijeme sitematski se radi na usvajanju adekvatnih zakona i njihovom usklađivanju između entiteta.

· Korumpiranost sudstva, policije i kontrolnih organa (grafikoni br. 29 i 35) doprinsi širenju mreže organizovanog kriminala. Nerijetko službenici ovih institucija i sami predstavljaju kariku u lancu organizovanog kriminala čime se stvara sprega između kriminala i državnih institucija.

Svjesnost javnosti o postojanju organizovanog kriminala u BiH pokazuju i rezultati istraživanja TI BiH, što se vidi i na grafikonu 37. 

Grafikon 37 – Da li u BiH postoji organizovani kriminal?
Na slijedećem grafikonu predstavljeni su odgovori građana zamoljenih da ocjene rasprostranjenost pojedinih oblika organizovanog kriminala u BiH ocjenama od 1 do 5. Kao najviše rasprostranjeni percipirani su šverc akciznim robama (duvanom, alkoholom i naftom) sa prosječnom ocjenom 4,57 i šverc drogama sa prosječnom ocjenom 4,52.

Može se uočiti da su ocjene približne u slučaju klasifikacije ispitanika po godinama, zanimanju i visini primanja, ali u slučaju klasifikacije po radnom statusu rezultati pokazuju da se vlasnici firmi osjećaju najviše pogođeni organizovanim kriminalom, što je veoma problematično za stvaranje povoljnog poslovnog ambijenta.

Grafikon 38  –  Prosječna ocjena rasprostranjenosti pojedinih oblika organizovanog kriminala (skala od 1 do 5)

Jedna od osnovnih prepreka suzbijanju kriminala u BiH je činjenica da je kontrola kriminala u nadležnosti entitetskih vlasti i da je do skora saradnja na državnom nivou bila minimalna ili nije uopšte postojala. Krivični zakon je takođe dizajniran na entitetskom nivou, tako da možemo reći da u BiH postoje dva paralelna sistema krivičnog prava. Ovakvo stanje u pravosudnom sistemu ostavlja nedefinisan prostor koji se uveliko zloupotrebljava za kriminalne radnje. Međutim, postoji inicijativa Ministarstva civilnih poslova i komunikacija, zajedno sa još pet ministarstava i u saradnji sa OHR (Office of the High Representative - Kancelarija Visokog predstavnika za BiH) da se predloži krivični zakon BiH koji bi regulisao kriminal i korupciju među entitetima, tj. na nivou države.

Slabljenje kredibiliteta države

Korupcija erodira povjerenje u institucije države, što ima povratni uticaj na mogućnost države da se bori protiv korupcije. Dodatnu opasnost predstavlja povećanje stope kriminala, kako organizovanog tako i sitnog. Ukoliko postoji sumnja u mogućnosti institucija države da obezbijede sigurno i stabilno poslovno okruženje, strani investitori tretiraće datu državu kao zonu visokog rizika za ulaganja. 

Dva su osnovna razloga zašto pokušaji vlasti da smanji korupciju u vremenskom periodu koji se analizira u ovom radu nisu uspjeli: prvi, borba protiv korupcije nije bila sistematska i drugi, previše naglaska se stavljalo na pronalaženje i eventualo kažnjavanje pojedinaca, a nije se radilo na stvaranju institucionalnih rješenja koja bi djelovala preventivno na korupciju.

Da su vlasti radile na pojedinačnim slučajevima korupcije pokazuju slijedeći statistički podaci o privrednom kriminalu u 2001. g. U FBiH podignute su 13.183 optužnice plus 4.419 iz prethodnih godina, na osnovu kojih su osuđene 6.892 osobe od čega je njih 1.564 pritvoreno. Procjenjena ukupna šteta uzrokovana ovim privrednim kriminalom u FBiH iznosi 27.734.621 KM. U RS je podignuto 11.997 optužnica plus 2.211 iz prethodnih godina. Ukupno 5.049 osoba je osuđeno od kojih 1.006 na kaznu zatvora. Ukupno procjenjena šteta za RS iznosi 12.661.000 KM.

Međutim, predizborna obećanja o borbi protiv korupcije koja podrazumijevaju samo rješavanje pojedinačnih slučajeva i zvučne naslove u novinama koji prate ovakve akcije nisu dovoljna. Toga su svjesni i građani BiH koji su napore vlasti da iskorijeni korupciju među privrednicima i državnim činovnicima ocijenili veoma loše. Naredna tabeli sumira odgovore na pitanje da li vlast čini ozbiljne napore da iskorijeni korupciju unutar ovih društvenih grupa (prema podacima istraživanja TI BiH) :

	%
	DA
	NE
	NE ZNA

	Među privrednicima
	25,9
	61,6
	12,5

	Među višim državnim činovnicima
	21,1
	67,1
	11,8

	Među nižim državnim činovnicima
	26,0
	61,1
	12,9


Tabela 16 – Da li sadašnja vlast čini ozbiljne napore da iskorijeni korupciju 

među navedenim grupama?

Da bi došlo do poboljšanja kredibiliteta države neophodno je stvoriti efikasnu anti-korupcionu strategiju koja bi trebala obuhvatati slijedeće:

· Podizanje svijesti javnosti i stvaranje klime netolerisanja korupcije. Prva faza u stvaranju efikasne anti-korupcione strategije je podizanje svijesti javnosti o štetnosti korupcije i edukacija građana kako da se bore protiv korupcije. Jedan od rezultata istraživanja TI BiH koji najviše zabrinjava je spremnost građana BiH da plaćaju mito za razne usluge koje bi se trebale dobijati regularnim putem bez posredovanja (zaposlenje, bolje komunalne usluge, bolje ljekarske ili advokatske usluge i sl). Ovakvi podaci ukazuju na neophodnost podizanja svijesti javnosti da tolerancija korupcije vodi samo podizanju visine mita (veća tražnja – veća cijena), snižavanju životnog standarda (kroz odliv sredstava u privatne džepove), stvaranju 'nedodirljivih' pojedinaca i uopšteno pretvaranju korupcije u način života.

· Izgradnja povjerenja javnosti u institucije države kroz učešće predstavnika civilnog društva u vlasti. Druga faza je povećanje pritiska na političare koz uvođenje predstavnika civilnog društva u monitoring rada državnih organa. Građani mogu učestvovati u politici putem glasanja, učlanjivanja u političke partije ili mogu uticati na vlasti kroz organizacije civilnog drustva (nevladine organizacije) koje podržavaju određene interese i vrše pritisak na vlasti. Prvi korak koji je potrebno napraviti u ovom pravcu je uvođenje transparentnosti u rad predstavnika vlasti od najnižih do najviših nivoa, tj. stvaranje mogućnosti da građani BiH budu informisani šta rade ljudi za koje su oni glasali i koje finansiraju plaćanjem poreza. Drugi korak je da građani kroz različite nevladine organizacije pomno prate rad i odluke vlasti, da se o tome redovno obavještava javnost putem nezavisnih sredstava informisnja i na taj način spriječe rješenja vlasti koja nisu u interesu šire javnosti.

· Stvaranje povoljnije klime za ekonomski razvoj. Jedna od nužnih stvari koja se mora uraditi je smanjivanje tereta koje nose firme i pojednostavljenje pravne procedure legalnog poslovanja za firme (procedure registracije, računovodstva, previsoke poreske stope i carinska opterećenja) što ce umnogome umanjiti obim sive ekonomije u BiH i povećati broj firmi koje posluju legalno i plaćaju poreze, što će dalje voditi nizu strukturnih promjena – povećanju budžetskih prihoda, povećanju standarda života itd. Ove reforme takođe podrazumijevaju i izgradnju sistema adekvatnih mjera da se zaštite osnovne ekonomske slobode, prava pojedinaca i preduzetnika. Ovaj sistem vrijednosti treba da uključuje i efikasnost, ekonomsku disciplinu, zaštitu svojine i obavezu poštovanja ugovora, kao i sankcije u suprotnom slučaju. S druge strane, promjene kao što su stvaranje stabilne i predvidive zakonske regulative, dobre i brze administrativne usluge, efikasan sudski sistem i smanjivanje korupcije su neophodne i da bi domaće tržište počelo normalno funkcionisati, ali i da bi se privukli strani investitori. 

· Borba protiv organizovanog kriminala. Za eliminaciju korupcije u ekonomiji BiH potreban je sistematski pristup rješavanju problema jer je ovo područje postalo veoma atraktivno za međunarodni kriminal (prodaju oružja, droga, roba nepoznatog porijekla, pranje novca, trgovinu ljudima i sl.), pa je korupcija pustila jake korijene u sve sfere ekonomskog, političkog i društvenog života. Upravo zbog toga neophodno je razviti saradnju s međunarodnim institucijama i susjednim zemljama, posebno sa Hrvatskom, Srbijom i Crnom Gorom. Takođe, BiH mora usvojiti moderne standarde u pogledu spriječavanja trgovine drogom, krijumčarenja oružjem, pranja novca i organizovanih mreža ukradene robe po ugledu na ekonomski razvijene zemlje. 

· Izgradnja institucija. U jednom dijelu javnih funkcija, koji se bavi fiskalnim upravljanjem, počelo je zavođenje reda kroz institucionalizaciju funkcija, te povećanje transparentnosti. Prije svega pohvalno je uvođenje trezora na nivou kako zajedničkih institucija, tako i entitetskih vlada. S početka 2001.g. takođe je profukcionisala i institucija vrhovne revizije, koja kroz redovne nezavisne izvještaje skupštinama na svim nivioma vlasti, obavještava o javnoj potrošnji. Ti su izvještaji doprinjeli uvođenju i jačanju discipline u javnim službama, a zajedno sa trezorskim načinom upravljanja prihodima građana, došlo je do bitne racionalizacije troškova. Ostale promjene odnose se na carinski i poreski sistem, koji u slučaju prvog uživaju značajnu tehničku podršku donatora, a kod drugog čvrstu inicijativu domaćih organa, te posebno u RS. Uvođenje transparentnosti i odgovornosti u radu ove dvije institucije, kao ključnih izvora javnih prihoda, omogućava se kako proširenje osnovice, tako i linearno smanjenje stopa i carina i akciza i poreza, što će srednjoročno smanjiti opterećenja na budžete fizičkih i pravnih lica. Navedene pojave isto tako stimulišu prevođenje sive ekonomije u formalne tokove.

Svojinska transformacija

Tranzicija sa svojim specifičnostima otvara brojne bulevare korupcije, koji nisu trasirani u zemljama tržišne privrede. To se prije svega odnosi na samu svojinsku transformaciju, pri čemu većina dominantnih državnih subjekata mijenja titulare, a neke od javnih službi i institucija ili prestaju da postoje, ili to nastavljaju u bitno izmjenjenom obliku. Koliko je korumpirana polazišna faza, tako je bitno njeno suzbijanje i u prelaznoj fazi, ali i pozicioniranje pojedinačnih institucija i zakona po obavljenoj tranziciji.

U Bosni i Hercegovini su malobrojne snage koje podržavaju radikalne ekonomske reforme, a prije svega privatizaciju i dominaciju privatne inicijative, već se kroz svoje etatističke težnje ustvari opiru tranziciji, nerijetko iz ličnih ili elitističkih interesa. Prezentovanjem ovakve politike unutar nacionalnih strateških okvira, definišu se ključne političke odrednice većine vladajućih garnitura od Dejtona na ovamo: nacional-socijalističke partije s dogmatskim kronizmom. Pod takvom vlašću na svim stranama, BiH je propustila skoro pet godina predviđenih za tranziciju, pored još skoro pet ratnih, čime je dodatno unazadila svoje građane; spoljni dug i trgovinski deficit povećala; a umanjila jedino realne vrijednosti privrednih subjekata i ekonomskih potencijala. Jaz između siromašnih i sve uže niše sve bogatijih elita, porasao je uz dodatno međunarodno zaduživanje, koje je većinom finansirala bh. dijaspora i donatorska zajednica, praktično subvencionišući rastuću korupciju, tj. kriminal.

Otpor promjenama

Povlašćeni položaj preduzeća u državnom vlasništvu i nelegalne koristi koje time ostvaruju kako njihovi direktori, postavljeni po osnovu partijske pripadnosti, tako i te iste političke partije, koje se time finansiraju, već na personalnom nivou odbacuju svaku sklonost promjeni ovakvog stanja. Dalji interesi koji se ostvaruju kroz namještene tendere, licitacije, subvencije, kredite koji su ustvari nepovratne finansijske injekcije itd. čine privatizaciju manje atraktivnom i neizvjesnijom opcijom.

Dijagnostička studija Svjetske banke se detaljnije bavila navedenim fenomenima, pa tako podaci iz 2000.g. ukazuju da je oko 2,5% od ukupnog prometa državnih preduzeća prebacivano na račune političkih partija koje su i postavile rukovodstvo. Prethodne pretpostavke potkrepljuje i naredna statistika iz istog izvora. Za razliku od privatnih preduzeća, od kojih je oko 28% potpisivalo ugovore sa državnim institucijama, više je od pola velikih državnih preduzeća sklapalo takve poslove. Subvencije je primalo 76% državnih, i dvostruko manji broj privatnih firmi. 27% prihoda velikih državnih subjekata dolazi od prodaje javnim institucijama, dok su privatnici opet značajno manje orjentisani ka državnom sektoru. Na javne tendere izlazi skoro pola državnih preduzeća i manje od 20% privatnih, pošto se unaprijed zna da je konkurencija nelojalna i da su državna preduzeća favorizovana (najveći broj odgovora upravo ovo navodi kao razlog za neučešće). Privatnici moraju više i češće da podmićuju da bi se pozicionirali na tržištu, čime se kako stvara otežano poslovno okruženje po njih same, tako i destimuliše bilo kakav razvoj i jačanje privatnog sektora.

Ovakvi nas pokazatelji navode na slijedeće zaključke: privatizacija postaje moguća, samo u trenutku kada same političke elite dožive tranziciju i iznađu moduse da veći nelegalan profit ostvaruju tim putem, nego kroz sadašnje iskorištavanje državnih resursa. Objektivan trošak pri tom im čine pritisak javnosti i međunarodne zajednice, Sporost u izgradnji kapaciteta elite da korist crpe iz same svojinske transformacije, uslovila je produžetak agonije kroz državno vlasništvo i sukob interesa, nepotizam i kronizam koji su bili zastupljen dominacijom nad privredom i državnim subjektima.

Direktne konsekvence ovakvo krajnje neodgovornog i strukturno destruktivnog ponašanja bilo je sputavanje razvoja privatnog sektora, marginalizacija bilo kakve privatne inicijative, kontinuirano skidanje aktive sa bilansa stanja državnih preduzeća i njihovo siromašenje, obezvrjeđivanje državnog kapitala i samim tim i bezsvrsishodnost procesa privatizacije.

Daleko dramatičnije, dugoročne i indirektne posljedice su: spriječavanje ulaska svježeg kapitala, gubitak drugih tržišta za domaće subjekte, kranje nepovoljna poslovna klima u zemlji, neulazak stranih investicija, neinteresantnost bh. tržišta, otpuštanje radne snage i zatvaranje proizvodnih pogona, paraliza privrednog sistema, odliv mozgova i odlazak mladih ljudi iz zemlje, te siromašenje građana koji su u krajnjoj instanci finansirali ili će tek kroz poresku politiku da finansiraju navedene gubitke. Dakle, troškovi su višestruki, ali što je najvažnije neće se moći sanirati u kraćem vremenskom periodu, već onom mjerljivom generacijski.

Proces privatizacije

U trenutku kada se stekla dovoljno velika korist od iscrpljivanja državnih preduzeća i kada je domaća i međunarodna javnost izvršila dovoljno snažan pritisak da se s reformama ipak krene, korist od privatizacije kao i trošak njenog odlaganja prevazišli su tadašnju korist od produžetka monopolističke pozicije, koja je opadala svakim danom njenog obezvređivanja. S druge strane, rapidno su se proučavale tranzicijske zakonitosti i načini sticanja vanrednih profita ovim putem. Time je privatizacija mogla da počne. Akteri su ostali isti i uglavnom se ogledaju u političkim partijama, sa svojim isturenim pojedincima, koji sada preuzimaju teret kronističkog finansiranja u prelaznom periodu, sa doduše neizvjesnim završetkom.

Nakon što se izgubilo više godina u odabiru modela privatizacije, koji je najmanje bitan faktor u obezvređenoj privredi, stavljanjem preduzeća na tzv. stratešku listu, njihova vlasnička transformacija ponovo je odložena na neki vremenski neizvjesan period. Masovna privatizacija, putem sertifikata i vaučera, samo je slila bezvredan titular u privatizacione fondove, tj. do građana. Moglo bi se čak govoriti i o negativnim vrijednostima, tj. privatizaciji duga. Neke manje firme su direktno prodane na licitacijama, u kojima su učestvovali isključivo pojedinci koji su dotada stekli izvjesan kapital. Međutim, tranziciji ne treba gledati u zube, pa tako niti polagati mnogo pažnje na porijeklo kapitala, jer je osnovni cilj ipak izvršiti privatizaciju, čime i ojačati dominaciju privatnog sektora, te pokrenuti privredu i ekonomski rast. Neizbježno je da će se pritom pojavljivati kapital sumnjivog izvora, koji je često stican i na tuđoj ratnoj muci i/ili dodatnom siromašenju već ugroženih slojeva stanovništva, ali je i takav kapital bolje aktivirati u zemlji, nego ga prepustiti privatnim off-shore računima. Ovakva pretpostavka nipošto ne isključuje bilo čiju odgovornost u sticanju ovakvih dobiti, niti stimuliše pasivnost sudskih organa oko njenog ispitivanja.

Tzv. strateška preduzeća postaju ona koja su ili profitabilne monopolističke komunalne usluge, kao npr. telekom, ili cash-cows (tzv. kapitalne 'krave muzare') poput pivara i hotela s jedne strane, a s druge industrijski giganti koji su odavno izgubili tržišta, čija je čitava radna snaga na 'listama čekanja' odnosno de facto nezaposlena. Za ove posljednje, izvršna vlast u strahu od socijalnih nemira, a time i izbornih poraza, odluku o likvidaciji prepušta skupim stranim konsultantima, prebacujući odgovornost na druge, strane institucije, a abolirajući sebe. U toj grupaciji, doduše postoje i neki konglomerati čije će restrukturiranje dovesti do odvajanja malobrojnog zdravog tkiva, s ekonomskom budućnošću, što predstavlja realnu opasnost po takva obećavajuća jezgra, ukoliko njihova privatizacija nije strogo kontrolisana i nezavisno praćena, jer bi takve firme mogle da podijele sudbinu profitabilnih strateških preduzeća. A ona je slijedeća: nakon što dužeg odlaganja privatizacije i kontinuiranog crpljenja višestruke koristi od ovih subjekata, preko politički postavljenih upravnih odbora i direktora, na red dolazi i prodaja. Međunarodni tenderi, javne prodaje i sl. često su samo maska za već postignut 'dil' u kom su poznati procenti mita, uslovi menadžerskog restrukturiranja (tj. zadržavanje nekih kadrova na određeno vrijeme), razni transferi na privatne račune 'dil-mejkera' i poslovanje takvih subjekata nakon privatizacije.

Stoga ne čude novinski napisi o niskim prodajnim cijenama, netransparentnom praćenju višegodišnjeg procesa dokapitalizacije, novog zapošljavanja itd. Garancije da će se privatizacioni projekti zaista i osvariti, minimalne su i nestabilne. Sporenja oko same prodaje, koja nerijetko završavanju i na Ustavnom sudu, govore o masovnim neregularnostima, netransparentnosti procesa i najasnoći pravila transformacije. Sve ovo, opet strukturno, udaljava potencijalne strane investitore, a na BiH baca stigmu krajnje nesignurne, korumpirane i poslovno nepovoljne sredine, što uz već poznate probleme malog, iscjepkanog i siromašnog tržišta, građane opet na duži period odvaja od održivog ekonomskog rasta.

Sud javnosti

Ispitivanje Transparency International BiH pokazuje da su ti isti građani upravo visoko svjesni navedenih problema i štete uzrokovane ovakvim rukovođenjem privatizacije. Iako niti jedna tranzicija nije mogla da udovolji svakome i da se širi slojevi nađu zadovoljnim njenim tokom, gradacije ipak postoje. BiH je tu izgleda stala rame uz rame sa najlošijim primjerima svojinske transformacije. Na pitanje kako bi ocijenili dosadašnji tok privatizacije, građani BiH odgovaraju na slijedeći način:

Grafikon 39 – Kako biste ocijenili dosadašnji tok privatizacije u BiH?

Pritom je 86,3% stanovnika Republike Srpske izjavilo da je privatizacija veoma ili uglavnom neuspješna, dok je u Federaciji BiH 70,8% do iste te mjere nezadovoljno. Ovo govori i o tome da je političko rukovodstvo RS u kritičnim trenucima bilo pod manjom lupom javnosti i korektivnog faktora zvanog međunarodna zajednica, te da su shodno tome i rezultati bili značajno lošiji, što se odrazilo na povećano nezadovoljstvo građana.

O tome koliko je bilo korupcije u dosadašnjem toku privatizacije, govori nam slijedeći grafikon. U FBiH samo 6,3% izjavljuje da nije bilo korupcije, dok je u RS taj procenat svega jedan. Iz ovog se podatka vidi koliko je malo učinila vlast na obje strane da građanima približi proces privatizacije, da ih upozna sa rezultatima i da – što je najvažnije – eliminiše korupciju iz istog. Zaista je poražavajuće po vlasti kada samo 4,5% ljudi vjeruje da je privatizacija bila regularno provedena.

Grafikon 40 – Po Vašem mišljenju, da li je u dosadašnjem toku privatizacije bilo korupcije?
Interesantno i statistički relevantno jeste sagledati razlike u radnom statusu ispitanika koji su odgovarali na ovo pitanje. 84,8% zaposlenih u privatnoj firmi uočava korupciju, dok je taj broj među radnicima državnog preduzeća niži – 77,2%. Ovo nas dodatno upućuje na privilegovan položaj državnih preduzeća i poteškoće sa kojima se susreće privatni sektor, a koji ih, posmatrajući privatizaciju spolja, lakše uočava. Radnici u državnim subjektima, skloniji su ili prikrivanju korupcije ili njenom 'sudbinskom' prihvatanju, nego privatnici, koji su ionako dosad poslovali u relativno težim uslovima i mnogo su osjetljiviji na korupciju.

Grafikon 41 – Da li je u dosadašnjem toku privatizacije bilo korupcije? 

(Razlike po osnovu radnog statusa)

Izvjesno je da je u tako visoko korumpiranom procesu privatizacije bilo stvaranja vanrednog profita i da je on imao i svoju adresu. Na pitanje ko je imao najveću materijalnu korist od istog, građani se opredjeljuju na slijedeći način:

Grafikon 42 – Ko se najviše materijalno okoristio privatizacijom?

Interesantno je da se građani opredjeljuju za same direktore državnih preduzeća, vjerovatno svjesni političke sprege u kojoj se ovi nalaze. To je i potvrda svih pretpostavki, novinskih tekstova i istražnih postupaka, koji navode na to da su državni direktori vršili tzv. spontanu privatizaciju, tj. obezvrijeđivali državni kapital, kako bi mu smanjili cijenu i time stvorili uslove za njegov otkup od strane unaprijed poznatog kupca, ili eventualno doprinjeli njegovoj likvidaciji, nakon što su sve opcije eventualne rehabilitacije iscrpljene. Preduzećima i bankama dovedeni na ivicu propasti, sa velikim finansijskim dubiozama i dugovima, preostaju tri opcije: 
a) budžetska sanacija (o trošku poreskog obveznika) pa onda prodaja;

 
b) prodaja po obezvrijeđenoj cijeni; ili 


c) likvidacioni postupak. 

Najdirektniju korist i rukovođenje čitavim postupkom koje je firmu dovelo u taj položaj, imao je upravo direktor preduzeća, koji je to činio za svoju korist i onu uže grupe, koja je lobirala za njegov dolazak na dato mjesto. Direktnu štetu i posljedice neće snositi oni, već mnogo šira grupa - građani.

Da su manipulacije bile moguće i kod tzv. nezavisnog posrednika u prodaji državnog kapitala, tj. agencijama ili direkciji za privatizaciju, potvrđuje 26,7% ispitanika. Izvjesno je da su apsolutno i relativno odlično plaćeni službenici ovih institucija, bili u poziciji da pregovarajući uslove prodaje, istovremeno vrše lobiranje kod institucija izvršne vlasti u korist ovog ili onog potencijalnog kupca i da im je upravo takav jedinstven i zaštićen položaj omogućio stvaranje dodatne nelegalne koristi. Ovakvi posrednici imali su pristup i povjerljivim i privilegovanim informacijama, koje su mogle naći put do privatizacionih fondova ili direktnih kupaca, što zakonski nije bilo adekvatno regulisano u BiH. Nedostatak etičkih kodeksa, nepotizam, te ponovo partijski kronizam, opravdano je svrstao agencije za privatizaciju na drugo mjesto po korumpiranosti vezanoj za privatizaciju.

Funkcioneri entitetskih vlada i ministri su treći sa oko petinom odgovora. Neprikosnovena pozicija krajnjeg tumača privatizacije, prodavca državnog kapitala i arbitra u pregovorima, pozicionirala ih je adekvatno za okorišćavanje ovim procesom. Oni su još jedna karika u partijskom lancu, koji je neophodno zatvoriti da bi se nesmetano mogle provoditi različite mahinacije u transformaciji. Nedostatak transparentnih mehanizama i odgovornosti ovih lica prema biračkom tijelu između dva izborna kruga, omogućio im je direktan uticaj na tok privatizacije, a korist slivao u unaprijed određenom omjeru na privatne i partijske račune. Ništa posebno specifično za BiH, tj. postupak poznat u svim tranzicijskim zemljama, a ponovljen po još jedan put na ovim prostorima. 

Slični su razlozi i u Savjetu ministara BiH, koji iako ne sa direktnim nadležnostima nad privredom, privatizacijom i unutrašnjim poslovnim okruženjem, zadržava sve partijske veze i uticaj, te time stvara korist i za više funkcionere zajedničkih organa.

Iako državni direktori prednjače u oba entiteta, sa 34,3%, u odnosu na 29,6% u FBiH, više su izraženi u RS. Razlika je nadoknađena u percepciji građana FBiH koji misle da su funkcioneri Vlade Federacije (23,4%) i Savjeta Ministara BiH (8,7%) stekli veću protivpravnu korist nego njihove kolege iz RS – 15,7% vladini ministri i 4,2% ministri u Savjetu. Pri tome valja ponovo naglasiti sklonost stanovništva RS za relativnom marginalizacijom zajedničkih organa, koje percepciju istih u pravilu iskazuje manje relevantnom nego što je to slučaj u FBiH. Međutim evidentno je da je u pitanju sprega političkih i privrednih funkcionera, koje objedinjuje identična partijska pripadnost, a razlike su samo u krajnjoj individualnoj distribuciji koristi. Komparativno ispitivanje pokazuje da su se u FBiH privatizacijom relativno više okoristili političari, a u RS direktori državnih preduzeća, a na apsolutnom nivou su ipak direktori ti koji su profitirali najviše.

Jačanje transparentnosti

Moralni stavovi građana uglavnom su prošli na ispitu. Većina se ne slaže s tvrdnjom da je korupcija neminovna u procesu privatizacije. Drugim riječima, većina nije spremna da toleriše bilo kakav vid korupcije koji je vezan za taj proces. Ovo otvara vrata za aktivnosti vezane na povećanje transparentnosti u privatizaciji i donošenje kako preventivnih, tako i represivnih mjera za spriječavanje, odnosno kažnjavanje svih neregularnosti, a iste će lako mobilisati javnost BiH. Tek oko 30% građana spremno je ili donekle spremno pomiriti se sa korupcijom kod privatizacije i živjeti sa njenim konsekvencama.

Grafikon 43 – Da li je se slažete s tvrdnjom da je korupcija neminovna u privatizaciji?

Daleko je važnije da 31,8% uopšte ne drži da bi privatizaciju svakako morala da prati korupcija, a još 24,9% njih se uglavnom ne slaže s tom tvrdnjom. Ohrabrujuć je i podatak da su razlike u stavovima među građanima oba entiteta statistički zanemarive, tj. da po ovom pitanju razmišljaju podjednako. 

Statistička iznimka jedino postoji kod finansijski situiranijih pojedinaca, gdje se 54,2% građana s mjesečnim prihodima preko 2.000 KM potpuno ili uglavnom slaže s neminovnošću korupcije u privatizaciji, dok isto misli tek 30,1% onih s primanjima ispod 149, odnosno 30,8% s prihodima između 150 i 249 KM. Međutim i ovaj pokazatelj je u skladu s opštim trendom da korupciji manje poklanjaju pažnju bogatiji, jer ih manje pogađa (ili im čak i odgovara u krajnjim slučajevima), dok ona više pogađa siromašne. Kako u privatizaciji, tako i uopšte, potvrđuje se pretpostavka da korupcija siromašne čini još siromašnijima, a bogate još bogatijima
.

Evidentno je ipak da je javnost ogorčena dosadašnjim tokom procesa privatizacije. Građani su nezadovoljni postignutim rezultatima i napretkom, tj. izostankom istih. Osuđuju sticanje protivpravne koristi i veoma su svjesni i obaviješteni o tome ko do nje i kako dolazi. Željni su preventivnih mjera, a podržaće i svaku akciju kažnjavanja nelegalnih radnji vezanih za privatizaciju. Takođe, pažnju treba obratiti i na mogućnost da će dosadašnja dešavanja rezultirati obeshrabrivanjem građana po ovom pitanju i eventualnom gubitku podrške samom procesu, što bi moglo da ima vrlo negativne posljedice i po samu tranziciju, a što je opet velika strukturna opasnost. Svako povećanje transparentnosti procesa privatizacije mora da prati i snažna medijska kampanja koja će mobilisati kritičnu masu podrške procesu ekonomske tranzicije uopšte. Ovi nalazi navode na zaključak da bi monitoring procesa privatizacije trebalo povjeriti nezavisnim mehanizmima, tj. građanima samima, preko njihovih udruženja, tj. nevladinog sektora.

Potrebno je u narednom periodu izvršiti temeljitu nezavisnu analizu procesa privatizacije, te da se uz odobrenje zvaničnih institucija koje rukovode tim procesom, pokrene monitoring privatizacije, koji će se prezentovati entitetskim Savjetima za privatizaciju, uz istovremeno obavještavanje javnosti. Svaki manjak transparentnosti, a posebno nepridržavanje pravnih normi i procedura mora naići na hitno presretanje aktivnostima Savjeta, kao vrhovnog tijela za provođenje privatizacije.

S tehničke strane, potrebno je svim potencijalnim investitorima obezbjediti ravnopravan pristup informacijama u skladu sa tenderskim, javnim procedurama privatizacije, kao i nadgledane kontakte s Agencijom prije podnošenja ponuda. Instrument za monitoring, npr. NVO ili ekspertska grupa, koja je odabrana za tu svrhu, mora nadgledati potpisivanje završne tenderske dokumentacije, podnošenje ponuda i njihovo otvaranje, kao i evaluaciju i odabir. Taj tim treba da je uključen i u predstojeće pregovore sa potencijalnim kupcem, sve do postizanja krajnjeg dogovora
. Uz apsolutnu obaviještenost javnosti, zagarantovan je napredak i kvalitetnije izjašnjavanje građana po pitanjima procesa privatizacije.

Javne nabavke

Komunističko poimanje vlasti kao neprikosnovenu i nedodirljivu vrhovnu instancu umnogome je doprinjelo da se izvršni organi upravo tako i ponašaju. Shvatanje poreskog obveznika, tj. građanina kao birača i finansijera vlasti, prema kome bi ova trebalo da se odnosi kao njegov servis, još uvijek je stran pojam na prostorima Balkana. Sama emancipacija građana još nije dostigla nivo tražnje takvog statusa, a vlasti se svakako ne trude da građane stimulišu na takvo razmišljanje, pa se tako nastavlja neodgovorno trošenje budžetskih prihoda, što vodi daljim fiskalnim opterećenjima populacije.

Po nekim procjenama agencija Ujedinjenih Nacija (UNCTAD i UNDP) na direktne javne nabavke vlada se izdvaja barem 6% BDP-a
 u uslovima strogih budžetskih ograničenja. To prevedeno u statistiku BiH znači i najmanje 262 miliona američkih dolara na godišnjem nivou
. Dalje kalkulacije zasnovane na ovoj pretpostavci nas vode u pravcu procenta budžeta na svim nivoima koji se troše na nabavke, a samim tim i prihodovne strane, tj. poreza. Bez obzira na precizne cifre, evidentno je da neodgovorna politika javnih nabavki za konsekvencu ima više poreske stope i veći pritisak na građane.

S druge strane – koji je status zakonodavstva u ovoj sferi? Zakon BiH o javnim nabavkama tek je 2002.g. u proceduri. U FBiH postoji odluka Vlade, koja se stihijski poštuje, a u RS je donešeni zakon iz 2001.g. ispod svake pravne norme i nepremostivo udaljen od dvjeh Direktiva Evropske Komisije za tu oblast. Praktičnim jezikom rečeno – budžetska sredstva troše se u javnim nabavkama bez ikakve discipline, odgovornosti i ograničenja. Ili gornjom paradigmom, najveći trošak ovakvog ponašanja političara snose upravo građani koji su ih na izborima birali za zakonodavne i izvršne funkcije.

Iako je i proces privatizacije jedan vid javnih nabavki, u smislu tendera, one mogu da obuhvataju veoma široku poslovnu sferu kako proizvoda i roba, tako i usluga. Izravno kršenje pravila nabavki jeste manipulacija koja vodi dodjeljivanju ugovora željenoj strani kroz direktne pregovore, bez konkurencije
. Kako su nabavkama podložne brojne javne institucije, tako je i TI-BiH u svom istraživanju pokušao da analizira različite institucionalne segmente, te korupciju u svakom od njih. Rezultati uglavnom oslikavaju stvarnost nedostatka zakonske regulative za nabavke, a pretpostavka da korupcije u nabavkama uopšte nema varira od 1,8 do 7,3%, zavisno od institucije.

Ipak o tome koliko je u kojoj od njih korupcija pristuna u postupku nabavki govore donji grafikoni:


[image: image46.wmf]10.6

23.7

30.2

19.7

7.3

8.6

0

5

10

15

20

25

30

35

Veoma

Prilično

Osrednje

Malo

Nimalo

Ne zna, odbija

Grafikon 44 – U kojoj je mjeri, po Vašem mišljenju raširena korupcija u poslovima javnih nabavki u slijedećim oblastima – vojska?

Grafikon 45 – U kojoj je mjeri, po Vašem mišljenju raširena korupcija u poslovima javnih nabavki u slijedećim oblastima – zdravstvo?

Percepciju korupcije u procesu javnih nabavki svjesno započinjemo vojnim kupovinama, jer ova institucija u svim dijelovima BiH uživa relativno veliko povjerenje i niske ocjene korumpiranosti kod građana. Međutim i takve, vojske ipak ne dobivaju visoku ocjenu kad se radi o ovom pitanju – svega 7,3% građana misli da ne postoji korupcija u vojnim nabavkama. Postoje i razlike među entitetskim vojskama: u RS kumulativno 30,8% misli da korupcija ima veoma ili prilično mnogo, dok Federalnu vojsku na isti način za korumpirane nabavke optužuje 36% ispitanika. Sa strane budžeta, vojni izdaci inače spadaju u jedno od najtežih opterećenja, a sam sektor je neproizvodan, pa prema tome nema povrata na investiciju. Drugim riječima, upravo bi sektor odbrane morao najracionalnije da se odnosi prema svojim prihodima, tj. rashodima, kad je riječ o nabavkama.

U zdravstvu geografske podjele nema i u oba entiteta, kako grafikon 45 pokazuje zbirno, preko polovine građana drži da je raširena zloupotreba javnih nabavki. Kako se doprinosi fondovima zdravstva, odnosno njihovi budžeti pretežno troše u svrhe nabavki opreme, materijala i usluga, tako nije teško pretpostaviti iznose koji predstavljaju finansijsku dubiozu, prema sudu javnosti. Socijana izdvajanja za fondove, putem bruto plata (uz još vanredno budžetsko finansiranje), kvazi-fiskalni su namet na platne prihode i neracionalno trošenje takvih sredstava, automatski znači manje prihode po građane, ali i lošiju zdravstvenu uslugu pored toga. Dakle, preko netransparentnih javnih nabavki, za više novca, pruža se manje zdravstvenih usluga.

Još je dramatičnija slika kod nabavki entitetskih vlada, koje proporcionalno troše najviše u administrativnom aparatu na te svrhe, kao i kod javnih radova i obnavljanja infrastrukture, na koje se u poslijeratnoj BiH opet troše najveća sredstva.

Grafikon 46 – U kojoj je mjeri, po Vašem mišljenju raširena korupcija u poslovima javnih nabavki u slijedećim oblastima – Entitetske vlade

Grafikon 47 – U kojoj je mjeri, po Vašem mišljenju raširena korupcija u poslovima javnih nabavki u slijedećim oblastima – Javni radovi i obnova infrastrukture

Ponovo nepovjerenje u institucije izvršne vlasti izraženo je kroz svega 0,6% građana FBiH, koji misle da korupcije nema u javnim nabavkama i 3,5% stanovnika RS koji misle da Vlada odgovorno i transparentno obavlja nabavke. Postotak onih koji pak misle obrnuto u većoj ili najvećoj mjeri značajno prevazilazi polovicu populacije. Potsjetimo da javne nabavke vlade mogu da se kreću od papira i spajalica na stolovima službenika, preko više ili manje neophodnog cvijetnog dekora, do luksuznih limuzina, pa čak i novoizgrađenih upravnih objekata i stanova za privilegovani kadar, donedavnom redovnom praksom vlada. Upravo je ovdje ključna hipoteza da učestalija praksa neracionalnih ili kriminalnih nabavki, predstavlja veći trošak po građane, koji ju direktno finansiraju plaćanjem poreza. I obrnuto – što je više regulisana ova oblast, ista će sredstva obezbjeđivati veću količinu robe ili usluga, tj. neophodan minimum će se moći nabaviti za manje novca, što otvara mogućnost smanjenja poreskih stopa, odnosno uvećanja prihoda građana, a time i bolji standard.

Koliko su u ovom poslu neodgovorna državna preduzeća, govori i slijedeći grafikon:

 Grafikon 48 – U kojoj je mjeri, po Vašem mišljenju raširena korupcija u poslovima javnih nabavki u slijedećim oblastima – Državna preduzeća

Pri čemu 37% građana RS smatraju da je veoma rasprostranjena u državnim firmama, dok to smatra 25,1% stanovnika FBiH. Potvrda ove teze nalazi se u 'insajderskom' podataku, gdje ukupno 65,7% bh. ispitanika zaposlenih u državnim preduzećima doživljava nabavke svojih matičnih kuća kao veoma ili prilično korumpirane. 

Sve ovo govori kako o informisanosti, tako i o samoj veličini problema u sektoru javne privrede. Finansiranje ovakvih nelegalnih rabota u krajnjoj je instanci opet problem budžeta, bilo da se radi o subvencijama, saniranju štete, privatizaciji sa smanjenim prihodima ili likvidaciji, gdje će cijena ponovo pasti na teret građana. Dodatne indirektne posljedice su suzbijanje konkurencije, zdrave tržišne utakmice i ravnopravnog učešća u ekonomskim tokovima za sve privredne subjekte. Ova konstatacija vrijedi kako za one kojima je onemogućeno učešće na tenderu radi prakse korupcije, tako i za one subjekte, koji ispaštaju radi neravnopravnog tretmana državnih subjekata preko raznih subvencionih mehanizama, zasnovanih bilo na sve tanjim donatorskim sredstvima ili relativno skupljim poreskim nametima. A upravo su to firme, koje bi svojim pozitivnim i etičkim poslovanjem trebalo da privuku nove vlasnike, svjež kapital i investicije u domaće tržište. I ponovo slijedi čitav spektar strukturnih problema, koje nije teško dokučiti logičnim slijedom.

Svrha ove analize percepcije korumpiranosti u javnim nabavkama, bila je upravo da se ukaže na njihovu realnu cijenu po građane i strukturne troškove, koji stvaraju dugoročne probleme po ekonomski i socijalni razvoj.

Čak i kod zakonski regulisanog sektora nabavki, kriminal je moguć. Upravo zato se kroz pozitivnu praksu, decenijama kalila kvalitetna legislativa koja ga uređuje. Primjera radi, nedorečeni zakoni se često zaobilaze na slijedeće načine: 

a) smanjivanjem količine svake pojedinačne nabavke, kako ona ne bi prešla zakonom predviđen maksimum za diskreciono pravo; 

b) smanjenje javno dostupnih informacija, odnosno potpuna i ciljana informisanost samo određenih subjekata koji učestvuju na tenderu; 

c) uspostavljanje nebitnih preduslova za učešće, koje mogu ispuniti samo ciljani subjekti; 

d) krojenje tendera prema konkretnom proizvodu; 

e) nepoštivanje tajnosti dostavljanih podataka konkurencije, a posebno cijene; 

f) tendeciozna evaluacija ponuda i njeno usmjeravanje ka ciljanom subjektu;

g) učesnik tendera može podmititi kako kupca, tako i konkurenciju; 

h) nerealno niska cijena u cilju obezbjeđenja ugovora itd.
 

Dakle, korupciju kod nabavki može inicirati kako prodavac, tako i kupac. Efektivan zakon koji će ju spriječiti, polazi upravo od takve negativne prakse i uspostavlja mehanizme njene prevencije.

Osnovna pretpostavka za kvalitetno zakonsko rješenje, jeste prevashodno svijest građana da je u pitanju njegov novac, koji se javno troši i da ima pravo da za nj dobije maksimalnu korist, tj. da takav stav očekuje od izvršnih organa. Time dolazi do ekonomisanja ograničenih finansijskih resursa, tj. uspostavljanja integrisanog kodeksa javnih nabavki. Oni obično slijede već isprobane metode, kao što je to slučaj sa pomenutim direktivama Evropske Komisije, pravilnikom Ujedinjenih Nacija ili procedurama Svjetske Banke. Ove posljednje žive u praksi BiH, kroz Jedinice za implementaciju projekata SB, koje već godinama sve nabavke vrše prema strogo utvrđenim pravilima, a koja svakako spadaju u pozitivnu praksu. Upravo te Jedinice mogle bi da postanu jezgro budućih strateških kancelarija vlada za javne nabavke, koje će se baviti kako zakonom, pravilnicima, kodeksima i sl. tako i krupnijim i osjetljivim nabavkama, te prema potrebi stručno arbitrirati u slučaju osporenih nabavki.

Transparentno rješavanje i kontinuirano poboljšavanje regulative nabavki imperativ je koji potvrđuje polaznu pretpostavku ovog dijela teksta. Racionalno trošenje budžeskih sredstava korist je svakog poreskog obveznika, tj. građanina, koji time poboljšava svoje materijalno stanje.

Poslovno okruženje

Da bi svjež kapital zaobišao privredu u tranziciji, nije neophodan samo korumpiran proces privatizacije, protežiranje državnog sektora i nepostojanje transparentnih javnih nabavki. I loša će poslovna klima, zatim brojne, duge i skupe administrativne barijere takođe spriječiti njegov dolazak. Progresivnije zemlje imaju pravno dobro regulisan, efikasan, brz i jeftin proces ulaska firme na tržište, njen rad i mehanizme kontrole, te izlazak s tržišta, tj. likvidaciju. Kod onih drugih gdje je taj proces mučan, nepredvidiv i dugotrajan, neizbježno se pojavljuje korupcija i to ne na jednom, već nizu nivoa i institucija. Mnogo češće će strano preduzeće jednostavno odustati od čitave procedure i otići u državu u kojoj je ista brža i jeftinija, nego beskrajno dugo pokušavati da uđe, podmićujući brojne pojedince i plaćajući skupe advokate. Upravo gornji redovi opisuju slučaj BiH, koja je i pored malo interesantnog tržišta i strukture privrede, sebi priuštila i nepovoljne administrativne procedure za nove investicije.

Upoređujući razlike prema radnom statusu ispitanika, najozbiljniji problem sa kojim se BiH suočava jeste korupcija (25% vlasnika firmi-samozaposlenih ispitanika; 20% zaposlenih u privatnoj firmi i 20,8% zaposlenih u državnoj firmi), što govori da zaposleni građani, koje direktno ne muči traženje posla, kao prioritet za rješavanje prepoznaju upravo korupciju.
 Drugim riječima, ona je smetnja obavljanju poslova, tj. nekom normalnom životu. Ponovo prevedeno – kod obavljanja svakodnevnih poslova, zaposleni nailaze na tako visok stepen korupcije, da on kao problem prevazilazi sve ostale.

Grafikon 49 – Najozbiljniji problem s kojim se naše društvo suočava – podjela po radnom statusu

Komparativnu poziciju BiH najbolje demonstrira ovogodišnje istraživanje Savjetodavnog servisa Svjetske Banke za strana ulaganja (FIAS) provedeno u oba entiteta, a koje dokazuje kritične birokratske troškove i procedure u ekonomskom životu privrednog subjekta. Tako samo proces registracije novog preduzeća u RS traje 55,6 dana, a u FBiH čak 124,4 dana.
 Prosjek balkanskog regiona je oko mjesec dana od početka procesa registracije do početka poslovanja, a istraživanje vodećih ekonomista Wall Street Journala rangiralo je BiH 19.-om od 27 zemalja iz tog ispitivanja – između Jermenije i Moldavije
. Dozvola za rad i dozvola za korišćenje radnog prostora, koje su potrebne gotovo svakom preduzeću, svaka pojedinačno uzmu preko mjesec dana obilaska institucija, prikupljanja dokumentacije, skupih taksi i advokata koji to često za ime firme obavljaju, a uz takve dokumente nerijetko su vezani i tzv. neformalni troškovi, odnosno mito. Pored navedene dvije, prosječnom će preduzeću trebati još 4 do 5 licenci, zavisno od vrste poslovanja, a svaka dodatna dozvola sobom nosi nova formalna i neformalna davanja. 

Pokretanje rada preduzeća, njihovu upravu dovodi pred nove institucije, iskušenja, obaveze i naravno – praksu korupcije. Nikada nije zaveden broj zakona, propisa, regulativa, odluka i sl. koji upravljaju zakonitim radom jednog subjekta, ali prema nekim pokazateljima međunarodnih finansijskih institucija radi se o hiljadama propisa u svakom entitetu. Na poslovnom jeziku ovo znači oko 20% menadžerskog vremena utrošenog u administrativnim procedurama, kao i brojni vezani finansijski troškovi koji su ravni skoro trećini ukupnih prihoda
. U takvoj šumi propisa, najbolje se snalaze jednako mnogobrojne inspekcije koje intenzivno obilaze preduzeća u kojima je moguće prikupljanje rente, tj. raznih penala – budžetskih prihoda ili čak mita – privatnog profita
.
Koliko je uobičajeno mito u različitim segmentima poslovanja govore i podaci istraživanja TI BiH, gdje je čak 23,1% vlasnika firmi bilo u situaciji u posljednjih godinu dana da se od njih traži mito na carini, kao i 17,1% zaposlenih u privatnim preduzećima. Od 13,5% vlasnika bilo je zatraženo mito od strane službenika komunalnih preduzeća, te 10,5% radnika u privatnim preduzećima. I na kraju, 25% vlasnika firmi naišlo je na poreznike ili inspektore koji su tražili mito u posljednjih godinu dana, uz još 15,2% zaposlenih u tim firmama. Nakon pružanja takvih sredstava, preko 40% jednih i drugih dobilo je očekivanu uslugu (npr. otpisivanje poreza, ili neprijavljivanje prekršaja), a tek oko 46% nije bilo u situaciji da ponudi mito. Ovi podaci su alarmantni u poređenju s mitom u drugim segmentima života, jer upravo govore koliko je teško i neizvjesno poslovati u domaćim uslovima, što su opet strukturni problemi. Korupcija ponovo decenijski ugrožava razvoj ovih prostora.

 Grafikon 50 – Ako ste u poslijednjih godinu dana bili primorani da date mito javnom činovniku, da li ste od njega zaista i dobili očekivanu uslugu? (podjela po radnom statusu)

Kad je u pitanju percepcija relevantnih institucija, mito je još zastupljenije, nego kroz prethodne empirijske nalaze. Donja tabela navodi službe i procente javnog mnjenja o njihovoj upletenosti u praksu podmićivanja, uz podjelu na entitete.

	%
	Federacija BiH
	Republika Srpska

	
	Ministar-stva
	Inspekcije
	Carinici
	Ministar-stva
	Inspekcije
	Carinici

	Gotovo svi su uključeni
	19,3
	28,3
	20,4
	19,3
	41,0
	45,3

	Većina je uključena
	36,9
	32,3
	36,4
	40,0
	37,8
	36,5

	Samo neki su uključeni
	34,3
	27,8
	36,5
	19,8
	15,5
	12,3

	Gotovo nijedan nije uključen
	3,0
	6,4
	2,9
	0,8
	1,5
	2,8

	Ne znam / odbija
	6,6
	5,4
	3,9
	20,3
	4,3
	3,3


Tabela 17 – Percepcija uključenosti administracije u praksu podmićivanja

Prema FIAS-ovom istraživanju regulatornih procedura, u FBiH je npr. ta i takva inspekcija preduzeće obilazila u prosjeku 2,26 puta sa 2,5 inspektora po posjeti i zadržavala se svaki puta po 3,41 dan. U RS je 2,55 inspekcija godišnje dolazilo sa 2,77 inspektora i oduzimalo 4,72 menadžerska dana u prosjeku po kontroli.
 Kad se u obzir uzme da većina inspekcija ima mandat da može na licu mjesta zatvoriti preduzeće, kao i da su kodeksi ponašanja, intervali posjeta, međusobna koordinacija i sl. veoma slabo ili nikako planirani, jasna je i sankciona, odnosno represivna moć koju one imaju. Zato i ne čudi rejting visoke korumpiranosti kontrolnih organa, a procenti se uklapaju u statističku konstataciju FIAS-a, da su ovi organi u 2001. g. u RS bili represivniji nego u FBiH. Visina mita je teško utvrdiva i kreće se od 120 KM pojedinačno na nivou BiH, prema Studiji Svjetske Banke o korupciji
, preko 421 KM u RS po FIAS-ovom istraživanju, odnosno 278 KM u FBiH, pa do podataka TI BiH koji govore o prosječnom mitu inspektorima u iznosu od 188 KM. Radi statističke preciznosti, valja naglasiti da su ispitanici u slučaju sve tri studije bili veoma neskloni razgovoru o visini mita (zakonski je ono tretirano kao krivični prekršaj jednak po onog koji ga daje, kao i po onog koji ga prima) i da su iznosi zasnovani na relativno malom broju odgovora. Međutim, sama činjenica da se određeni iznosi pokazuju iz istraživanja u istraživanje, govori o postojanju mita i njegovoj raširenosti među kontrolnim organima. Na kraju, 23,6% privatnih preduzetnika prijavilo je TI BiH da je u posljednjih godinu dana bilo u situaciji da im poreznici ili inspektori traže mito, a 39,5% ih drži da su gotovo svi zaposleni u kontrolnim organima uključeni u praksu podmićivanja.

O bilo kakvoj žalbi sudovima suvišno je govoriti, a o integritetu, efikasnosti i kvalitetu sudstva u BiH govori idući tekst u ovoj publikaciji. Ono čemu ovdje treba posvetiti pažnju jeste direktna i indirektna šteta prouzrokovana ovakvim ponašanjem inspektorata. Dakle, pored troškova vezanih za nelegalnu praksu podmićivanja, koja u pravilu rezultira ponovljenim kontrolama, u cilju sticanja veće rente, izvjesan je i gubitak poslovnog vremena, koje uprava troši na inspektore. S druge strane, ukoliko se podmićuje radi neprijavljivanja prestupa, kao npr. fitosanitarnih ili zdravstvenih, moguće je da se u pitanje dovodi zdravlje čitave lokalne populacije. Iduća šteta je naravno po budžet, jer regularni prihodi ostaju nenaplaćeni, ili završavaju u privatnim džepovima, odnosno najčešće se dijele između rukovodilaca preduzeća i inspektora, npr. kod finansijske policije, uprave prihoda ili tržišne inspekcije. Indirektna šteta je po sve budžetske korisnike, koji uživaju niži kvalitet javnih usluga, radi neprikupljanja adekvatnih sredstava. I ponovo mnogo šira osnovica, tj. građani koji ne vode poslovanje, snose većinu ovog troška, kroz javna izdvajanja. Sve ovo značajno narušava sliku o poslovnom ambijentu BiH što, uz sve postojeće brojne probleme i neatraktivnosti, podiže dodatne barijere stanim ulaganjima.

Procente tražnje i iznuđivanja mita, u stopu prate procenti zaposlenih koji su spremni da mito plate, kako bi npr. platili manji porez: 30,8% uz 5,8% koji ne znaju (prikriven broj onih koji su spremni da ga plate) među vlasnicima firmi; 37,6% zaposlenih u privatnom sektoru uz 4,8% koji ne znaju; odnosno 28,5% zaposlenih po državnim preduzećima, te 7,7% koji ne znaju. Ovo u prosjeku daje nešto preko 60% pojedinaca koji su spremni da se uhvate u koštac sa misijom suzbijanja i borbe protiv mita među kontrolnim organima pod svaku cijenu po preduzetnike. Da bi se postigla kritična masa, u idealnim uslovima, ovi bi procenti trebalo da su čak i viši, što je sve pitanje edukacije ovog sloja građana o štetama i eventualnim kratkoročnim koristima od mita.

S druge strane u poslovanju privrede i dalje je sveprisutno protežiranje državnog sektora. Dijagnostička studija Svjetske Banke navodi monopole kao osnovni problem u poslovanju, što je izjavilo preko trećine menadžera
, dok istraživanje TI BiH pokazuje da 51,4% privatnih preduzetnika drži da je korupcija mnogo, odnosno 29,2% da je veoma mnogo prisutna u državnim preduzećima. Procenti odgovaraju razrezu po osnovu radnog statusa, kako pokazuje donji grafikon: 

Grafikon 51 – Koliko je korupcija prisutna u pojedinim oblastima društva - državna preduzeća?

Probleme u poslovanju, stvaraju pored monopolističkih državnih, isto takva javna komunalna preduzeća. Cijene njihovih usluga, npr. struje, telefona, vode i puteva, čak 77,7% ispitanika FIAS-a u FBiH i 71,7% u RS označilo je kao barijeru. Kao veoma ozbiljan problem naznačilo ih je pak 46,5% RS ispitanika i 23,7% Federalnih.
 Da njihova monopolistička pozicija omogućuje i kriminalne radnje, koje niko nije u stanju da procesuira, a nedostatak konkurencije nemogućnost preorjentisanja na uluge drugih, dokazuje i istraživanje TI BiH. Telekom odnosno PTT ukupno 44,4% vidi kao veoma mnogo ili mnogo korumpirane, a entitetske Elektroprivrede 53,2% ispitanika doživljava na isti način. Radnici komunalnih preduzeća su od 6,2% ispitanika TI BiH u prethodnih godinu dana zatražili mito. Nažalost, njihov monopolistički status razlog je da bi tek oko 60% ukupno zaposlenih odbilo da plati mito da bi obezbjedilo neku komunalnu uslugu.

Izdvojeno iz pregleda FIAS-ovih nalaza
, slijedeći su problemi ključni i kritični u stvaranju povoljnijeg poslovnog okruženja:

	%
	Federacija BiH
	Republika Srpska

	Problem
	DA
	Veoma ozbiljan
	Ozbiljan
	DA
	Veoma ozbiljan
	Ozbiljan

	Troškovi finans. sredstava
	82,0
	43,8
	24,1
	69,0
	59,4
	24,6

	Nelojalna konkurencija
	80,2
	55,6
	18,1
	84,0
	64,3
	17,9

	Cijene komun. usluga
	77,7
	23,7
	23,1
	71,7
	46,5
	29,6

	Nepredvidivost zakona
	76,2
	30,3
	22,4
	74,7
	55,4
	23,0

	Poreske stope
	68,3
	27,7
	24,8
	61,0
	31,1
	32,8

	Nepotizam/kronizam
	66,8
	36,1
	24,8
	61,0
	59,0
	23,0

	Dostupnost finans. sredstava
	64,9
	26,9
	23,8
	62,0
	41,9
	33,9

	Vizni režim
	64,2
	58,5
	11,0
	74,0
	75,3
	12,3

	Korupcija
	61,4
	44,3
	16,4
	62,0
	51,6
	22,6

	Poreska politika/uprava
	56,9
	29,8
	28,1
	56,0
	39,3
	26,8


Tabela 18 – Pregled najvećih 10 barijera u poslovanju

Razdvajanje navedenih pojmova i drugačija metodologija FIAS-ovog istraživanja, dovelo je do toga da se korupcija, pa i nepotizam ne ističu posebno kao globalni problem, već kao konsekvenca ostalih problema, koji su pojedinačno obrađeni tom studijom, fokusiranom isključivo na poslovanje preduzeća. Takva prioritizacija problema u velikoj mjeri odgovara nešto starijem istraživanju korupcije Svjetske Banke iz 2000. g.
 što znači da nije postignut bitniji ekonomski napredak.

Istraživaje javnog mnjenja TI BiH nije se posebno bavilo nelojalnom konkurencijom, tj. sivom ekonomijom, već nju doživljava posljedicom neuređenog tržišta u gotovo svim ostalim segmentima. Podaci o švercu akciznim robama i elementi fiskalnih evazija, posebno su obrađeni u prethodnom dijelu ovog poglavlja.

Ne primjećuje se napredak niti na polju stabilizacije i veće predvidivosti, odnosno stabilnosti zakona i regulative. Iako je ovo do neke mjere neizbježno u privredama tranzicije, njena gradacija će svakako odrediti i nivo ulaska svježeg kapitala u zemlju. U Dijagnostičkoj studiji, 70% menadžera u privatnom i državnom sektoru smatra da su promjene zakona nepredvidive
, što ukazuje čak i na izvjesno pogoršanje uslova poslovanja u prethodne dvije godine.

O elementima poreske politike ovaj tekst nema pretenzije da direktno raspravlja, već napominje da suzbijanje korupcije po svim gore navedenim institucijama i praksi, može značajno uticati na proširenje osnovice i smanjenje stopa. Time bi ovo pitanje zaslužilo spuštanje na listi prioriteta. Slično je obrazloženje u slučaju analize finansijskog sistema, jer tek rješavanje niza gorućih pitanja može stabilizovati domaće tržište, a time i privući nov i jeftiniji kapital, koji bi onda bio plasiran preko bankarskih i drugih finansijskih institucija, bilo domaćih ili stranih. Konačno, vizni režim je prije svega političko pitanje, ali je evidentno da bi izdavanje viza ili njihovo eventualno ukidanje za zapadne zemlje, takođe uslijedilo po jačanju pravne države i održivom ekonomskom rastu u BiH.

Izvršna vlast kako u prethodnom sazivu od 1998. do 2000.g, tako i u sadašnjem nije ulagala ozbiljne napore da iskorijeni korupciju u privredi i time stvori kvalitetniji poslovni ambijent.

Grafikon 52 – U kojoj je mjeri prethodna vlast iz perioda 1998-2000.g. (na entitetskom/ kantonalnom nivou) ulagala ozbiljne napore da iskorijeni korupciju među privrednicima?

Na pitanje da li sadašnja vlast na istim nivoima ulaže ozbiljne napore na iskorijeni korupciju među privrednicima, 25,9% odgovara pozitivno u odnosu na 61,6% koji ne misle da je takva konstatacija tačna. Navedenih 25,9% ipak je nešto više od kumulativnih 12,7% koliko je ispitanika iz grafikona 52 odgovorilo da je to prethodna vlast pokušavala veoma ili prilično ozbiljno.

Stvaranje privlačnog privrednog prostora

Upravo stvaranjem deregulisanog, transparentnog, efikasnog i jefitnog poslovnog okruženja, vlast ima priliku da eliminiše najveći broj legla korupcije i da privredu ovih prostora učini mnogo privlačnijom, kako za domaći, tako i za strani kapital. Uklanjanje administrativnih barijera, legislativa koja uglavnom oslikava pozitivnu praksu Evropske Unije, te smanjen birokratski aparat na mjeru realne kontrole pridržavanja zakonskih normi, recept je koji možda zvuči jednostavno, ali u sebi sigurno nosi godine, pa i decenije tranzicije. Gotovo da nema zakona koji će ostati netaknut navedenim procesom. Međutim u njega treba ući bez odlaganja, upravo svjesni takvog trajanja. Relevantne preporuke izradio je FIAS za vlade BiH još 2001.g, a vlasti su oformile radne grupe koje će raditi na njihovoj implementaciji. Politički uslov je stabilan i dug izborni period izvršne vlasti, tj. njeno biranje na četverogodišnje mandate, kako bi ovakvi strukturni zahvati imali vremena da poluče pozitivne rezultate, pošto na početku obavezno slijede negativnu krivu i trendove. S druge strane potreban je nacionalni konsenzus za promjene, jer one nose značajne troškove, koji pogađaju društvenu većinu i linearno snižavaju životni standard.

Da je nivo svijesti sazreo i da građani BiH očekuju svojinsku tranziciju, a time i promjenu ekonomskog sistema, govore i nalazi TI BiH. Svjesni zakonskog vakuuma u kom se nalaze i nedostatka pravne države, oni prepoznaju državna preduzeća kao leglo korupcije i rangiraju ih rame uz rame s najkorumpiranijim kategorijama, kao što su partijski lideri. Drugim riječima, osuđuje se državni monopol, društveno vlasništvo, ekonomska vladavina manjine, manipulacije, krađa i proistekla korupcija, a spas se traži u nastajućem privatnom sektoru, koji treba adekvatno regulisati i pomoći mu dok je još u ranoj fazi razvoja. Loše ocjene dosadašnjeg toka privatizacije, stoga se ne mogu pripisati nedostatku javne podrške tranziciji, već osudom netransparentnih metoda kojima se ova provodi. Rezultati istraživanja TI BiH pokazuju da je tzv. tranzicija mozgova, tj. načina razmišljanja i prilagođavanja liberalnim kapitalističkim pravilima uzela maha, posebno među urbanim stanovništvom, mlađom i srednjom generacijom i visokoobrazovanim slojevima, a upravo na njima će zemlja graditi svoju budućnost.

BiH je predugo čekala na tranziciju – čak punih deset godina. Takva podatak dodan na inače nezavidnu startnu poziciju iz perspektive bivše Jugoslavije, znači da je pored tranzicije potreban dodatni ekonomski razvoj i rast. Nadasve, minimum neophodan za privrednu održivost BiH biće hvatanje koraka s regionom, koji joj je tržišna konkurencija i naspram kog će investitori odlučivati, da li da se pozicioniraju u BiH ili u nekoj od susjednih zemalja. Da bi se obezbjedilo ovo prvo, neće biti dovoljno da BiH ponudi uslove identične regionu, za kojim već kaska – moraće jednostavno ponuditi i više i bolje. To konkretno znači: 

a) harmonizovane ili čak niže poreske stope uz transparentno i racionalno upravljanje javnim prihodima; 

b) manji, brži i jeftiniji administrativno-birokratski aparat uslužno orjentisan; 

c) regulatorni, a ne represivni kontrolni sistem, profesionalan i koordiniran; 

d) nezavisno i efikasno privredno sudstvo; 

e) pravna regulativa svedena na minimum, tj. njena optimizacija i funkcionalnost; 

f) nepostojanje trgovinskih barijera unutar zemlje, kao ni regionalno; 

g) smanjenje državnih monopola, poboljšanje i pojeftinjenje komunalnih i komunikacijskih usluga, uključujući i samu infrastrukturu;

h) hitan završetak procesa privatizacije uz kontinuirano restrukturiranje velikih privrednih subjekata, te brzu likvidaciju gdje je to neophodno; i

i) izjednačavanje pravila za privatni sektor i trenutni prestanak protežiranja državnog, kao i izlazak politike i partijskog kadrovanja iz državnih preduzeća;

Navedenim mjerama bitno će se uticati na formalizovanje sive ekonomije, tj. njeno svođenje u legalne tokove. Ovo će opet doprinjeti povećanoj stabilnosti i uvođenju discipline na tržištu, a što će rezultirati većim prikupljenim porezima, a time i javnim uslugama. Takva privreda, koja se rukovodi normama Evropske Unije i regiona koji joj gravitira, ima snage da privuče svjež kapital, a povećavajući mu masu prisutnu u zemlji, istovremeno ga i pojeftini i učini dostupnijim kako pravnim, tako i fizičkim licima. Sve ovo mora da prati odlučno uspostavljanje institucija pravne države, a time i borba protiv korupcije, tj. kriminala. Tek tada BiH može postati poželjnom destinacijom za poslovanje, kada može i da se nada ekonomskim i političkim integracijama sa većim dijelom Starog kontinenta.

PRAVOSUĐE, POLICIJA I INSTITUCIONALNI GARANTI REDA I SIGURNOSTI

Uvod

Pri određivanju pojma korupcije najveći problem predstavlja ne postojanje jedinstvene definicije korupcije na međunarodnom planu, što bi doprinjelo uspješnijoj borbi u nenom suzbijanju. Korupcija kao pojam je više predstavljala izazov za teoretičare, koji su se njome ponajviše bavili obzirom na broj objavljenih radova.

Tako Jelačić i Stajić
 smatraju da postoji korupcija u užem i širem smislu. Pod korupcijom u užem smislu podrazumijevaju "krivična dijela protiv službene i druge odgovorne dužnosti" dok po pitanju definisanja korupcije u širem smislu, ona "predstavlja negativnu pojavu koja je od samog postanka i formiranja prvih država nastala, razvijala se i dobijala svoje pojavne oblike zavisno od historijski datih socijalnih, ekonomskih, političkih i drugih uvjeta nanoseći, svojom nemoralnom asocijalnom i protivpravnom suštinom, štetne posljedice društvu. Korupcija je duboko uvjetovana i uzrokovana posredno i neposredno socijalnim, ekonomskim i drugim suprotnostima i sukobima interesa između različitih slojeva društva. To je najopasniji vid kriminala koji karakterišu: prikrivenost, promjenjivost, visok stupanj društvene opasnosti, mnogo pojavnih oblika, široka rasprostranjenost i internacionalizacija, teško dokazivanje u krivično-procesnom smislu, koristoljublje, perfidnost počinilaca, a specifičan objekat koji ugrožava korupcija jesu zakonito funkcionisanje državnih i privrednih institucija i službi".

Sudstvo

Postojeća pravosudna struktura i njeno funkcionisanje u BIH su prvenstveno omeđeni Dejtonskim mirovnim sporazumom, i nasljeđem iz komunističkog perioda iz koga je preuzet veliki broj zakona pravljenih pod opterećenjem tog sistema i vremena. Takvi zakoni su zastarjeli i nedosljedni, a sudovi koji ih trebaju primijeniti su mnogobrojni, preskupi, a pritom neefikasni i isuviše izloženi političkim uticajima. Postratno vrijeme i period tranzicije uz te faktore omogućili su široke puteve ulaska korupcije u područja sudstva i policije, koji bi trebali biti osovina odbrane sistema od korupcije. Utajivači poreza, šverceri, reketaši, trgovci drogom, bijelim robljem, šverceri oružja pod zaštitom 'moćnika' postali su dio naše svakodnevnice, a policija i sudstvo načinom kako su sada organizovani, nemaju snage da im se ozbiljnije odupru. U Bosni i Hervcegovini trenutno funkcioniše 104 suda, naspram 69 prije rata, sa oko 1500 sudija.

Govoreći o sudstvu kao bitnom faktoru u suzbijanju korupcije, Lazarević
 ističe da sudovi i tužilaštvo moraju biti samostalni i neovisni u svom radu, jer ako nisu, onda to vodi u selektivnost kako u otkrivanju tako i u krivičnom gonjenju. U suzbijanju korupcije je najbitnije njeno otkrivanje, krivično gonjenje, pa samim tim i adekvatno funkcionisanje sudstva. Ovdje bi još trebalo dodati policiju kao ključni faktor u otkrivanju krivičnih dijela, čime se zaokružuje cijeli represivni sistem.

Ustav

Želja za zadržavanjem postojećeg stanja obično se pravda tezom da je pravosuđe disfunkcionalno, kao posljedica dejtonske strukture BiH kojom se "proklamira demokratija, a utvrđuju etnički utemljene institucije vlasti, potvrđuju ljudska prava, a legitimizira etnička majorizacija", odnosno da izražena zavisnost pravosuđa u BiH od institucija međunarodne zajednice bitno utiče na dinamiku njegove transformacije.

Dejtonski sporazum
 'provođenje pravde' u osnovi prepušta entitetima i na taj način ostavlja državu lišenu bilo kakve odgovornosti u uspostavljanju pravosudnog sistema. Bosna i Hercegovina je tako država sa dva potpuno odvojena pravna sistema, pa i odvojena dva pravosudna sistema. Međutim, novi zakoni koje je nametnuo odlazeći Visoki predstavnik u maju 2002.g. donose bitne promjene u tom segmentu.

Sadašnje stanje normativnog regulisanja korupcije

Bosna i Hercegovina je preuzela kazneno-procesno i materijalno pravo iz bivše SFRJ i SRBiH. Mehanizmi kaznenog prava tako preuzeti ne mogu biti efikasni u novim uslovima zemlje u tranziciji.

Postojeće krivično zakonodavstvo entiteta ne poznaje institut krivičnog djela korupcije, tj. ne postoji inkriminacija pod takvim nazivom. Obično se u inkriminacijama koje se odnose na ovu oblast koristi termin – mito. Radi se o dva krivična djela: davanje i primanje mita. U praksi kao i u teoriji mnogi izjednačavaju ova dva pojma: korupcije i mita. Ukoliko bi korupcija ustvari predstavljala davanje i uzimanje mita, onda bi se prema domaćem zakonodavstvu korupcijom bavio samo onaj ko počini krivično djelo i primanja i davanja mita. Polazeći od krivično-pravnog aspekta, pojam korupcije je mnogo širi i pored krivičnih djela davanja i primanja mita u pojam korupcije ulaze i mnoga druga protupravna ponašanja, odnosno krivična dijela kao što su:

- zloupotreba položaja ili ovlasti,

- pronevjera,

- nesavjesno poslovanje,

- zaključenje štetnog ugovora,

- kršenje zakona od strane sudije,

- posluga u službi,

- protivzakonito posredovanje,

- pruzrokovanje stečaja,

- porezna utaja,

- povreda zakona o finansijskom poslovanju,

- povreda zakona o vrijednosnim papirima,

- povreda zakona o čeku i mjenici,

- povreda zakona o investicijskim fondovima,

- povreda zakona o stečaju i likvidaciji.

Iz naprijed navedenog vidljivo je da dok se na jednoj strani govori o korupciji kao velikom problemu zemlje, na drugoj strani naše pozitivno zakonodavstvo uopšte ne poznaje takav pojam.

Republika Srpska je u svoj Krivični zakon iz 2000.g. ugradila odredbe koje se odnose na berzansko poslovanje, lažni stečaj, zloupotebu u postupku stečaja itd, a nakon usvajanja izmjenjenog Krivičnog zakona Federacije Bosne i Hercegovine, postoji mogućnost da zakonodavac u Republici Srpskoj dodatno preuzme neke od federalnih standarda.

Krivični zakon Federacije Bosne i Hercegovine je u fazi izmjena i dopuna. On će predstavljati važan doprinos u borbi protiv organizovanog kriminala i korupcije, kojim će se pooštriti kazne za krivična djela u vezi sa korupcijom. U tako izmijenjenom zakonu preuzet će se odredbe Građansko-pravne konvencije o korupciji Vijeća Evrope.

Vezano za izmjene Krivičnog zakona, pripremaju se izmjene i dopune zakona o Krivičnom postupku Federacije Bosne i Hercegovine i Republike Srpske, gdje bi se novim rješenjima osiguralo efikasnije istraživanje i procesuiranje slučajeva vezanih za korupciju, a istražni organi bi dobili veća ovlaštenja.

Istraživanje percepcije korupcije građana koje je Transparency International sproveo na području Bosne i Hercegovine istaklo je da kod građana postoji svijest o korupciji, tj. svjesni su da je kažnjivo kako davanje, tako i primanje mita. Bez obzira da li se radilo o nezaposlenoj osobi, domaćici, vlasniku firme ili studentu, njihov je stav sličan o tome koga treba kažnjavati. Npr. domaćica u 47,1%, vlasnik firme u 50%, a student u 56,8% slučajeva smatraju da treba kažnjavati i one koji daju i one koji primaju mito.

Grafikon 53 – Koga treba kažnjavati (radni status)

Subjekti i posljedice korupcije u pravosuđu

1. 
Javni tužioci - prilikom podizanja optužnice, odustajanja od krivičnog gonjenja, kvalifikacije djela itd. Značajan problem ogleda se i u tome što javni tužioci nisu dovoljno stručno osposobljeni da se bore sa vrlo sofisticiranim novim vrstama korupcije.

2. 
Sudije - donošenjem nezakonitih sudskih odluka, ubrzanim donošenjem zakonitih odluka, nedonešenjem ili odugovlačenjem donošenja sudskih odluka.

3.
Predsjednici sudova mogu bitno uticati na ishod procesa dodjeljivanjem slučaja određenim sudijama pogodnim za 'saradnju'.

4.
Vještaci - (na koje se sudije u BiH u velikoj mjeri oslanjaju) davanjem lažnog iskaza ili nalaza, ili namjernim zanemarivanjem dostupnih činjenica, koje mogu uticati na njihov nalaz ili cijeli proces.

5.
Advokati - vještim korištenjem procesnih prava ili u direktnoj sprezi sa sudijama.

6. 
Razna službena lica u sudovima (službenici zemljišno-knjižnih ureda, kuriri, izvršitelji, prevodioci) koji činjenjem ili nečinjenjem mogu uticati na ishod sudskog postupka.

Korupcija u pravosuđu ima veću dimenziju nego u drugim sferama, jer upravo ono treba čuvati zakonitost, opšta i pojedinačna prava i interese.

Interesantni su podaci iz istraživanja TI o tome koliko je korupcija prisutna u pravosuđu.

     Grafikon 54 – Rasprostranjenost korupcije u pravosuđu

U oblasti pravosuđa 35,1% ispitanika je izjavilo da je korupcija prisutna mnogo, a 29,3% veoma mnogo. Znači 64,4% ispitanika je svjesno velikog stepena korupcije u pravosuđu.

Saznanja građana da u sistemu pravosuđa postoji korupcija erodira osnovne postulate ponašanja građana shodno sistemu i zakonu,tako da se iz pravosuđa dalje inficiraju korupcijom i druge sfere života, pa se preko njega mogu ostvariti ciljevi u raznim sferama. U samom pravosuđu, moguće je npr. izbjeći krivičnu odgovornost uz pomoć jednog ili više gore navedenih subjekata. Sigurno da nakon takvog razvoja događaja, građanin i njegovo okruženje pribjegavaju korupciji kao rješenju kriznih sitacija u svim sferama života. To što se slučajevi korpupcije u sudstvu ne procesuiraju, samo znači da ne postoje mehanizami njenog dokazivanja.

Nažalost, profesija sudije koja bi trebala biti primjer neovisnosti i poštenja, te povjerenja naroda, ne uživa više takav ugled, kao što se vidi po ispitivanju TI.

Grafikon 55 – U kojoj su mjeri sudije uključene u praksu podmićivanja?

Izvjesno je da po opštem mišljenju postoji visoki stepen korumpiranosti sudija, jer čak 55,9% ispitanika smatra da su gotovo sve sudije ili većina njih uključeni u praksu podmićivanja, a 33,9% ispitanika smatra da su samo neki.

Dakle korupcija u sudstvu se ogleda u razmjeni svake nečasne presude za svaku nečasnu korist. Ta korist nisu samo materijalna dobra, već i zadovoljenje individualnih potreba i interesa, napredovanje u službi, statusna pozicija, politička funkcija, usluge porodici. Šta takav 'primarius'
 nudi zauzvrat jeste presuda po 'porudžbini'.

Sudije često rade pod pritiskom, isvjesni su svoje nezaštićenosti, te se linijom manjeg otpora odluče za rješenje koje je od njih očekivano. Jedan od najboljih pokazatelja je broj tzv. privrednih sporova, jer je to područje gdje nasuprot plimi saznanja o mogućim izvršenjima krivičnih djela, imamo oseku sporova. Prema zvaničnoj statistici rađenoj u Fedraciji BiH u 2001.g. u slučajevima privrednog kriminala od prijavljenih oko 17.000 osoba, osuđeno je oko 7.600 osoba. Prema izjavi fedralnog tužioca Marinka Jurčevića do l5. 02. 2002. evidentirano je 9.327 optužbi protiv isto toliko osoba, koje još nisu presuđene. U 2001.g. na području Federacije, registrovan je 1.191 predmet kod koga su istrage trajale duže od 6 mjeseci.

Grafikon 56 – Da li biste platili mito da biste dobili sudski spor?

31,4% ispitanika je spremno platiti mito da bi dobili neki sudski spor, jer očito imaju saznanja da je to efikasan metod rješavanja problema.

Građani u anketama navode ono što izaziva sumnje i pravnih laika, a to su: formiranje posebnih sudskih vijeća za neke slučajeve, dodjeljivanje predmeta mimo uobičajenog reda, prebacivanje predmeta od 'nepodobnog' sudije drugom 'podobnom' sudiji, napredovanje nekih sudija bez objektivnih stručnih zasluga itd. Često se izvršenje sudskih odluka opstruira i pored postojanja pravosnažnih sudskih odluka.

Ublažavanje kazni i pomilovanja su postali posebno zanimljivo područje za korupciju, jer nakon tih odluka nema revizije procesa. S odlukom se procedura završava, ali su nažalost i svi subjekti koji su možda do tada uredno, pravično i stručno vodili postupak, dezavuisani.

Materijalni položaj sudija je jedna od bitnih karika u popravljanju stanja, ali nedavni pokušaj da se svi problemi riješe povečanjem plata sudija nije uspio i pokazao je da je problem mnogo dublji i da su potrebni mnogo radikalniji potezi. Poboljšanje materijalnog statusa sudijama, bez praćenja adekvatnim reformskim i materijalnim mjerama u ostatku sudskog aparata, teško da će dovesti do krajnjeg pozitivnog ishoda. 

Uloga tužilaštva

Uloga tužilaštva ima centralni značaj i nalazi se na raskršću između policije, politike, pravosuđa i organizovanog kriminala. U toku su upravo aktivnosti na iznalaženju rješenja da se za istraživanje koruptivnih radnji u vidu prevara, izbjegavanje poreskih i carinskih obaveza i sl. koncentrišu tužilačke funkcije u specijaliziranja odjeljena od dva do tri tužilaštva u svakom entitetu. Međutim, isto tako će se ubuduće, objedinjavanjem uloge tužioca i istražnog sudije, njihov značaj, eksponiranost i mogućnosti pritisaka na njih povećati.

Do sada su istrage vodili policija, carina, finasijski inspektori itd, a sada će tužilac od početka voditi istragu, što bi trebalo da kod djela korupcije znatno poveća efikasnost. Uvođenje odbrane od početka istrage, kao i mogućnost nagodbe, dovest će BiH bliže modernim demokratskim sistemima, ali i uspostaviti mogućnosti da se preko sitnijih prekršioca dođe do krupnijih.

Specifičnosti  korupcije u sudstvu Bosne i Hercegovine:

Imenovanje sudija i tužilaca još uvijek je pod direktnim uticajem političkih partija, te kao rijetko gdje ne zavisi od stručnosti i rada. Iz toga proizilaze određene bh. specifičnosti. Fukcioneri u pravosuđu tada moraju sporovoditi stranačku politiku, odnosno politiku grupe 'moćnika' koji svoje interese predstavljaju kao stranačku politiku. Kod neposlušnosti se odmah povlači pitanje njihovog smjenjivanja, stvaraju im se provokativne afere, naručuju novinski članci negativnog sadržaja itd. Takvom politikom izbora, za suce se nerijetko biraju nestručni pojedinci, bez neophodnog iskustva i sa sumnjivim moralnim kvalitetima.

Jasni slučajevi krivične odgovornosti ostaju duboko u 'ladicama', javni tužioci ne smiju podići optužnice protiv određenih lica, jer bi u takvom slučaju mogli postati nepoželjni. Sporovi se nepotrebno razvlače po više godina na navedene načine ili se mijenja kvalifikacija djela.

Novim izmjenama Zakona o krivičnom postupku Federacije Bosne i Hercegovine i pozitivnog Zakona o krivičnom postupku Republike Srpske ubrzalo bi se procesuiranje svih oblika krivičnih djela, uključujući i ona u vezi sa korupcijom. Novim rješenjima bi se osiguralo efikasnije istraživanje i procesuiranje slučajeva vezanih za korupciju, kao i za ostala krivična djela, a istražni organi bi dobili veća ovlaštenja. Također je predviđeno ukidanje funkcije istražnog sudije u Zakonu o krivičnom postupku Federacije Bosne i Hercegovine, tako da bi njegovu funkciju preuzeo tužilac.

Kritički stav građana prema pravnom sistemu najbolje se vidi iz mišljenja ispitanika o nezavisnosti pravnog sistema:


[image: image59.wmf]4.9

16

33

33.1

13

0

5

10

15

20

25

30

35

40

uvijek

u većini slučajeva

samo izuzetno

nikada

ne zna, odbija

Grafikon 57 – Kada razmišljate o pravnom sistemu, tj. pravosuđu u RS/Federaciji BiH, koliko često vezujete za njega pojam nezavisno?

Npr. u ispitivanju percepcije korupcije TI BiH na temu da li je pravni sistem nezavistan, samo izuzetno je odgovorilo 33% ispitanika, a 33,1% vjeruje da ono to ne može nikada, dok samo 4,9% vjeruje da je uvijek takvo.

 Grafikon 58 – Koliko je često pravosuđe u RS/FBiH sposobno da provodi svoje odluke?

Koliko građani imaju povjerenja u to da pravosuđe provodi svoje odluke, pokazuje da čak je 41% ispitanika mišljenja da pravosuđe to može ostvariti samo izuzetno, a 24,4% misle da to ne može nikada. Nadalje, od 26,2% koji vjeruju da je pravosuđe sposobno da provede svoju odluku, samo njih 5,8% misli da će to biti u stanju uvijek, dok 20,4% misli da će to moći u većini slučajeva.

Dosadašnje mjere za suzbijanje korupcije

Trenutno ne postoje institucionalne organizacije na raznim nivoima vlasti za koordiniranu i integriranu borbu protiv korupcije.

Istina, u FBiH jeste osnovana radna grupa za borbu protiv korupcije u federalnom tužilaštvu, zajedno s federalnim MUP-om, Poreznom upravom, Carinskom upravom i Financijskom policijom. Tužilaštvo je formiralo operativni tim, a planirano je da se slični timovi formiraju i u kantonima, što sve sporo napreduje i ima samo deklarativan karakter, bez do sada konkretnih rezultata. Međutim još nema stvarnih znakova međuinstitucionalne saradnje, mada se formiranjem tih timova ista nagovješćuje. Nedavno je i Ministarstvo vanjske trgovine i ekonomskih odnosa donijelo prijedlog Akcionog plana za borbu protiv korupcije. Njegovi rezultati kroz implementaciju se tek očekuju završetkom javne rasprave.

U okviru međunarodne prakse, u jednom broju zemalja osnovani su posebni uredi za borbu protiv korupcije. Takvi uredi su se uglavnom pokazali korisnim, jer osiguravaju neovisnost od političkih pritisaka s jedne i s druge strane koncentraciju stručnih potecijala, dok su istovremeno mjesto gdje se lako i brzo razmjenuju informacije. Važno je pritom napomenuti da postoje dva oblika konstituisanja antikorupcijskih timova. Neke zemlje su se opredijelile za posebno formirane timove stručnjaka u novoj instituciji. Druge su pak specijalizovale pojedince u postojećim institucijama, oslobađajući ih isključivo za potrebe anti-korupcijskih aktivnosti. Na ovaj način jačaju se postojeće institucije s već utvrđenom horizontalnom i vertikalnom odgovornošću, a aktivnosti su jeftinije i postojanije.

Jedno od najzanimljivih dijelova istraživanja Transparency International BiH jeste javno mnijenje na temu ko treba da formira antikorupcijski tim: 44% ispitanika je reklo da to treba da je država, a 25,7% tu želi da vidi međunarodnu zajednicu. Ohrabruje činjenica da građani još uvijek imaju povjerenja u državne institucije Bosne i Hercegovine u borbi protiv korupcije, što je promjenjiva i vremenski ograničena kategorija. Ovo je uočljivo opadanjem povjerenja u institucije, gledano kroz različita vremenska razdoblja i igurno je krajnji trenutak da se državni i entiteski organi vlasti ozbiljno uključeu borbu protiv korupcije.

Grafikon 59 – Ko bi trebao da formira antikorupcijski tim? 

Značajan problem jeste i to što javni tužioci nisu dovoljno stručno osposobljeni da se bore sa vrlo sofisticiranim novim vrstama korupcije, koje se odvija uz maksimalno povezivanje kriminalaca ne samo unutar BiH, već i iz čitave regije Balkana, pa i šire. U tim slučajevima su tužioci zavisni od vještaka, kojih za takve slučajeve nema dovoljno, pa se moraju pozivati i vještaci iz inostrastva, što sam proces čini komplikovanim, skupim i dugim.

Korupcija u policiji

Bez obzira na činjenicu da bi policija trebala biti kamen temeljac za borbu protiv korupcije, ona u samoj policiji nikada nije iskorijenjena. Njen obim u policiji zavisi od korupcije u društvu uopšte, političkog sistema i pravnog okvira.

Koliki je obim podmićivanja policajaca vidljivo je iz odgovora ispitanika 38,3% smatra da je u tu praksu većina uključena, da su uključeni samo neki mišljenja je 34,3% ispitanika, a da ne postoje korumpirani policajci vjeruje tek 3,3% ispitanika.

Grafikon 60 – U kojoj mjeri su slijedeća zanimanja uključena u praksu podmićivanja – policajci?

Još alarmantnije je saznanje iz ankete da su u 22,2% slučajeva tokom posljednjih godinu dana policajci od građana tražili mito za neke nezakonite usluge, uz 74,2% koji su odgovorili da nisu bili traženi i 3,7% da to ne zna. To znači da je otprilike svaki četvrti stanovnik BiH bio zatražen da policajcu na neki način plati mito.

Grafikon 61 – Ako ste u posljednih godinu dana bili u situaciji da se od Vas traži mito, da li je to bilo od strane policajca?

Javnost je osjetljiva na korupciju u policiji iz više razloga. Od policije se s jedne strane očekuje da suzbija sve oblike nezakonitih radnji, uključujući i korupciju, dok s druge građani vrlo često od policije ne traže da radi shodno zakonu i pravilima službe, nego kako njima u konkretnoj situaciji odgovara.

Vrlo je važno napomenuti da građani Bosne i Hercegovine sve više shvataju da oni sami plaćaju policiju kroz razne oblike poreza, i da zbog toga imaju pravo očekivati adekvatnu uslugu. Ta usluga treba biti brza i efikasna, zakonita i jednaka za sve.

U suštini korupcija u policiji je zavisna od nivoa pozicije na kojoj je korumpirani policajac. Uniformisani policajac na ulici može za sitnu uslugu, npr. napojnicu, privilegiju ili manji iznos novca previdjeti prekrišaj, propustiti da poduzme zakonom propisane mjere ili čak lažno svjedočiti. Po istraživanjima TI BiH vidljivo je da većina katergorija stanovništva prema radnom statutu smatra da to itekako (u preko 85% slučajeva) spada u korupciju.

Oblici korupcije u policiji su različiti, policajac na višoj poziciji može da utiče na mlađeg, sebi potčinjenog policajca da odustane od prijavljivanja nezakonite radnje, čime može da pogrešnim uputama dovede u situaciju da mu prijava protiv prekršioca bude oborena mimo njegove volje ili želje. Takođe viša pozicija omogućuje da svoju šefovsku poziciju ilegalno iskoristi i preinači prijavu ili je obustavi. Alarmantnih 92,3% građana u anketi smatra da su gotovo svi, većina ili bar neki od policajaca uključeni u praksu podmičivanja.

Ovakve poteze policajci na pozicijama često čine pod uticajem ili na zahtjev viših nivoa. Oni 'iznad' pak to čine na zahtjev političara ili na zahtjev hijerarhijskih 'moćnika'. U smislu moćnika, najčešće nam se pojavljuje imidž osobe sa izuzetnim uticajem, vezane za politiku, obično sa sumnjivim rejtingom doskorašnjeg borca, upletene u sumnjive poslove, često organizovanog kriminala, a da protiv nje nikada nije podignuta optužnica.

To su često osobe vezane za afere 'pranja' dokumentata ukradenih automobila, lažnih registarskih tablica, izdavanja ličnih dokumenata i pasoša, posebno za osobe sa područja bivše Jugoslavije sa izvrsnim vezama ne samo u policiji, nego i u drugim dijelovima državne administracije, koji su uz naknadu sve dokumente i slično mogli obezbjediti za dan. Logično je da su oni van sistema i da je policija pred njima nemoćna. U hercegovačkoj regiji su često dijelovi državne granice porozni, a šefovi policije pomjeraju patrole kako bi npr. privilegovani transport nesmetano prošao uz određenu naknadu. Srećom je formiranjem Državne granične službe (DGS) dijelom sužen takav operativni prostor, iako se ubrzano traže nove forme organizacije i kršenja prava, bilo preko samog DGS-a ili na druge načine.

Postoje ozbiljne, ponekad i pravno dokazane indicije da su pojedini policajci otišli dalje i zaplijenjenu robu ne evidentiraju, već takvu, neregistrovanu robu prodaju. Zabilježeni su kurioziteti da policajac i van radnog vremena obuče uniformu i stavi se u ulogu saobraćajca da obezbjedi vanredne prihode.

Karakteristično je da močnici rijetko utiču na policijske činovnike, već to čine preko političara. Najdrastičniji primjeri korupcije su oni za koje javnost ne zna, ili vrlo malo zna i o njima samo nagađa. To su primjeri zloupotrebe službenih ovlaštenja, položaja, utaje poreza, zloupotrebe u uvozu i izvozu robe itd. koje policija otkrije, ali se ne procesuiraju, ili ih čak sama policija ne 'prijavi’. Tu se najčešće radi o velikim novčanim iznosima, nezamislivim za prosječnog građana. Pred veličinom tih iznosa pripadnici policije često umjesto zadovoljstva zbog uspjeha u otkrivanju takvih slučajeva osjete strah, što je donekle i razumljivo, jer smo sve češće svjedoci postavljanja eksplozivnih naprava u automobile, kuće, ili ucjena i prijetnji, dok s druge strane na postoji adekvatna zaštita sistema u kojem bi se takvi pojedinci osjetili dovoljno sigurnim.

Postoje nagađanja i da su neke gradove prethodno opisani 'moćnici' organizaciono podijelili među sobom kako bi uzimali reket, koji postaje sve prisutniji u BiH. Oni koji ne plaćaju reket pripadnicima uglavnom nacionalističkih političkih stranaka, mogli bi lako biti suočeni s tim da im noću budu minirani automobili ili privatne radnje.

Ove pojave su poslijeratni fenomeni i došli su skupa sa postepenim stvaranjem sloja malobrojnih, ali vanredno bogatih ljudi, pa i nije teško zaključiti o kakvim se odnosima radi, odnosno da je u pitanju organizovani kriminal. Zato nije slučajno što se čak 86,6% građana opredijelilo za odgovor da u BiH postoji organizovani kriminal.

Prisutno je opšte mišljenje da je korupcija uzrok uglavnom svim slučajevima nedjelovanja policije. Međutim stvarnost je slojevita i ne može se definisati jednoznačno. Izostanci reakcije policije zaista jesu u većini slučajeva posljedica korupcije, ali ne i uvijek. Iako je preko 22% građana policajcu bilo prisiljeno dati mito samo u posljednjih godinu dana, moguće je da je i takav policajac doživio razočarenje zbog toga što je opet drugom prilikom njegov predmet završio 'u ladici' šefa. Postoje primjeri da je nakon toga revnosni policajac promijenio ponašanje, a čak i, doduše iznimno rijetkih slučajeva da je napustio policiju. Znači, korupcija koja se širi unutar policijskog aparata umanjuje volju i hrabrost kod pojedinaca da se drže standarda službe i ličnih principa, entuzijazam im opada, a postavlja se i pitanje čemu uopšte biti pošten u nekoj sredini.

Policajci imaju strah od negativnih reakcija policijskih šefova, političara a odskora i IPTF-a i većine međunarodnih tijela. Skoro svaki postupak međunarodnih faktora protiv policije se uglavnom završio na štetu pojedinačnog uniformisanog policajca. Međutim nije poznat primjer da je domaći ili strani faktor stupio u odbranu policajca koji je pao u nemilost zbog svog profesionalnog i zakonitog rada, niti su uspostavljeni mehanizme uočavanja i nagrađivanja takvih slučajeva. Kao ideja pandam 'SOS telefonu' za ugrožene novinare, mogla bi se uvesti ista praksa i za policajce.

Iako je stručnost podložna reviziji nadležnih međunarodnih tijela za obuku, još uvijek značajan broj policajaca, zbog stručne neosposobljenosti, nije u stanju zakonito i profesionalno djelovati. Načelno, i u većini slučajeva, neprofesionalno djelovanje posljedica je korupcije, ali okolnosti su toliko različite da se problemi nikada ne mogu riješiti samo disciplinskim postupcima, oduzimanjem licenci, što je sada jedina praksa.

Poseban problem u radu policije je oblik korupcije koji bi mogao nositi pridjev 'politička'. Iako je javna informacija kojoj političkoj opciji pripadaju ministri i najviše pozicionirani kadrovi policije činjenica je da ih njihove partije na tu poziciju dovode kako bi ovi u nekoj očekivanoj mjeri favorizovali interese stranke i njenih pripadnika.

Tako se i ukorijenila izreka u pravnoj praksi: "kad se u policiji sudare politike, stradaju zakon i profesija". Na ovu vrstu korupcije pristaju svi sudionici javnog života u Bosni i Hercegovini, ako je suditi po kvalifikacijama koje su dobili u istraživanju TI BiH, pri čemu prednjače političke partije i partijski aktivisti. Zato je bila česta praksa dosada, da shodno izbornim rezultatima 'moćnici' jednostavno promijene političku partiju i time riješe svoj ekonomski opstanak u sivoj ili crnoj zoni. Ako je partija po nekim kriterijumima međunarodnog faktora u BiH politički oportuna, onda i ovi pristaju na takvo rješenje, a milionske svote utajenog poreza i kriminalno stečenog novca tih ljudi prestaju biti aktuelni i budu zamijenjeni za njihovu političku kooperativnost. Takve pojave srednje i niže policijske službenike profesionalno totalno destimulišu. O takvoj praksi zatvorenog kruga korupcije, bilo je već mnogo govora u istraživanjima TI BiH iz prethodnih godina.

Direktne posljedice svih opisanih okolnosti su šokantne za građane. Policajci češće ne reaguju na pojave zbog kojih ustvari postoje, nego što to profesionalno i urade. Zato i jeste negativna percepcija rada policije, koju ukupno 64,7% građana vidi kao veoma mnogo ili mnogo korupmpiranu, a tek 3,3% građana drži da gotovo niti jedan policajac nije uključen u praksu podmićivanja. Pritom ih kriminogena lica – 'moćnici' vrijeđaju i ponižavaju ili čak fizički napadaju, dok oni šute i trpe. Nažalost takva atmosfera prevelik broj njih dovodi do toga da i sami učestvuju u kriminalnim radnjama, koje smo naprijed naveli.

Aktivnosti na stvaranju pravne države

Tokom posljednje godine sazrelo je shvatanje da je vladavina zakona na svim nivoima i sistem pravne države conditio sine qua non budućnosti Bosne i Hercegovine. Stoga najvažnija oblast u izgradnji institucija BiH predstavlja pravosudni sistem, odnosno funkcionisanje pravosuđa. Skoro da postoji opća svijest i sazrelo shvatanje u cijeloj BiH da pravosudni sistem koji je ustanju da funkcioniše nezavisno, konkretno i efikasno čini jedan od temeljnih uslova za ekonomski razvoj zemlje, uz profesionalnu policiju, organizovanu, obučenu i apolitizovanu. U demokratskim zemljama vlast se dijeli na tri dijela: zakonodavnu, izvršnu i sudsku. Vrlo je bitno da sudska vlast takođe ima spomenute karakteristike.

Reforma koja neumitno slijedi, ili je već u toku u nekim od spomenutih segmenata, uključuje slijedeće:

1. 
Sprovesti racionalizaciju organizacije sudova i tužilaštva smanjenjem njihovog broja u odnosu na postojeće stanje, te imenovati onoliki broj sudija i tužilaca koliki je adekvatan obimu posla.

2. 
Donijeti nove procesne zakone i to na nivou Bosne i Hercegovine, odnosno usaglašene između entiteta (Zakon o krivičnom postupku, Zakon o parničnom postupku, Zakon o upravnom postupku, Zakon o vanparničnom postupku i Zakon o upravnim sporovima). U Kaznenom zakonu treba uvesti posebno krivično djelo korupcije i to u već postojećim i proširenim segmentima i oblicima (privatizacija, tužilaštvo, sudstvo, policija, zdravstvo, pranje novca, fiktivne firme, izvršna vlast itd).

3. 
Ne čekajući donošenje svih tih procesnih zakona, vlade entiteta bi trebale parlamentima dostaviti čitav paket antikoruptivnih zakona, te usvojiti zakon o međuentitetskoj saradnji u oblasti borbe protiv kriminaliteta, te formirati antikorupcione timove za tu svrhu.

4. 
Usaglasiti zakone vertikalno – na različitim nivoima vlasti i horizontalno – među entitetima i u distriktu Brčko postići najviši stepen harmonije, koji ukazuje na kompatibilnost sitema. Istovremeno spriječiti uvošenje različitih pravnih praksi (kontinentalna i anglo-saksonska) koje su često proizvodi različitih donatorskih i konsultantskih pristupa. Sve ovo, pored naslijeđene legislative i zakonske mješavine iz SFRJ, SR BiH, R BiH, SRJ, RS BiH, HR HB, HZ HB, distrikta, FBiH, RS i BiH unosi veliku zabunu, povećava netransparentnost pravnog sistema i održava ga pretjerano regulisanog. Zato pored revizije zakona i njihove modernizacije, mora doći i do deregulisanja zakonskog okvira.

5. 
Odlukom Visokog predstavnika uspostavljeno je Visoko sudsko i tužilačko vijeće na državnom nivou, kao i u oba entiteta, te proglašen državni Zakon o međuentiteskoj saradnji u oblasti sudstva. Prijedlozi za takvo regulisanje dolazili su i prije iz redova samih sudija.
 Sigurno je veliki napredak i što će ta Vijeća imati i sprovoditi jasne kriterije za sistem direktnog i nezavisnog imenovanja svih sudija i tužilaca, osim sudija Ustavnog suda. Veliki se napredak očekuje iz činjenice da će ova Vijeća moći poduzimati disciplinske postupke protiv sudija i tužilaca. Očekuje se i skoro imenovanje članove ovih Vijeća, uključujući (do 2003. godine) i međunarodne članove. Pošto su premijeri entiteta zaduženi da započnu pregovore o formiranju jedinstvenog Visokog sudskog i tužilačkog vijeća, što će sigurno odgovarati praksi evropske demokratije, i osigurat istovjetnu primjenu standarda nezavisnog sudstva u cijeloj Bosni i Hercegovini. Kad u septembru ove godine sudska Vijeća objave konkurs za sva mjesta tužilaca i sudija u Bosni i Hercegovini, očekuje se da će ključni kriterij izbora biti kvalifikovanost. Ove promjene će biti snažan podsticaj borbi protiv korupcije u kojoj je nezavisno sudastvo kamen temeljac.

6. 
Sličan podsticaj borbi protiv korupcije će imati i novoproglašeni Zakon o pravnoj pomoći i saradnji u krivičnim predmetima između oba entiteta i distrikta Brčko. Njime se pojednostavljuje procedura saradnje sudova, tužilaca i organa unutarnjih poslova. Sve ono što je uz razne političke uticaje usporavalo rad sudova ovim se izbjegava: uručivanje naloga za hapšenje, pružanje pravne pomoći, uručenje sudskih poziva, što se sve sad može jednostavnije realizovati.

7. 
Nepripremljenost nekih sudija često je bila kočnica efikasnijoj borbi protiv korupcije. Formiranjem Centara za usavršavanje sudija i tužilaca u Sarajevu i Banjaluci od strane OHR, bit će omogućeno kandidatima za sudske i tužilačke funkcije da se obrazuju. Ovi centri (ili Instituti za obuku sudaca i tužilaca, kako će dobiti naziv) će sarađivati sa Visokim sudskim vijećem u cilju etabliranja nezavisnog i profesionalnog sudstva. Time će biti uspostavljen institucionalno, proceduralno i vrlo sadržajno sistem stalne edukacije sudija, a vezanog za proces imenovanja.

8. 
Prijedlog novog Visokog predstavnika o formiranju suda, odnosno vijeća koje će se baviti eksponiranijim slučajevima je vrlo konstruktivan, jer bi se time stvorili uslovi za efikasniju borbu protiv korupcije. Formiranje tog vijeća bi rasteretilo postojeći sistem, a rješenje slučajeva će stvoriti povoljniju atmosferu za dodatno jačanje borbe protiv korupcije.

9. 
Sve promjene i nametnuti zakoni od strane Visokog predtavnika će ojačati sistem nadzora i spriječiti zloupotrebu ovlasti u javnom sektoru kao jedan od osnovnih generatora korupcije. 

10. 
Poseban značaj u narednom periodu imat će novousvojeni Zakon o sukobu interesa, koji sadrži odredbe o nekompatibilnosti političkih mandata i položaja u ekonomskoj sferi, te pravila kojih se izabrani predstavnici vlasti i nosioci javnih funkcija moraju pridržavati u pogledu primanja poklona i novčanih naknada za aktivnosti koje vrše van zvaničnih dužnosti. Do sukoba interesa dolazi kad nosilac javne funkcije ima privatni interes koji može uticati na zakonitost, transparentnost, objektivnost i nepristrasnost načina na koji izvršava svoje javne dužnosti. Ovaj zakon funkcionisati će najbolje paralelno sa prethodno usvojenim Zakonom o slobodi pristupa informacijama u oba entiteta.

11. 
Za finansiranje pravosudnih institucija treba usvojiti Zakone o budžetu sudova i tužilaštva. Zakon o budžetu sudova i tužilaštva bi trebao osigurati permanentno i nezavisno finasiranje ovih institucija, te ih tako izolorati od političkih pritisaka.

12. 
Donijeti nove kodekse sudijske i tužilačke etike u kojima će se potencirati da su sudije i tužioci nezavisni u svom radu, da moraju poštovati Ustave, biti nepristrasni i pravični, te da ne mogu pripadati ni jednoj političkoj organizaciji.

13. 
U svim aktivnostima borbe protiv korpupcije treba podržavati incijativu UNMIBH o policijskim komesarima, kojom se uspostavlja funkcija nezavisnih profesionalnih policijskih komesara na operativnom nivou u svim kantonalnim ministarstvima unutarnjih poslova FBiH. Time će se policijske snage na odgovarajućim nivoima staviti pod jedinstven lanac komandovanja, od strane profesionalaca nevezanih za politiku. Tako će biti onemogućeno kantonalnim ministrima, da utiču na neposredne policijske aktivnosti. Do sada su samo na papiru federalni i kantonalni MUP-ovi bili uvezani u jedinsvenu operativnu strukturu, pa bi posebno za borbu protiv korupcije trebalo u narednom periodu stvoriti uslove da federalni MUP, kao što je slučaj s MUP-om RS, dobije šira ovlašćenja na području čitavog entiteta. Time bi i borba protiv korupcije dobila na efikasnosti i prateći tokove kriminala, prevazišla sve administrativne granice.

14. 
Sprovesti u BiH razne konvencije usvojene na nivou Vijeća Evrope i to:

a. Konvencija o pranju novca, potrazi, pljenidbi i konfiskaciji dobiti stečene putem kriminalnih radnji;

b. Građansko-pravna konvencija o korupciji;

c. Krivično-pravna konvencija o korupciji itd.

15. 
Krajnji cilj reforme pravosuđa u Bosni i Hercegovini prvenstveno treba biti opredjeljene stvarnoj realizaciji člana 6 i članova 2-4 Protokola br.7 Evropske konvencije o ljudskim pravima (pravo na pravično suđenje).

16.
Preko nevladinog sektora i međunarodnih organizacija potrebno je organizirati široku akciju edukacije građana o korupciji, kao i njihovo angažovanje u svim oblicima borbe protiv korupcije. Takođe je neophodno podizati svijest u javnosti o potrebi i načinu eliminisanja korupcionaškog ponašanja.

SOCIJALNE INTITUCIJE, OBRAZOVANJE, ZDRAVSTVO I NEVLADINE ORGANIZACIJE

Uvod

Iako često pominjana samo u kontekstu nemoralnog ponašanja, 'korupcija' kao termin ima vrlo kompliciranu i raznovrsnu definiciju. U analizi percepcije korupcije u zdravstvu, obrazovanju i nevladinim organizacijama u BiH kojom će se baviti ovaj dio izvještaja, koristićemo se definicijom korupcije kao ponašanja javnih službenika kojim se oni protuzakonito bogate, pritom koristeći povjerene im javne ovlasti. Pojam korupcije podrobnije je definiran u izvještaju pod naslovom "Što je korupcija i kako je suzbijati"?
 gdje autor predstavlja dvije vrste korupcije: političku i admintrativnu. Dok se prva tiče korupcije koja 'nagriza' izborni proces i time nanosi štetu neovisnom radu zakonodavnih tijela u društvu, druga vrsta korupcije, tj. administrativna, predstavlja korupciju "...koja pogađa sektor javnih usluga, javnih prihoda, te sektor sudstva. Ovakvom su korupcijom zahvaćeni javni službenici... a korupcija utječe na rad brojnih službi... koje su zadužene za sprovođenje javnih programa ili pružanje javnih usluga stanovništvu neke zajednice ili države." Govoriti o korupciji u socijalnim institucijama znači govoriti upravo o ovoj, tj. administrativnoj korupciji.

Osim što se korupcija smatra moralno štetnom po društvo, ona je često glavni krivac za neučinkovitost države. Javni dužnosnici u državnim institucijama često mimo svojih ovlasti pokušavaju zadovoljiti privatni interes svjesnim korištenjem javnih resursa, čime se u isto vrijeme (in)direktno nanosi šteta kvaliteti i obimu pruženih usluga namijenjenih krajnjim korisnicima. Tako, na primjer, ako liječnik za svoju uslugu koju je dužan pružiti pacijentu u okviru svog radnog vremena, od istog pacijenta prihvati novac ili dar kako bi taj posao obavio brže ili ga uopće obavio, tada slobodno možemo reći da je taj liječnik nanio štetu kvaliteti pružene usluge od strane javne zdravstvene ustanove, i time indirektno utjecao na utrošak javnih resursa ove ustanove. Korupcija, znači, uključuje prakse kao što su podmićivanje, tj. primanje novca ili poklona s ciljem utjecanja na odluke javne vlasti; zatim nepotizam, tj. primjenjivanje nepropisanih ili obiteljskih kriterija u odlučivanju o javnoj stvari; te zlouporaba položaja za osobnu korist. Poslijednja vrsta korupcije uključuje i praksu ilegalnog korištenjenja javnog dobra, tj. usluge.

Rezultati istraživanja Transparency International BiH pokazuju da je percepcija rasporstranjenosti korupcije za period prije rata znatno manja nego danas. Čak nešto više od polovice ispitanika misli da je korupcija do 1992. godine bila rasprostranjena malo ili vrlo malo. Isti odgovori za period od 2001. godine do danas pokazuje nadpolovičnu većinu (84%) onih koji smatraju da je korupcija u našem društvu rasprostranjena mnogo ili veoma mnogo. To potvrđuje i statistika o broju sudskih postupaka u FBiH. Samo u 2001. godini, javno tužilaštvo Federacije BiH vodilo je 13.183 postupka protiv fizičkih lica zbog privrednog kriminala. U Republici Srpskoj ta brojka je nešto niža, tj. 11.997.
 Ove brojke, naravno, ne uključuju sve slučajeve korupcije u javnim ustanovama. O stvarnoj rasprostranjenosti korupcije za ovaj izvještaj, detaljnije je ispitano 1200 građana BiH odabranih po reprezentatvnom uzorku.

Javne usluge u tranziciji

Poznato je da je u prijašnjem državnom sistemu većina socijalnih usluga bila besplatna i skoro podjednako pristupačna svim građanima. Stari jugoslavenski sistem zdravstvene zaštite i obveznog besplatnog obrazovanja, prema ocjeni Programa za razvoj Ujedinjenih Nacija (UNDP-a) uveliko je potpomogao osnovnom ljudskom razvoju (basic human development), kao što je to bio slučaj i u drugim post-komunističkim društvima.
 Nakon završetka rata, pod pritiskom raznih međunarodnih financijskih institucija, te poučena primjerima iz drugih zemalja u tranziciji, Bosna i Hercegovina je krenula putem selektivnog obezbjeđivanja socijalnih usluga kao što su zdravstvo i obrazovanje. Tako se u procesu tranzicije na razne načine pospješuje smanjenje budžetskih sredstava za neproduktivne grane gospodarstva, tj. javnog sektora, kao što su obrazovanje, zdravstvo, stambena i socijalna skrb stanovništva i sl. "U prošlosti, funkcije obitelji ili društva postale su odgovornost države na uštrb određenih procesa u civilnom društvu. Sklonost je današnjeg društva da ostavi ove funkcije nezaštićene ili da ih privatizira. Tako one usluge koje u našim zemljama ispunjavaju osnovne potrebe, posebice u siromašnim sektorima društva, sada se svode na sami minimum."
 Takav pristup, inače neizbježan u procesu tranzicije, dovodi do znatnog pada kvalitete pružene usluge pomenutih institucija te uz to rezultira i padom morala javnih službenika, širom otvarajući vrata korupciji. 

Rezultati istraživanja Transparency Internationala o percepciji korupcije u BiH pokazuju da ispitanici vide korupciju kao jedan od najozbiljnijih problema današnjeg bh. društva. Kao prvi problem, većina ispitanika navodi nezaposlenost (25,8%), dok ih čak jedna petina (20,3%) korupciju stavlja na prvo mjesto.

Preko dvije trećine ispitanika (63,9%) definira korupciju kao štetnu društvenu pojavu protiv koje se treba boriti na sve moguće načine. Nešto više od jedne petine ispitanika smatra da korpucija postoji i da će uvijek postojati. Zanimljiva je i uočljiva razlika podjele u mišljenju između ispitanika različitog radnog statusa. Tako, recimo, umirovljenici korupciju smatraju četvrtim najozbiljnijim problemom našeg društva, dok većina zaposlenih radnika problem korupcije stavljaju na prvo mjesto.

Kao glavnog krivca nastanka tj. rasprostranjenosti korupcije u BiH, ispitanici većinom navode bezakonje i nepostojanje pravne države, dok drugo i treće mjesto na listi uzroka zauzimaju 'nemoral i nepoštenje' te opće siromaštvo. Korupcija, po ocjeni ispitanog uzorka, znači nije rezultat samo mehanizma privatnog interesa te osobnog izbora građana i javnih dužnosnika, već je također rezultat socijalnog pritiska koji osjeća najsiromašniji dio stanovništva.

Uzimajući sve ove podatke u obzir, moguće je zaključiti da su spomenute sfere života međusobno usko povezane korupcijom koja zadire kako u ekonomske, tako i političke institucije naše države. Nestabilna politička situacija u zemlji rezultira stvaranjem nepogodnog terena za strana ulaganja, što zauzvrat utječe na porast stope nezaposlenosti. Nespremnost i stalno odlaganje državnih institucija da se konačno obračunaju sa korupcijom u javnom i privatnim sektoru, stvaraju pritom atmosferu pogodnu za razvoj sve unosnijih i maštovitijih oblika korupcije. Korupcija se tako i dalje širi, kreirajući pritom sve veći jaz između bogatih i siromašnih. 

Percepcija korupcije u zdravstvu

Prije analize rezultata istraživanja o korupciji u zdravstvu, potrebno je podsjetiti se na stvarno trenutno stanje zdravstva u BiH, kao jedne od najsiromašnijih oblasti javnog sektora. U Republici Srpskoj, na primjer, zbog neisplaćenih plaća iz 2000. godine, zdravstveni radnici u Trebinju, Banjaluci a potom i Doboju problem su skorije pokušali riješiti štrajkom. Federacija BiH također je svjedok sve češćih štrajkova u javnim zdravstvenim ustanovama. Ljekari i ostalo medicinsko osoblje slabo su plaćeni, dok u nekim slučajevima osoblje ne prima ni zakonom predviđeni topli obrok.

Kako država svoje obveze prema zdravstvenim institucijama u svom vlasništvu izvršava sa sve većim zakašnjenjem, tako se rastući broj zdravstvenih institucija na županijskim i općinskim razinama okreću direktnoj naplati zdravstvenih usluga od strane osiguranika. Isti ti osiguranici, svoje doprinose za zdravstveno osiguranje već su uredno podmirili, ali ta se činjenica obično zanemaruje. Novi način dodatnog naplaćivanja, poznat kao 'participacija', uveden je s ciljem izravne naplate medicinskih usluga kako bi zdravstvene ustanove mogle podmiriti svoje redovite troškove. Sličnu sudbinu zdravstvenog sistema doživjela je i Ruska Federacija. Izvještaj nacionalnog humanog razvoja za Rusku Federaciju iz 1997. godine navodi: "Visina plaće 90% zdravstvenih radnika u javnom zdravstvu Ruske Federacije ne dostiže razinu opstanka, te iste plaće kasne i po 2 do 7 mjeseci... Rezultat toga je da najbolje kvalificiran i najdinamičniji zdravstveni kadar prelazi u komercijalne institucije što umanjuje potencijal opće-pristupačne zdravstvene njege."

Javne zdravstvene ustanove u BiH tako su doživjele sličnu sudbinu. Nezadovolji tretmanom od strane države, ljekari se vrlo često okreću privatnom poduzetništvu. U Bosni i Hercegovini tako se trenutno stvara paralelni sustav privatnih liječničkih ordinacija, koje građanima sa dubljim džepom nude kvalitetnu zdravstvenu uslugu po sistemu izravne naplate za uslugu. Privatno zdravstvo, međutim, u BiH je tek u začecima te je za ogromnu većinu stanovništva nepristupačno. Također, ni u kom slučaju se ne može reći da dosad razvijena mreža privatnih ordinacija može zamijenuti javne zdravstvene ustanove u obvezi pružanja potpune zdravstvene zaštite.

Nagla segregacija zdravstvenog sistema i pad pristupačnosti zdravstvenih usluga, evidentni su i u drugim zemljama u tranziciji, pa tako i u primjeru Moldove, gdje je od 1997. godine registrirano oko 270 privatnih zdravstvenih institucija koje ne primaju bilo kakvu vrstu državne pomoći. Kao rezultat pojave privatnog zdravstvenog osiguranja, najvrijedniji liječnički kadar uveliko napušta javni sektor i zaposlenje traži u bolje plaćenim privatnim klinikama.

Kao kombinacija svih ovih faktora, javno zdravstvo u BiH široko je otvorilo vrata razvoju mehanizama korupcije. Na pitanje "u kojoj je mjeri korupcija prisutna u zdravstvu?", više od 50% ispitanika odgovorilo je sa mnogo (30,4%) ili veoma mnogo (20,6%) što je zabrinjavajući pokazatelj, pogotovo ako se ovome doda i procenat ispitanika koji su na ovo pitanje odgovorili sa osrednje (25,5%), što ukupno iznosi 76,5% ispitanika koji potvrđuju da korupcija u zdravstvu svakako postoji. Detaljniji prikaz odgovora na ovo pitanje prikazuje grafikon.

Grafikon 62- U kojoj je mjeri korupcija prisutna u zdravstvu?
Ukoliko podijelimo odgovore o rasprostranjenosti korupcije u zdravstvu po radnom statusu ispitanika, možemo zaključiti kako zaposleni u društvenim tvrtkama, zajedno sa domaćicama, najviše vjeruju u nizak stupanj prisutnosti korupcije u zdravstvu. Preko 50% zaposlenih u privatnim tvrtkama, te skoro isti broj studenata, penzionera i nezaposlenih osoba smatra da je korupcija u zdravstvu uistinu prisutna mnogo ili veoma mnogo, što prikazuje i slijedeći grafikon. 

Grafikon 63 - Koliko je korupcija prisutna u slijedecim oblastima: zdravstvo? 

(po radnom statusu ispitanika)

Po mišljenju ispitanika, usporedo sa ostalim državnim institucijama, zdravstvo zauzima četvrto mjesto po rasprostranjenosti korupcije, odmah iza političkih stranaka, carine i pravosuđa. Od mogućih dvanaest institucija kojima se bavilo ovo pitanje, čak 7,5% navelo je zdravstvo kao državnu instituciju sa najrasprostranjenojom korupcijom.


[image: image66.wmf]23.9

36.3

32.4

4.1

3.3

0

5

10

15

20

25

30

35

40

gotovo svi su uključeni

većina je uključena

samo neki su uključeni

gotovo nijedan nije uključen

ne zna, odbija


Grafikon 64 -  U kojoj mjeri su slijedeća zanimanja uključene u praksu podmićivanja? – ljekari
Percepcija korupcije u zdravstvu po dosad navedenim rezultatima ne specificira određene kadrove koji su mogući krivci za raširenost korupcije u ovoj oblasti. Međutim, na pitanje "U kojoj mjeri je zanimanje ljekara uključeno u praksu podmićivanja?" (grafikon 64), gotovo dvije trećine ispitanika okrivilo je ovu profesiju, odgovarajući na pitanje sa gotovo svi su uključeni (23,9%) ili većina je uključena (36,3%). Svega 4,1% ispitanika vjeruje da nijedan ljekar nije uključen u praksu podmićivanja.

Grafikon 65 - Ako ste bili u situaciji da Vam traže mito, da li je to bilo od strane 

ljekara ili medicinskog osoblja? (podjela po zanimanju ispitanika)
Rezultati dalje pokazuju da se kod učestvovanja u podmićivanju ljekara i medicinskog osoblja voljno ili protiv svoje volje, najviše ističu niskokvalifikovani i polukvalifikovani radnici, te oni bez zanimanja. Tako na pitanje "Ako ste bili u situaciji da Vam traže mito, da li je to bilo od strane ljekara ili medicinskog osoblja?", 43,4% nisko-kvalifikovanih i polu-kvalifikovanih radnika, te 30,5% radnika bez zanimanja odgovorilo je pozitivno. Ovdje bi se moglo zaključiti da je korupcija u ljekarskoj profesiji vrlo rasprostranjena, tj. da je znatno rasporstranjenija nego u ostalim navedenim profesijama.

Zanimljivo je kako bi uz situaciju za pribavljanje bolje ljekarske pomoći koristeći mito, ispitanici većinom bili spremni uraditi isto još samo u slučaju zapošljavanja, tj. plaćanja mita za radno mjesto (57,7%). Jedna četvrtina ispitanika imala je iskustvo u podmićivanju ljekara, što pokazuje cifra of 25,6% ispitanika koji su u posljednjih godinu dana bili u situaciji da se od njih traži mito za rješavanje nekog zdravstvenog problema. Većina ostalih ponuđenih profesija
 znatno su manje zastupljeni u odgovorima.

Krivicu za ovakvo stanje u zdravstvu, naravno, ne treba tražiti samo na jednoj strani. Na pitanje da li bi ispitanik, lično, platio mito ukoliko mu ga nadležni činovnik zatraži u situaciji u kojoj mu je potrebna bolja ljekarska usluga, 58,5% ispitanika odgovorilo je sa 'da', dok bi 36,3% odbilo uraditi isto. Dijeleći rezultate odgovora na ovo pitanje po ukupnim mjesečnim primanjima ispitanika (grafikon 66), uočljiva je činjenica da je 80% ispitanika sa primanjima iznad 2000 KM spremno platiti mito za bolju ljekarsku uslugu. S padom mjesečnih primanja, također se znatno smanjuje i broj onih koji bi za bolju ljekarsku uslugu pribjeglo korupciji. Ovakav raspored odgovora samo potvrđuje postojanost tržišta za razvoj privatnih ljekarskih ordinacija kakve danas možemo naći u relativno malom broju u BiH.

Grafikon 66 - Da li biste platili mito ukoliko Vam ga nadležni službenik zatraži da biste 

dobili bolju ljekarsku uslugu? (podjela po mjesečnim prihodima)

Percepcija korupcije u obrazovanju

Korupcija u obrazovanju također ima svoje korijene u prošlom državnom sistemu. U vrijeme socijalističkog organiziranja, kad je sistem obrazovanja oblikovan zahtjevima tržišta radne snage, malo je pažnje posvećeno educiranju mladih o korištenju stečenog znanja u praksi. Obrazovni sistem koncentrirao se na činjenice često pripremljene u centraliziranim institucijama na nivou države, te uveliko dominirane marksističkom ideologijom i zastarjelim metodama rada. Centralizirani način planiranja i upravljanja obrazovnim sistemom, potaknut općim teškim ekonomskim stanjem u zemlji, znatno je utjecao na ulaganja u razvoj cjelokupnog obrazovnog sistema u bivšoj Jugoslaviji. S manjkom financijskih ulaganja u tadašnji sistem visokog obrazovanja, smanjivao se i broj upisanih studenata na visokoškolskim ustanovama. Tako je sa brojke od 1.461 upisanih studenta na 100.000 stanovnika u 1981-82. godini, isti broj pao na svega 864 studenta u 1991. godini.
 
Tijekom rata, u BiH kreirana su tri različita sistema obrazovanja, dok su se obrazovne institucije u nekim dijelovima zemlje potpuno raspale. Na teritoriji sa većinskim hrvatskim stanovništvom, obrazovanje je stavljeno pod jurisdikciju tadašnje Hrvatske zajednice/Republike Heceg-Bosne, dok su na teritoriju s većinskim srpskim stanovništvom ministarstva za prosvjetu, znanost, kulturu i sport Republike Srpske preuzela kontrolu nad svim oblastima obrazovanja. Obrazovne ustanove na ostalim teritorijama u BiH ostale su pod odgovornošću Ministarstva prosvjete, znanosti, kulture i sporta u Sarajevu. Potpisivanjem Daytonskog sporazuma 1995. godine, obrazovanje je stavljeno pod jurisdikciju entiteta decentralizirajući tako sistem obrazovanja na nivou cijele zemlje. Država BiH, nakon potpisivanja ovog sporazuma, više nije mogla ni pravno predstavljati oba entiteta u procesima međunarodne suradnje u oblasti obrazovanja.

Tako se danas veći dio odluka u svezi obrazovanja donose na razini entiteta. U Republici Srpskoj, većinom je zadržan sistem u kojem entitetsko ministarstvo prosvjete zadržava odgovornost za cijeli sustav obrazovanja. U Federaciji BiH, međutim, uvedena je daljna decentralizacija obrazovnog sistema koja veći dio odgovornosti prebacuje na županijska ministarstva prosvjete. S tom decentralizacijom obrazovnog sistema, promijenjen je i osnovni aspekt obrazovanja, a to je financiranje. U cijeloj BiH, financiranje obrazovanja preneseno je na razinu entiteta i županija (FBiH), što – kao i u slučaju zdravstva – postavlja nove prepreke obezbjeđivanju jednakog pristupa obrazovnom sistemu za sve građane BiH.

O kvaliteti obrazovanja zadnjih godina, također govori i podatak da samo u Bosansko-podrinjskoj županiji tek 54% nastavnika zaposlenih u osnovnim školama posjeduje potrebne kvalifikacije za obavljanje tog posla. Slične su brojke i u drugim županijama.

U visokom obrazovanju, kojeg inače pohađa pedeset posto uspješnih srednjoškolaca, stanje je skoro pa alarmantno. Profesorske plaće u nekim institucijama visokoškolskog obrazovanja kasne i po nekoliko mjeseci, dok se tijela vlasti na različitim razinama prepiru oko odgovornosti i finansiranja ovog sektora obrazovanja. Obrazovni program je opširan, i izričito se bazira na teoriji, dok je radno iskustvo skoro potpuno zapostavljeno. Studenti pohađaju znatno veći broj predmeta od njihovih europskih vršnjaka. 

Kombinacija navedenih faktora, počevši od loše kvalitete pružene usluge, do slabo motiviranog kadra, otvara vrata korupciji i 'kupovanju' obrazovanja, kao što je to bio slučaj u Armeniji. UNDP-ov izvještaj o nacionalnom humanom razvoju u Armeniji za 1997. godinu, daje tipičan primjer učinka korupcije u obrazovanju. "...visoke ocjene se 'prodaju' studentima; studenti postaju demotivirani; samo 60%-ak završi srednju školu."
 Možda baš zato nije iznenađujuća činjanica da je od svih upisanih studenata u visokoškolskom obrazovanju, u 1999. godini njih svega 10% uspješno završilo studij bez ponavljanja godine.

Analiza istraživanja TI-a o percepciji korupcije u obrazovanju u BiH, pokazuje znatnu razliku mišljenja o prisutnosti korupcije u ustanovama osnovnog i višeg, tj. visokog obrazovanja. Govoreći općenito o obrazovanju u BiH, građani se većinom slažu da je korupcija u tom javnom sektoru prisutna osrednje, malo ili veoma malo, što prikazuje i grafikon br. 67:

Grafikon 67 -  U kojoj je mjeri korupcija prisutna u školstvu?

Svega 16,7% smatra da je korupcija u školstvu prisutna mnogo ili veoma mnogo. Isti rezultati pokazuju da ispitanici sa većim stepenom obrazovanja vjeruju znatno manje u postojanje korupcije u oblasti školstva. Čak 40,4% ispitanika sa višom ili visokom školom smatra da je korupcija u ovoj oblasti prisutna veoma malo ili malo. Ista brojka znatno je manja kod ispitanika sa četiri razreda obrazovanja koji većinom smatraju korupciju prisutnom osrednje, mnogo ili veoma mnogo. Ovo je vjerovatno u bližoj vezi s činjenicom da su posljednji slojevi relativno više pogođeni korupcijom u školstvu, pa su i skloniji njenom primjećivanju. 

Grafikon 68 -  U kojoj je mjeri korupcija prisutna u slijedećim oblicima drustvenog zivota: školstvo (podjela po obrazovanju)
O prisutnosti korupcije u institucijama visokog obrazovanja govori i brojka od 13% ispitanika koji smatraju da su gotovi svi profesori uključeni u praksu podmićivanja, dok skoro trećina (30,4%) ispitanika ocjenjuje da je u pitanju većina profesora. Zabrinjavajuća je i visoka brojka od 45,9% građana koji smatraju da su samo neki sveučilišni profesori uključeni u ovu praksu. Kombinirajući ove brojke zajedno, doći ćemo do podatka da čak 89,3% ispitanika smatra da praksa podmićivanja kod sveučilišnih profesora svakako postoji. Analizirajući ove rezultate po primanjima ispitanika, skoro podjednak broj s različitim primanjima smatra da su gotovo svi, većina, te samo neki profesori uključeni u ovu praksu. Dakle radi se o principijelnom stavu čitave populacije.

Grafikon 69 -  U kojoj su mjeri sveučilišni profesori uključeni u praksu podmićivanja? 

Prisutnost korupcije u osnovnim i srednjoškolskim obrazovnim ustanovama, po ocjeni ispitanika, znatno je manja. Tako svega nešto više od petine ispitanika (22,1%) smatra da su gotovo svi ili većina učitelja i nastavnika uključeno u praksu podmićivanja (grafikon 70). Najveći broj ispitanika, njih 58,8% smatra da su samo neki učitelji i nastavnici uključeni u ovu praksu. Analizirajući odgovore na ovo pitanje po obrazovnom stupnju uzorka, znatno se ističe grupa ispitanika sa osnovnom školom, koji najviše vjeruju u umiješanost učitelja i nastavnika u praksu podmićivanja i korupcije, ponovo zato što ih to najviše pogađa.

Grafikon 70 -  U kojoj su mjeri učitelji i nastavnici uključeni u praksu podmićivanja? 

Od malog broja ispitanika koji su imali priliku biti u situaciji u kojoj se od njih tražilo mito od strane učitelja, većinom su u pitanju studenti, dok se u situaciji traženja mita od strane univerzitetskih profesora većinom našli vlasnici tvrtki te zaposleni u privatnim tvrtkama, tipično roditelji s djecom na fakultetima. 

Nevladin sektor i međunarodne organizacije

Nevladin sektor u Bosni i Hercegovini zasigurno je jedan od najrazvijenijih u jugoistočnoj Europi. Samo u 1999. godini, u BiH je registrirano 1300 nevladinih i međunarodnih organizacija, od kojih je svega 300 do 500 domaćih aktivnih udruženja.
 Uloga ovog sektora neupitna je u svakom demokratskom društvu. Osnivači ovih organizacija i udruženja svoju ulogu vide kao predstavnici raznih samoorganiziranih manjinskih grupa, čije je interese nemoguće ostvariti drugim putem. Država, međutim, NVO-e često vidi kao odličnu alatku za ispunjavanje obveza prema običnom narodu, za koje država nije napravila mjesta u svom budžetu. 

U Bosni i Hercegovini, velik broj nevladinih organizacija razvio se zbog potrebe boljeg pristupa pravnoj pomoći, te boljoj informiranosti građana o ljudskim pravima i zahtjevima građanskog društva. USAID-ov izvještaj o samoodrživosti nevladinog sektora u BiH za 2000. godinu kao jedan od razloga brzog razvoja nevladinog sektora u BiH poslije rata navodi i potrebu za zapošljavanjem: "Dijelom zbog ekonomske situacije, uspostava mnogih poslijeratnih nevladinih organizacija motivirana je potrebom za zapošljavanjem više nego odanošću određenoj misiji."
 Ipak nevladin sektor, za razliku od državnog, tj. javnog sektora, vrlo često ne pati od zakašnjelih plaća i nedovoljnih sredstava. Upravo zato, ovaj će se dio izvještaja baviti korupcijom sa malo drugačijim korijenima.

Korupcija u nevladinim organizacijama, sa tačke gledišta ispitanika, rasprostranjena je osrednje (21%), mnogo (14,4%) i veoma mnogo (11,1%). Svega jedna trećina ispitanika smatra da je korupcija u nevladinim organizacijama prisutna malo ili veoma malo.

Grafikon 71 -  U kojoj je mjeri korupcija prisutna u nevladinim organizacijama/udruženjima?
Analiza rezultata o rasprostranjenosti korupcije u međunarodnim organizacijama također pokazuje veliku razliku u odgovorima ispitanika sa različitim primanjima. Tako recimo, svega 11,4% građana sa primanjima od 2000 KM ili više smatra da je korupcija u međunarodnim organizacijama prisutna mnogo ili veoma mnogo. U odgovoru na isto pitanje, skoro tri puta više građana sa najnižimi primanjima (do 149 KM) smatra isto.

Po ocjeni ispitanika, od ponuđenih 11 javnih institucija
, pored vojski, međunarodne i lokalne nevladine organizacije ističu se kao ustanove sa najmanjom rasprostranjenošću korupcije. Međunarodne organizacije na ovoj tabeli zauzimaju prvo mjesto.

Kod detaljnog istraživanja, prisustvo korupcije u međunarodnim organizacijama 13,5% ispitanika ocjenjuju kao veoma malo, a 21,5% je mišljenja da je prisustvo korupcije malo, dok je ipak njeno prisustvo po mišljenju 14,9% ispitanika u međunarodnim organizacijama veoma veliko.

Grafikon 72 -  U kojoj mjeri su predstavnici međunarodne zajednice uključeni 

u praksu podmićivanja? - 

Rezultati istraživanja TI pokazuju da velik broj ispitanika procjenjuje da su predstavnici međunarodne zajednice uključeni u praksu podmićivanja. Tako 23,7% misli da je većina uključena dok 17,2% misli da su gotovo svi predstavnici međunarodne zajednice uključeni u ovu praksu (grafikon 72). Analizirajući ove podatke po radnom statusu ispitanika, zanimljiv je pokazatelj da veliki broj zaposlenih u društvenim tvrtkama – njih čak 49,7% – vidi predstavnike međunarodne zajednice kao učesnike prakse podmićivanja. Slična se brojka od 43,4% ponavlja i kod ispitanika koji nisu u radnom odnosu, što su dvije kategorije koje krivce za svoj težak socijalan položaj traže i među predstavnicima međunarodne zajednice.

Važan pokazatelj je i različitost u odgovorima po starosnoj dobi ispitanika. Tako čak 46,1% ispitanika starosne dobi od 45-59 godina smatra da su gotovo svi ili većina predstavnika međunarodne zajednice uključeni u prakse podmićivanja i korupcije. Taj broj postepeno opada, što je niža starosna dob ispitanika.

Analizirajući odgovore na pitanje o stupnju prisutnosti korupcije u međunarodnim organizacijama po razini obrazovanja, uočljiva je razlika između građana sa višim, tj. visokim stupnjem obrazovanja koji većinom smatraju da je korupcija u međunarodnim organizacijama prisutna veoma malo, malo ili osrednje, tj. njih 61,4%. Svega 46,2% ispitanika sa četiri razreda škole odgovorilo je isto. Ipak najinteresantniji su komparativni podaci među ispitanicima u dva entiteta. Izraženo je drastično nepovjerenje građana RS prema međunarodnoj zajednici i velika procentualna razlika u njihovom poređenju s građanima FBiH. Dok skoro polovina stanovnika FBiH doživljava MZ veoma malo ili malo korumpiranom, dotle to podrazumijeva svega 14% građana RS. Slično tome 53,1% ispitanika u RS misli da je MZ većinom ili gotovo u potpunosti uključena u praksu podmićivanja, što je stav mnogo nižih 29,4% Federacije BiH.

	Koliko su korumpirani?
	FBiH
	RS
	Koliko su uključeni u praksu podmićivanja?
	FBiH
	RS

	Veoma malo
	17,5
	5,5
	Gotovo ni jedan nije uključen
	17,8
	5,0

	Malo
	28,0
	8,5
	Samo neki su uključeni 
	35,9
	23,8

	Osrednje
	18,9
	17,8
	Većina je uključena
	17,8
	25,3

	Mnogo
	11,4
	23,8
	Gotovo svi su uključeni
	11,6
	27,8

	Veoma mnogo
	11,0
	22,8
	Ne znam / odbija
	11,9
	18,3

	Ne znam / odbija
	13,3
	21,8
	


Tabela 19 – Percepcija korupcije unutar međunarodne zajednice u BiH

Globalno gledano, međunarodne organizacije su ipak detektovane rezultatom istraživanja kao jedan od segmenata političkog sistema najmanje zahvaćenih korupcijom. Sa aspekta bosanskohercegovačke stvarnosti ovo je relativno ohrabrujući podatak. Međunarodne organizacije preuzele su na sebe značajnu ulogu u revitalizaciji poslijeratnog društva, ali i dobrim dijelom nadomještaju i neefikasnost javnih službi koje sporo odgovaraju na poticaje iz društva insistirajući na glomaznim, sporim i pretjerano formaliziranim procedurama koje su neprimjerene brzim promjenama koje karakterišu tranziciju.

Javne ustanove – jednak pristup za sve

Korupcija, kao i neke druge negativne pojave u tranzicijskom društvu (siromaštvo, ekonomska nestabilnost, itd) popratni su negativni dio procesâ koji moraju biti izvršeni s ciljem prerastanja već uhodanih sistema birokratskog funkcioniranja države, u demokratske, tržišno-orijentirane sisteme rada. Čak i kada proces tranzicije bude dovršen i Bosna i Hercegovina postane članica europske obitelji, neminovno je da će korupcija ostati sastavni dio našeg društva, naravno u daleko manjem obliku nego danas. O primjerima korupcije ogromnih razmjera u nekim od najrazvijenijih zemalja svijeta i danas možemo čitati skoro svakodnevno. Samo u SAD-u, posebna državna agencija za borbu protiv korupcije (TRAC) godišnje procesuira oko 2000 slučajeva mita i namještanja javnih nabavki. U nama bližoj Njemačkoj, samo u 1998. godini policija je istražila čak 2400 slučajeva korupcije.
 

Možda manje iznenađujuće, korupcija u zemljama u tranziciji koje nisu pretrpile ratna razaranja kao BiH, je znatno izraženija. U svom izvještaju o uspjehu tranzicije u istočnoj Europi i zemljama Komonvelta neovisnih država, UNDP navodi primjer Bugarske gdje je tijekom jednog istraživanja 41% ispitanika odgovorilo da bi vrlo rado ponudili novac javnom dužnosniku, dok se samo 7% izjasnilo da bi se takvim potezom osjećali postiđeni. Dalje se rasprostranjenost korupcije u javnom sektoru ove zemlje potvrđuje podatkom da je 50% ispitanih javnih dužnosnika odgovorilo da bi vrlo rado prihvatili novac ili dar od stranke, za obavljanje svog posla. Isti izvještaj pojašnjava da je ovakva percepcija korupcije razvijena institucionalnom i organizacionom kulturom… obilježenom raskolom između administrativnih odgovornosti i osobnih interesa, rezultirajući klijentelizmom, pogrdnim birokratskim tretmanom (stranke) koji često graniči sa nepoštivanjem ljudskog ponosa."

UNDP-ov izvještaj iz 1999 o stanju humanog razvoja u Europi, o mogućim posljedicama korupcije te njenom suzbijanju, kaže: "Sa porastom ovakve 'kulture korupcije', zemlja prestaje funkcionirati učinkovito u poslu predvođenja ekonomske i socijalne politike... Time je posao prevazilaženja kriminala i korupcije strateški cilj osnovne važnosti za cjelokupni uspjeh tranzicije u tržišno-orijentiranu ekonomiju i političku demokratiju."
 Bosna i Hercegovina, međutim, izgubila je dosta vremena u poslijeratnom periodu, ignorirajući činjenicu da se na raznim razinama vlasti te u ekonomiji korupcija širi neizmjerivom brzinom. Tako ugledni američki dnevni list New York Times u tekstu o izvještaju američkog kongresa ne temu korupcije u BiH, navodi upravo kriminal i korupciju kao glavne prepreke uspjeha implementacije Daytonskog sporazuma u Bosni, te preporuča obustavljanje pomoći BiH sve dok lokalne vlasti ne pokažu spremnost za borbu protiv ovih radnji. Isti izvještaj ocjenjuje kako "ne postoji mjerljiv napredak u smanjivanju kriminala i korupcije u četiri godine od završetka rata."

Tako su u BiH određeni minimalni koraci u borbi protiv korupcije već napravljeni. Početkom 2000. godine BiH je formalno pristupila potpisivanju Građansko-pravne konvencije o korupciji, postajući tako članicom Skupine zemalja odanih borbi protiv korupcije (GRECO). Isti dokument obvezuje BiH, pored ostalog, da u svom zakonodavstvu uvede odgovarajuće postupke za zaštitu i naknadu štete licima koja su pretrpjela nepravdu kao rezultat radnji korupcije. U istom periodu, Vijeće ministara BiH je u suradnji sa Svjetskom bankom (WB) izradilo je Dijagnosticku studiju o uzrocima korupcije u BiH. Studija je poslužila u izradi antikorupcionog programa vlada BiH, koji je uskoro uslijedio.

Grafikon 73 -  Po Vašem mišljenju, da li sadašnja vlast na entitetskom/kantonalnom nivou ulaže ozbiljne napore da iskorjeni korupciju među nižim državnim činovnicima 

koji su u direktnom kontaktu sa običnim ljudima?

Ured Visokog predstavnika (OHR) također je napravio strategiju borbe protiv korupcije koja je kasnije korištena kao osnova za istu strategiju na razini entiteta. Bosna i Hercegovina je razvila projekat suzbijanja korupcije kao jedan od preteča konačnog obračuna sa siromaštvom. Iako opširan i ambiciozan projekat, njegova realizacija mora biti obavljena od strane dobro i redovito plaćenog, motiviranog i obučenog kadra kakav danas skoro da i ne postoji u javnom sektoru u BiH. 

Mediji i nevladin sektor (NVO) također moraju igrati važnu ulogu u suzbijanju korupcije. Prvi, kao jedno od najmoćnijih sredstava u borbi protiv korupcije, moraju uzeti ulogu educiranja javnosti s ciljem stvaranja antikorupcijskog ambijenta u zemlji. Mediji ne samo da mogu eksponirati moguće slučajeve korupcije, već iste mogu spriječiti. BH Business magazin u tekstu "Novac jači od morala" piše: "Iako nisu baš stopostotna zaštita općih interesa i javnog morala, mediji u demokratski uređenim državama priječe političare i druge nositelje javnih funkcija od olakog iskušenja korupcije i drugih oblika zlouporabe položaja."
 Nevladin sektor, na drugu ruku, mora služiti običnim građanima kako bi se lakše uključili u procese donošenja važnih odluka glede sprovođenja reformi u javnom sektoru. Zajedno sa medijima, nevladine organizacije u BiH trebaju educirati obične građane na najnižoj razini (poznatoj kao 'grassroot level'), o štetnom i obezvređivajućem djelovanju korupcije na opće društvo. Samo jak nevladin sektor, kao glavni faktor u izgradnji demokratskog civilnog društva, može zajedno sa običnim građanima izvršiti društveni pritisak na uspostavu transparetnih sistema funkcioniranja javnih službi.

Veliki broj međunarodnih organizacija od velike važnosti za BiH, redovito predlaže programe koji bi umanjili utjecaj korupcije na razvoj BiH, te stvorili sustav što učunkovitijih javnih ustanova. Tako je npr. Svjetska banka još 2000. godine uvjetovala dodjelu 10 miliona USD tražeći od bh. vlasti da uspostave državnu agenciju za standardizaciju učenika i studenata. Po istom principu tražilo se formiranje koordinacionog odbora za visokoškolsko obrazovanje, koji bi koordinirao privredne subjekte i visokoškolske institucije.

Kao u skoro svakom drugom sektoru društva, reforma u zdravstvu već je uzela maha. U srpnju 2000. godine, Europska komisija je kroz PHARE program započela projekat podrške reforme zdravstva u BiH, kroz koji namjerava ojačati entitetska ministarstva zdravstva u provođenju zacrtanih planova reforme u ovom sektoru. Kroz obuku menadžmenta zdravstvenih ustanova, te ljekara i ostalog medicinskog osoblja, ovaj projekat ima za cilj transformirati javno zdravstvo iz sustava koji trenutačno djelimično ovisi o humanitarnoj pomoći, ka onom samoodrživom gdje će efektivnijim korištenjem postojećih sredstava zdravstvene institucije postati djelotvornije.

Grafikon 74 -  Kada je riječ o korupciji, koje od slijedećih mišljenja je najpribližnije?

Ohrabrujući su pokazatelji ovog TI istraživanja koji govore da je većina bh. građana, tj. ispitanika ovog istraživanja optimistično oko budućnosti u borbi protiv korupcije. Više od tri četvrtine ispitanika smatra da se korupcija u našem društvu može donekle ili znatno smanjiti, dok 7,8% sudi da se ista može potpuno iskorijeniti. Svega 18,3% ispitanih ne vjeruje u mogućnost suzbijanja korupcije. Slične rezultate prikazuje i dijagnostičko ispitivanje korupcije u BiH, rađeno od strane Svjetske banke, koje među 700 ispitanih javnih dušnosnika otkriva snažnu podršku različitim reformama javnog sektora, koje uključuju reformu javne službe, transparentnost u finansiranju političkih stranaka i učešće civilnog društva u donošenju odluka vlade.
 

Detaljna analiza svih rezultata istraživanja percepcije korupcije u socijalnim institucijama u BiH pokazala je znatnu prisutnos korupcije u našem društvu, pa se slijedeći koraci mogu predložiti kao početni koraci u borbi protiv ove negativne pojave:

· Kreiranje pravne zapreke korupciji kroz izradu zakona o javnoj službi kojim bi se jasno definirala ovlaštenja javnih dužnosnika kako u oblastima obrazovanja i zdravstva, tako i u drugim javnim sektorima.

· Uspostava radne grupe za analizu etičkih uzroka pojave korupcije u sektorima obrazovanja i javne zdravstvene zaštite. Ovakva radna grupa radila bi na razotkrivanju uzroka 'krize morala' u našem društvu čije je postojanje evidentno u rezultatima istraživanja TI. 

· Uspostavljanje neovisnog tijela na nivou države, entiteta te županije za borbu protiv korupcije u javnim ustanovama.

· Animiranje medija s ciljem edukacije stanovništva o posljedicama rasprostranjenosti korupcije u oblastima zdravstva i obrazovanja.

Na konkretno pitanje koji su to načini na koji Transparency International može da se bavi problemom suzbijanja korupcije najviši procenat građana, njih 38,9% drži da treba vršiti pritiske na organe vlasti da djeluju efikasnije, ali i kroz permanentan monitoring koji vodi kontroli organa vlasti (23,8% ispitanika), kao i stalno ukazivanje na problem korupcije (14,3% ispitanika), te edukaciju građana (11,9% ispitanika).

Grafikon 75 -  Koji su to načini na koje TI BiH može da djeluje?

Nevladin sektor, koji zadržava povjerenje većine građana i doživljen je kao najmanje korumpiran, kroz npr. Transparency International BiH, također mora uzeti učešća u antikorupcijskim aktivnostima, kao što su:

· priprema savjetodavnih publikacija za pacijente, roditelje učenika, te studente, sa jasno opisanim procedurama prijavljivanja slučajeva korupcije nadležnim organima. Sličnu publikaciju već je izdao i Ured ombudsmena za ljudska prava u BiH.

· redovita javna izvješća o radu javnih institucija te razini korupcije u istim. Ovakva izvješća pokazala bi stvarni trend razvoja korupcije u BiH, te bi istakli moguće uspješne ili neefikasne programe borbe protiv korupcije.

ZAKLJUČCI I PRIJEDLOG PLANA AKCIJE

Rezime stanja u Bosni i Hercegovini

Borba protiv nezaposlenosti, na prvom, i korupcije, na drugom mjestu, ujedno je i jedina efikasna strategija borbe protiv siromaštva. Ova studija dokazuje da je siromaštvo samo po sebi posljedica prethodna dva problema i njima je i uslovljeno, odnosno može se otklanjati samo konkretnim mjerama u otvaranju novih radnih mjesta i uvođenjem pravne države u sistem. Ova dva elementa nisu nepovezana.

Svako regulisanje sivog tržišta i svođenja ekonomije u regularne tokove, te izgradnje institucija i jačanja zakonskog okvira, doprinjeće vraćanju povjerenja u ove prostore, a samim time privući kako domaći, tako i strani kapital, čime će se otvoriti nova radna mjesta. Drugim riječima, borba protiv korupcije i sasvim direktno je borba sa nezaposlenošću, tj. stvaranjem atraktivnog ekonomskog ambijenta.

S druge strane, već nam pojedinačni odgovori u analitici korupcije ukazuju da se ona može dalje rastaviti na komponenete, čime je mnogo lakše i djelovati protiv nje. Svaka ta komponenta predstavlja izvjesnu aleju korupcije, preko koje se ova infiltrira u sistem i tu nastavlja da stvara i širi pogodno tlo za svoj rast. Time i plan akcije ustvari predstavlja raspored presijecanja kanala i preventivno onemogućavanje njene penetracije u društvo, tj. iskorijenjivanja kroz sankcije onih mjesta, gdje je već došlo do njene interpolacije.

Razmjeri i oblici pojavljivanja korupcije u društvu Bosne i Hercegovine, nedvosmisleno ukazuju na administrativnu, ili veliku korupciju, koja zahvata sve segmente društva i osim veoma uske elite, sve ostale kategorije društva osjećaju njene negativne efekte. Najširi sloj građana je osjeća na uvećanim troškovima života (10 do 20 procenata dodatnih troškova, koji su direktan rezultat mita, neprirodnih monopola i sl.); spoljnom dugu koji predstavlja nova zaduženja zbog nenaplativosti redovnih prihoda; manjku spoljnih investicija, za koji možemo slobodno reći da bi bio čitavih 100% viši, da je korupcija stavljena u kontrolisane okvire; ne dolazi do željenog razvoja privatnog sektora, koji bi bio primjereniji naprednijim zemljama u tranziciji; sredstva se troše na neproduktivne sektore, a posebno na skup i kompleksan državni aparat itd. Dakle, ispaštaju svi, pa i oni privilegovani na duže staze, a da pri tom samo možemo sa žaljenjem konstatovati odliv mlade i perspektivne, obrazovane radne snage i uopšte čitav niz strukturalnih i dalekosežnih problema.

Koliko je šablom korupcije u javnom sektoru prepoznatljiv, govori i slijedeći citat iz Transparency International Sourcebook 2000, koji ju globablno opisuje, a koja se lokalno može primjeniti, kako na BiH, tako i sve druge zemlje u regionu:

"Najosjetljiviji na korupciju su slijedeći segmenti:

· javne nabavke

· (re)zoniranje zemljišta

· prikupljanje javnih prihoda

· imenovanja Vlade

· lokalna vlast.

I metodologije su nevjerovatno slične, uključujući:

· kronizme, veze, članovi porodice i rođaci

· političku korupciju kroz donacije partijama, posebno pred izbore

· 'ugrađivanje' u vladine ugovore

· uzimanje mita i slične prevare."

U zemljama u kojima ne funkcioniše vertikalni sistem odgovornosti, kao što je to BiH, posebno je važno uspostaviti horizontalni sistem, tj. ojačati institucije, te njihovo osposobljavanje za nepristrasno i transparentno djelovanje. Iako je oko riječi 'transparentnost' stvoren čitav mit, ona ne znači ništa drugo do izlaganje nečega svjetlosti dana, tj. javan i otvoren rad. Kada je u pitanju bilo koji sektor koji se finansira od javnih prihoda, tj. poreza građana, tu je manevarski prostor za tajno djelovanje sužen do nepostojanja. Jedino privatni segmenti – pojedinci i preduzeća, imaju pravo na tajni život i skrivanje od očiju javnosti u onoj mjeri u kojima je to za njih najoportunije. Svi ostali slojevi društva, koji žive na račun tuđeg rada, moraju krajnje odgovorno da se odnose prema toj činjenici i da polažu račune za sva utrošena sredstva, bez iznimke i to pravovremeno, kao i da budu spremni da snose sve pravne sankcije nepravilnog postupanja sa tim sredstvima.

Da bi se obezbjedio takav poredak, neophodno je pristupiti uspostavljanju sistema nacionalnog integriteta horizontalne odgovornosti, kao vrhovnog garanta demokratičnosti društva i vladavine prava. 

Takav sistem se temelji na društvenim vrijednostima i javnosti u radu, a čini ga jedanaest stubova integriteta, tj. institucija u državi:

1. Zakonodavna vlast

2. Izvršna vlast

3. Pravosuđe

4. Vrhovni revizor

5. Ombudsmen

6. Monitoring agencije (watchdogs)

7. Javne službe

8. Mediji

9. Udruženja građana – nevladine organizacije

10. Privatni sektor

11. Međunarodna zajednica.

Na vrhu takvog hrama integriteta, naći će se ciljevi društva, tj. ishod uspostavljanja čvrstih stubova: održiv razvoj, vladavina prava i kvalitet života.

Korupcija u tranziciji

Prelaskom funkcija iz javnog (državnog) u privatni sektor, praksa korupcije se seli, ali njeni efekti su prisutni u široj javnosti. Istraživanje TI BiH je dokazalo veći broj nelogičnosti, mitova i pogrešnih predrasuda, kao i šireg poimanja takve krive percepcije. Tako korupcija nije pitanje kulture u vidu neke 'udomaćene prakse'. Takođe, niske plate nisu razlog korupciji i jedini lijek protiv iste, već samo providan izgovor korumpiranih vlasti, koji njime pokrivaju svoju kleptokratiju. Građani BiH su svjesni da vladavina prava nije rezervisana samo za razvijene zemlje i ne nasjedaju na česte političke floskule da "to kod nas nikada neće moći". Time je razbijena i posljednja prepreka, a to je korupcija kao tabu tema, što je preduslov njenom efikasnom suzbijanju.

Naše prostore odlikuju različiti oblici korupcionaške zloupotrebe povjerene moći u vlastitu korist. Međutim, brojni vidovi nisu nepoznati čak niti zemljama razvijenih zapadnih demokratija. Slijedeći primjeri su nepravilnosti otkrivene upravo u razvijenim zemljama u posljednjih nekoliko godina, a koji su veoma slični korupciji i u zemljama tranzicije:

· 'Prodaja' diskrecionih prava ministara

· Procenat na javne nabavke službenika

· Gostoprimstvo preduzeća s interesom

· Sukob interesa kroz vlastite firme političara

· Putovanja u inostranstvo – zloupotreba dnevnica

· Netransparentno finansiranje političkih partija

· Uzimanje mita za otpis poreza, kamata

· Policijske kazne preinačene

· Izdatak za ubrzanje administrativnog postupka

· Duhovi na platnim spiskovima

Razlika je tek u tome što razvijenije zemlje imaju upravo uspostavljene mehanizme za otkrivanje ovakvih pojava i njihovo sankcionisanje.

Nešto specifičnije su pojave zemalja u tranziciji, pa je tako u BiH pored svega navedenog, podjednako tipično i slijedeće:

· Povećana diskreciona prava i monopolistička pozicija institucija izašlih iz socijalizma

· Birokratski aparat koji sam sebe multiplicira radi ilegalnih povlastica

· Pristran pravni sistem i povlašćena hijerarhija (ne primjernjuje se na sve jednako)

· Arbitrarnost odluka i autokratija

· Glomaznost sistema i kompleksnost umjesto jasnoće i jednostavnosti

· Mogućnost izuzetaka i 'specijalnog tretmana'

· Privatizacija državnog kapitala i regulacija procesa radi zauzimanja budućih pozicija

· Nesigurnost koja okružuje sistem (ako ga ima) - manjak legitimiteta i institucija u nedovoljno razvijenim, ali pretjerano kompleksnim administrativnim i političkim strukturama

· Organizovan kriminal u boljem stanju od države, koja postaje slaba i irelevantna

· Pritisak za povratak na stari sistem zbog nedostatka adekvatnih solucija

· Deregulacija koju ne prati konsistentna izgradnja novog sistema.

Sistem Nacionalnog Integriteta
Sve ove pojave navode na urgentnu potrebu prethodno pomenutog horizontalnog anti-korupcijskog sistema. U najkraćim crtama, donja tabela opisuje osnovne uloge svakog od stubova društvenog integriteta.

	ELEMENTI SISTEMA
	ULOGA U DRUŠTVU

	Parlament
	Fer izbori

	Izvršna vlast
	Sprečavanje sukoba interesa

	Sudstvo
	Nezavisnost, građanske slobode

	Vrhovni revizor
	Izvještavanje javnosti

	Ombudsmeni
	Prikupljanje izvještaja javnosti

	Monitoring agencije
	Sprovođenje zakona

	Javne službe
	Etika javnih usluga

	Mediji
	Pristup informaciji

	Udruženja građana
	Sloboda govora

	Privatni sektor
	Konkurencija, pravila javnih nabavki

	Međunarodna zajednica
	Međusobna pravna i sudska podrška


Tabela 20 – Stubovi sistema nacionalnog integriteta

Samo istovremeno razvijanje svih funkcija može dovesti do pravilnog razvoja društva, što znači da su svi stubovi i institucije podjednako važni i da se moraju paralelno uspostavljati, jer su jedno drugome uslov za ispravno funkcionisanje.

To znači da se sistematski moraju identifikovati jazovi i slabosti, baš kao i mogućnosti za jačanje ili dograđivanje svakog od tih stubova unutar povezane cjeline. Ako bi se sistem previše oslanjao na pojedinačne stubove, npr. 'benevolentnog diktatora' koji međunarodnoj zajednici odgovara za ostvarenje nekih 'viših' političkih ciljeva, ali je istovremeno korumpiran i osiromašuje državu, ili entitet kojem pripada, onda je na djelu neodrživ scenario, koji BiH samo vraća više godina unazad, a dodatno ju zadužuje. Takve primjere su građani mogli osjetiti u praksi doskora. Pogrešno je i oslanjanje na manji broj stubova, koji kratkoročno može ostaviti utisak funkcionalnog sistema, kroz npr. fer i demokratske izbore, dok brojni drugi elementi vode dugoročnom kolapsu pravne države, pa je tako i taj stub neodrživ, odnosno pokazaće tendenciju svog obrušavanja, ma kako se činio stabilan u sadašnjoj fazi.

Sistem nacionalnog integriteta ne posmatra samo stubove pojedinačno. Mnogo je važnije u kakvoj su oni korelaciji i koliki je stepen međusobne saradnje. Upravo je zato TI BiH ukazivao na potrebu jače institucionalne uvezanosti i odgovornosti npr. međunarodne zajednice u BiH, u kojoj igra tako bitnu ulogu. To je holistički pristup sistemu sa kombinovanom efektivnošću. Drugim riječima, svako jačanje sudstva, a bez istovremenih mjera u policiji, tužilaštvu, javnom pravobranilaštvu, advokatskoj praksi itd. neće donijeti nikakve pomake nabolje. Upravo s takvim problemom se BiH suočila dolaskom nove vlasti od izbora 2000.g, od kada je napravljen pomak u profesionalizaciji sudstva, pa čak i policije i ostalih institucija pravnog sistema, dok je izabrana vlast bila mnogo demokratičnija i reformski orjentisana. Ipak je nedostatak međusobne komunikacije i saradnje paralelnih stubova iznevjerio sistem, pa tako niti dve godine po uspostavljanju te vlasti, nije došlo do ozbiljnijeg sankcionisanja kriminala iz bilo kog prethodnog perioda. Time se potvrdila pretpostavka o dugoročnoj neodrživosti nekoordinisanog sistema, jer je u međuvremenu i sadašnja vlast, shvativši sve jazove i nedostatke, iskoristila preostale kanale korupcije za brzo sticanje protivpravnih koristi i rentu od takvog sistema, ili od njegovog nepostojanja.

Prva mjera koja je potrebna, a koja će rezultirati realističnim planom akcije, jeste organizovanje radionice nacionalnog integriteta i to po svim vertikalnim nivoima. To znači da bi vlasti sa nivoa države (koji uključuje i, kod borbe protiv korupcije neopravdano zanemaren, distrikt Brčko) trebale da prve u praksu sprovedu okupljanje svih navedenih institucija na svojoj razini, uz poziv ostalim, nižim nivoima vlasti na učešće. Identičan scenario biće potreban na nivoima dva entiteta. U Federaciji BiH se zatim očekuje organizovanje istih takvih radionica na kantonalnom nivou, a svakako će i Republika Srpska i svaki kanton trebati da pozovu i opštine na aktivno učešće. Samo na ovaj način, uključenjem svih nivoa potrebnih za provođenje reformi, moguća je stvarna realizacija koncepta 'vlasništva', tj. da se vlasti u BiH same počnu boriti s korupcijskom kugom.

Organizacijom radionica postiže se slijedeće:

· pojedinci koji žive i rade u zemlji je najbolje poznaju i shvataju njene probleme. Niti jedan strani konsultant ne može u krajnjoj liniji ponuditi kvalitetnija rješenja, jer mu nisu poznati niti korijeni ni praksa korupcije, koju su uslovili brojni socio-ekonomski elementi. Pri tome, na učešće u radionici imaju podjednako pravo i u organizaciji učestvuju kako predstavnici vlasti, tako i svih ostalih stubova, koji ju ne čine, a posebno se to odnosi na udruženja građana; i

· pojam integriteta prevazilazi etničke ili partijske podjele i zato je važno da u radu učestvuju svi relevantni faktori, ma koliko se činilo oportuno ne pozivati ih na saradnju. Sve je ovo u cilju postizanja nacionalnog konsenzusa, kao preduslova za uspješnu implementaciju bilo kakvog plana akcije koji će proisteći iz ovakvih radionica

Radionice koje su u trajanju od dva dana, u plenarnom će se dijelu baviti dijagnostikom stanja, za što kao početni materijal može da posluži i ova analiza, a zatim će doći do stručne podjele po grupama, u kojima će se izraditi plan aktivnosti po sferama, koje su ponovo slične strukturi zacrtanoj u ovoj publikaciji, a uključivaće sve stubove društva. Dijagnostika stanja će zahtijevati unaprijed pripremljenu listu zakona koji su usvojeni, koji su u procesu usvajanja i koje tek treba usvojiti, a podijeljenih u istim grupama, po kojima će se kasnije odvijati rad. Zato je potrebno da se izvrše temeljite pripreme ovakvih radionica, pri čemu će izvršna vlast imati zadatak da iznese snimak stvarnog zakonodavnog stanja.

Rad u grupama će se odvijati kako oko zakonskog spiska, tako i oko ostalih aktivnosti koje su potrebne u institucionalnoj saradnji i jačanju. Sve mjere moraju biti dostavljene u pisanoj formi i podnešene plenarnoj grupi na kraju svih sesija. Ovo će omogućiti ponovljene radionice u planiranom roku, koji je opet vezan za dogovorenu dinamiku rada, npr. kroz 12 do 18 mjeseci, na kojima će se utvrditi napredak po zadatim pitanjima i udariti temelji novim aktivnostima.

Uključivanjem građanskih inicijativa, te medija u ovakve skupove, veoma će se efikasno moći provesti monitoring implementacije, što je ključan faktor u uspjehu borbe protiv korupcije, jer može da djeluje kao brz i temeljit korektiv i ukazuje na stub od koga kreće zastoj ili opstrukcija. Institucionalizacija ovog dijaloga i radionice omogućiće kako javnost čitvog događaja i mobilizaciju nacije oko ovog sudbonosnog pitanja, tako i sigurnost za sve učesnike, odnosno bilo kakve pojedinačne reakcije na kritične stavove nekog od stubova učesnika.

Mjere u borbi protiv korupcije

Sve dosadašnje analize ukazuju na manji broj zaista užih područja, a koji imaju dalekosežni značaj u borbi protiv korupcije, pa su stoga i razvojni prioritet. Tako istraživanje TI BiH, direktnim odgovorima građana ili indirektnom konstatacijom neuralgičnih tačaka, poziva na neodloživo rješavanje slijedećih segmenata pravne države:

1. Povećana odgovornost i transparentnost u radu javnog sektora: menadžment javnih finansija, jasni budžeti, zabrana sukoba interesa, depolitizacija uprave.

Ovdje je došlo do bitnijeg pomaka uspostavljanjem prije svega institucije Trezora na svim nivoima, kao i Vrhovnog revizora, koji za račun parlamenata vrši ispitivanje javnih rashoda i podnosi izvještaje izabranim narodnim poslanicima. Istovremeno je reorganizacija i nova Uprava javnih prihoda, prvo u Republici Srpskoj, a skorije i u Federaciji BiH, pomogla da se u domenu fiskalnih prihoda uvede više reda, proširi osnovica i oporezuje bez izuzetaka mnogo veća masa obveznika, što će doprinijeti i kvalitetnijoj budžetskoj politici. Međutim, ostaje još mnogo da se uradi u sferi sprečavanja sukoba interesa, gdje još nisu donešeni zakoni i osnovana tijela za njegovu implementaciju i nadzor. Ovakav zakon efikasno će stati na kraj nespojivosti funkcija, korišćenju javnog položaja u privatne svrhe i smanjiti učešće mita u administraciji. Uprava mora biti profesionalizovana, što traži kako donošenje zakona na svim nivoima, tako i transparentnu politiku zapošljavanja i obuku kadrova, te uspostavljanje Instituta javne uprave, koji će se baviti svim relevantnim aktivnostima, a oslobođeni od političkih uticaja.

2. Veća konkurentnost privatnog sektora kroz smanjenje administrativnih procedura, demonopolizacija, ukidanje individualnih povlastica.

Iako je započeo koordinisan proces analize i uklanjanja administrativnih prepreka za poslovanje i ulaganja, tempo mu je još uvijek prespor, a rezultati zanemarivi. Preporuke Savjetodavnog servisa za strana ulaganja Svjetske Banke (FIAS) su odlično polazište za stvaranje povoljnijeg poslovnog ambijenta, a svaki napredak će se mjeriti povećanjem priliva stranih ulaganja u BiH. Pristup implementaciji ovog plana, treba da je sličan prethodno opisanim radionicama nacionalnog integriteta, a prije svega zahtijeva precizno utvrđene termine i njihovo nezavisno praćenje.

Demonopolizacija je blisko, ali ne i isključivo vezana za privatizaciju. Ova mora da bude hitno završena, jer je trenutno najveći trošak u njenom odugovlačenju, a ne u cijeni prodaje državnog kapitala. Istovremeno je važno ukinuti povlašćenu poziciju državnih komunalnih preduzeća, koji su ogromna opstrukcija u poslovanju i stvaranju povoljnijeg okruženja, a time i zapošljavanja. To znači da sve dok postoji monopolistička pozicija telekom usluga i elektroprivreda, njihove tarife i maksimizacije profita moraju biti svedene na razumne mjere, čak i protivtržišnim mjerama, gdje je to neophodno.

Uopšte, svako stvaranje izuzetaka, bilo u npr. poreskoj, agrarnoj ili izvoznoj politici u ovoj fazi bilo bi kontraproduktivno i jedinstveno pravilo koje treba da je vodilja u svim segmentima planiranja, jeste da se isto pravilo odnosi na sve igrače, tj. da se nikome ne omogućavaju povlašćeni tretmani, jer oni odmah vode u politiku iznimki i njihovog netransparentnog dodjeljivanja. Tako npr. poreska osnovica treba da je proširena, a umjesto da se bilo koja grana proizvodnje stimuliše olakšicama, treba da se linearno spuste stope i da se tržištu prepusti odluka o konkurentskim prednostima.

3. Uključivanje građana: udruženja za kontrolu i borbu protiv korupcije, partnerstva sa vladama, organizovanje političkih partija, uticanje na rukovodstva.

Dosada je malo pažnje bilo posvećeno radu nevladinog sektora, monitoring agencijama i sl. ali istovremeno i instituciji Ombudsmena, pa čak donekle i Vrhovnom revizoru u smislu shvatanja njegovih funkcija i koristi u društvu. Međusobna saradnja svih navedenih stubova je imperativ, pored već postojećih medija, kojima je potrebno pružiti dodatno usavršavanje kroz obuku u istraživačkom novinarstvu. Sve navedene institucije su korektivni faktori i kao takve imaju veliku odgovornost u sistemu društvenog integriteta. One takođe mogu vršiti nadzor finansiranja političkih partija, posebno u predizbornom periodu, te sprečavanje sukoba interesa, prateći nelegalnu simbiozu vlasti i institucija, sa uskim elitističkim političkim interesima. Samim svojim aktivnim i efikasnim radom, svi navedeni faktori pozitivno utiču na rad političkih rukovodstava, koja treba da shvate da se radi i o njihovom dugoročnom interesu. Zakon o javnim službama treba da definiše ovlašćenja svih javnih dužnosnika, uključujući i sferu socijalnih institucija.

4. Sveobuhvatna pravna reforma mora dovesti do racionalizacije sudstva i tužilaštava, te usvajanja svih zakona koji će doprinjeti njihovoj profesionalizaciji i efikasnosti. Rad policije takođe mora biti podložan stalnim reformama, a u FBiH još i povećati koordinaciju među različitim nivoima. 
Još uvijek nedostaju moderni zakoni, usaglašeni između entiteta i to: Zakon o krivičnom postupku, Zakon o parničnom postupku, Zakon o upravnom postupku, Zakon o vanparničnom postupku i Zakon o upravnim sporovima. U Kaznenom zakonu treba uvesti posebno krivično djelo korupcije i to u već postojećim i proširenim segmentima i oblicima (privatizacija, tužilaštvo, sudstvo, policija, zdravstvo, pranje novca, fiktivne firme, izvršna vlast itd). Kao privremeno rješenje, treba donijeti anti-korupcijski zakon, prije svega na nivou entiteta, a koji institucionalizuje borbu protiv korupcije, po mogućnosti po modelu Sistema nacionalnog integriteta opisanog gore. Pri tom treba usaglasiti zakone vertikalno – na različitim nivoima vlasti i horizontalno – među entitetima i u distriktu Brčko postići najviši stepen harmonije, koji ukazuje na kompatibilnost sistema. Istovremeno spriječiti uvođenje različitih pravnih praksi (kontinentalna i anglo-saksonska) koje su često proizvodi različitih donatorskih i konsultantskih pristupa. Sve ovo, pored naslijeđene legislative i zakonske mješavine iz prethodnih i postojećih sistema unosi veliku zabunu, povećava netransparentnost pravnog sistema i održava ga pretjerano regulisanog. Zato pored revizije zakona i njihove modernizacije, mora doći i do deregulisanja zakonskog okvira.

Očekuje se nastavak rada na uspostavljanju Visokog sudskog vijeća i imenovanje profesionalnih lica s najvišim stepenom integriteta u njegovom kadrovskom popunjavanju. Slično tome, važan je i novoproglašeni Zakon o pravnoj pomoći i saradnji u krivičnim predmetima izmedju oba entiteta i distrikta Brčko. Treba nastaviti rad na formiranju Centara za usavršavanje sudija i tužilaca u Sarajevu i Banjaluci u cilju stalne edukacije sudija, a vezanih za proces imenovanja.

Za finansiranje pravosudnih institutucija potrebno je usvojiti Zakone o budžetu sudova i tužilaštva. Novi kodeksi sudijske i tužilačke etike koji će potencirati nezavisnost sudije i tužioci u svom radu, bili bi još jedan od garanata pravnog sistema.

Iako se na tom planu, kasni, BiH mora sprovesti razne konvencije usvojene na nivou Savjeta Evrope i to: a) Konvencija o pranju novca; b) Gradjansko-pravna konvencija o korupciji; i c) Krivično-pravna konvencija o korupciji.

Uloga Transparency International BiH

TI BiH sebe doživljava za ravnopravnog partnera u Sistemu nacionalnog integriteta i to kao jedan od nosilaca stuba udruženja građana. TI BiH je zasada jedina nevladina organizacija, koja se bavi pitanjem borbe protiv korupcije, a njegov značaj je tim veći što se radi o autohtonom i nezavisnom domaćem udruženju.

TI BiH već je napravio preliminarnu analizu Sistema nacionalnog integriteta, koji je BiH svrstao među posljednjim zemljama po uspostavljanju vladavine prava, tj. između Jordana, Nepala i Kazahstana ispod, te Bangladeša, Brazila i Bocvane iznad nje. Jedan od idućih projekata biće i puna analiza Sistema, koji će BiH zvanično klasifikovati na ovoj međunarodnoj rang listi, a prema jedinstvenoj metodologiji Transparency International.

Potrebno je istaći da BiH još uvijek nije uvrštena u TI-ev globalni indeks percepcije korupcije, koji broji oko sto zemalja, ali donosi samo one države, za koje postoji dovoljno urađenih nezavisnih studija percepcije korupcije, a koje prave specijalizovane međunarodne kuće van granica pojedinačnih zemalja. Samo neuvršćivanje BiH govori jedino o njenoj neinteresantnosti u međunarodnim krugovima, a posebno za priliv kapitala, što je jedina gora kategorija od pozicioniranja na dnu te liste po nivou korupcije.

Zato TI BiH želi, da u partnerstvu sa svim ostalim stubovima društvenog integriteta, a koji svakako uključuju i zakonodavnu i izvršnu vlast, učestvuje u jačanju sistema na partnerskim osnovama i kao dobronamjerni korektivni faktor. TI BiH se slaže sa sugestijama javnosti, a koje upućuju na vršenje pritisaka na organe vlasti, kontinuiranu kontrolu istih, stalno ukazivanje i izgradnju svijesti o problemu korupcije, te edukaciju javnosti. Udruženje je takođe zadovoljno dosadašnjim ocjenama u radu, a koje su veoma pozitivne, uzevši u obzir tek nešto više od godinu dana od njegovog osnivanja u BiH.

TI BiH se osjeća dovoljno spreman i organizovan, da pristupi sistemu integriteta i prihvati formalno dodijeljenu ili socijalno uslovljenu ulogu nezavisnog monitora provođenja aktivnosti na borbi protiv korupcije i spreman je savjesno raditi na njoj. Kroz svoju jedinstvenu globalnu mrežu i povezivanje sa ostalim ograncima, bilo u regionu Balkana ili u čitavom svijetu, na raspolaganje će stavljati najbolje provedene zakonske i institucionalne prakse, a koje su primjenjive u BiH. Isto tako kontinuiranim internim monitoringom na principu ovog istraživanja i studije, pratiće svaki napredak u borbi s kriminalom i o tome blagovremeno i u potpunosti izvještavati javnost, držeći se pritom svoje uloge u društvu i ne zalazeći u kompetencije ostalih institucija. Studija koja je pred Vama, je samo prva u nizu, a svaka iduća, predstavljaće komparaciju sa ovom – osnovnom i prema ovdje određenoj metodologiji, biti će instrument mjerenja napretka vlasti u borbi protiv korupcije, ali i uspostavljanja institucija prema Sistemu nacionalnog integriteta. Ovakav rad će se ponavljati periodički i biti će kvantitativan, a nadamo se i kvalitativan prilog građanskog društva uspostavljanju čvrstog sistema i vladavini prava.

U Banjoj Luci, Mostaru i Sarajevu, juna/lipnja 2002.g.

